
Монгол Улсын Их Хурлын 2010 оны намрын ээлжит чуулганы Төрийн байгуулалтын байнгын хорооны 2010 оны 12 дугаар сарын 22-ны өдөр (Лхагва гариг)-ийн хуралдаан 14 цаг 50 минутад Төрийн ордны “А” танхимд эхлэв.


Байнгын хорооны дарга, УИХ-ын гишүүн Ө.Энхтүвшин ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 21 гишүүнээс 19 гишүүн ирж, 90.4 хувийн ирцтэй байв. 


Чөлөөтэй: С.Ламбаа;


Тасалсан: Г.Баярсайхан;


Нэг. Монгол Улсын Үндсэн хуульд нэмэлт, өөрчлөлт оруулах журмын тухай хуулийн төсөл (эцсийн хэлэлцүүлэг)


Хэлэлцэж буй асуудалтай холбогдуулан УИХ-ын Тамгын газрын нарийн бичгийн дарга С.Магнайсүрэн, ахлах зөвлөх Н.Цогтсайхан, УИХ-ын Төрийн байгуулалтын байнгын хорооны зөвлөх О.Тунгалаг, референт С.Энхцэцэг нарын бүрэлдэхүүнтэй ажлын хэсэг байлцав. 


Ө.Энхтүвшин: - 1. УИХ-ын гишүүн Ж.Сүхбаатарын гаргасан, Төслийн 8 дугаар зүйлийн 8.1.2 дахь заалтын “Үндсэн хуулиар тогтоосон” гэснийг хасах гэсэн саналыг дэмжиж байгаа гишүүд гараа өргөнө үү. 


Дээрх саналтай холбогдуулан УИХ-ын гишүүн Д.Дондогийн асуусан асуултад УИХ-ын гишүүн Ж.Сүхбаатар хариулж, тайлбар хийв. 


Зөвшөөрсөн: 
10


Татгалзсан:

1


Бүгд:


11


Гишүүдийн олонхийн саналаар дэмжигдлээ.

2. Төслийн 12 дугаар зүйлийн 12.2 дахь хэсгийн “хууль санаачлагчаар даргалуулан” гэснийг хасах гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
11


Татгалзсан:

0


Бүгд:


11


Гишүүдийн олонхийн саналаар дэмжигдлээ.

3. Төслийн 12 дугаар зүйлийн 12.2 дахь хэсгийн “эцэслэн /гүйцээн/ боловсруулах” гэснийг “хоёр, гурав дахь хэлэлцүүлэгт бэлтгэх” гэж өөрчилье гэсэн саналыг дэмжиж байгаа гишүүд гараа өргөнө үү.  


Зөвшөөрсөн: 
11


Татгалзсан:

0


Бүгд:


11


Гишүүдийн олонхийн саналаар дэмжигдлээ.

4. Төслийн 13.1, 13.2, 13.4 дэх хэсэг, 13.4.4 дэх заалт, 14.1, 14.2, 14.5, 15.1, 15.2, 17.9 дэх хэсгийн /ажлын хэсэг/ гэснийг тус тус хасах гэсэн саналыг дэмжиж байгаа гишүүд гараа өргөнө үү. 


Дээрх саналтай холбогдуулан УИХ-ын гишүүн Д.Дондог, Ө.Энхтүвшин, УИХ-ын Тамгын газрын ахлах зөвлөх Н.Цогтсайхан нар тайлбар хийв. 


Зөвшөөрсөн: 
13


Татгалзсан:

0


Бүгд:


13


Гишүүдийн олонхийн саналаар дэмжигдлээ.

5. УИХ-ын гишүүн Э.Бат-Үүлын гаргасан, Монгол Улсын Үндсэн хуулийг дээдлэн сахиж, хүндэтгэн биелүүлэх, түүний тогтвортой байдлыг хангах нь Монгол Улсын тусгаар тогтносон бүрэн эрхт байдлаар оршихуйн эрх зүйн үндэс, Монгол Улсын Их Хурлын онцгой чухал үүрэг мөн бөгөөд энэ хүрээнд уг хуульд нэмэлт, өөрчлөлт оруулах эсэх асуудлыг Монгол Улсын Үндсэн хуулийн 68, 69 дүгээр зүйлд заасан үндэслэлийн дагуу хянан шийдвэрлэх үйл ажиллагааны зарчим, журмыг энэ хуулиар тодорхойлж зохицуулна гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
17


Татгалзсан:

0


Бүгд:


17


Гишүүдийн олонхийн саналаар дэмжигдлээ.

6. УИХ-ын гишүүн Д.Лүндээжанцангийн гаргасан, УИХ-ын нийт /76/ гишүүний дөрөвний гурав /57/-аас доошгүй ирцтэйгээр хуралдаж, дээрх гишүүдийн гуравны хоёр /39/-оос доошгүй нь дэмжсэн тохиолдолд хэлэлцэх эсэхийг нь шийдье гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
17


Татгалзсан:

0


Бүгд:


17


Гишүүдийн олонхийн саналаар дэмжигдлээ.

Ө.Энхтүвшин: - Монгол Улсын Үндсэн хуульд нэмэлт, өөрчлөлт оруулах журмын тухай хуулийн төслийн эцсийн хэлэлцүүлгийг Улсын Их Хурлын чуулганы нэгдсэн хуралдаанд оруулж хэлэлцүүлэх нь зүйтэй гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
17


Татгалзсан:

0


Бүгд:


17


Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Д.Дондог УИХ-ын чуулганы нэгдсэн хуралдаанд танилцуулахаар тогтов.

Уг асуудлыг 15 цаг 15 минутад хэлэлцэж дуусав. 

Хоёр. Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүд (УИХ-ын гишүүн Ө.Энхтүвшин, Су.Батболд, С.Бямбацогт, Ж.Сүхбаатар, Ц.Шинэбаяр нарын өргөн мэдүүлсэн) (анхны хэлэлцүүлэг)


Хэлэлцэж буй асуудалтай холбогдуулан УИХ-ын Тамгын газрын нарийн бичгийн дарга С.Магнайсүрэн, ахлах зөвлөх Н.Цогтсайхан, УИХ-ын Төрийн байгуулалтын байнгын хорооны зөвлөх О.Тунгалаг, референт С.Энхцэцэг нарын бүрэлдэхүүнтэй ажлын хэсэг байлцав. 


Ө.Энхтүвшин: - УИХ-ын гишүүн Ө.Энхтүвшин, Х.Тэмүүжин, Су.Батболд, С.Бямбацогт, Ж.Сүхбаатар, Ц.Шинэбаяр нарын өргөн мэдүүлсэн Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүдийг нэгтгээд хэлэлцье гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
16


Татгалзсан:

0


Бүгд:


16


Гишүүдийн олонхийн саналаар дэмжигдлээ.

УИХ-ын гишүүн Ө.Энхтүвшин, Х.Тэмүүжин, Су.Батболд, С.Бямбацогт, Ж.Сүхбаатар, Ц.Шинэбаяр нарын өргөн мэдүүлсэн хуулийн төслүүдийг анхны хэлэлцүүлэгт бэлтгэсэн талаархи ажлын хэсгийн санал, дүгнэлтийг ажлын хэсгийн ахлагч, УИХ-ын гишүүн Ц.Мөнх-Оргил танилцуулав. 


Танилцуулгатай холбогдуулан УИХ-ын гишүүн Ц.Батбаяр, Д.Дондог, Х.Тэмүүжин, С.Бямбацогт, Д.Энхбат, Ч.Сайханбилэг нарын асуусан асуултад УИХ-ын гишүүн Ц.Мөнх-Оргил, Н.Энхболд, УИХ-ын Тамгын газрын нарийн бичгийн дарга С.Магнайсүрэн нар хариулж, тайлбар хийв. 


УИХ-ын гишүүн Х.Тэмүүжин, Ж.Сүхбаатар, Д.Лүндээжанцан, Ч.Сайханбилэг, Д.Энхбат, Ц.Мөнх-Оргил, Э.Бат-Үүл нар санал хэлэв. 


Ө.Энхтүвшин: - УИХ-ын гишүүн Х.Тэмүүжин нарын өргөн мэдүүлсэн Монгол Улсын Их Хурлын тухай хуулийн шинэчилсэн найруулгын төсөл болон Улсын Их Хурлын гишүүний эрх зүйн байдлын тухай хуулийн төслийг тусад нь жич хэлэлцье гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
14


Татгалзсан:

3


Бүгд:


17


Гишүүдийн олонхийн саналаар дэмжигдлээ.

 Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүдийн нэгтгэсэн төслийн талаархи ажлын хэсгийн саналын томъёоллоор санал хураав. 


Ө.Энхтүвшин: - 1.
Нэгтгэсэн төслийн 1 дүгээр зүйлийн 1 дэх хэсэг /хуульд 4.13, 4.14, 4.15, 4.16, 4.17, 4.18, 4.19 гэж шинээр нэмэх/-ийг хасах /Тайлбар: Завсарлага авахтай холбогдолтой хэсгүүд/ гэсэн саналыг дэмжиж байгаа гишүүд гараа өргөнө үү. 


Дээрх саналтай холбогдуулан УИХ-ын гишүүн Ц.Мөнх-Оргил тайлбар өгч, УИХ-ын гишүүн Ч.Сайханбилэг санал хэлэв. 


Зөвшөөрсөн: 
10


Татгалзсан:

4


Бүгд:


14


Гишүүдийн олонхийн саналаар дэмжигдлээ.

2. Нэгтгэсэн төслийн 1 дүгээр зүйлийн 7 дахь заалт /хуульд 102 дугаар зүйл гэж нэмэх зүйлийн 102.1, 102.1.1, 102.1.2, 102.1.7, 102.2, 102.3/-ын “Байнгын” гэсний дараа “дэд” гэж нэмэх /Тайлбар: Нээлттэй сонсгол зохион байгуулахтай холбогдолтой заалтуудад дэд хороог хамааруулах/ гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
10


Татгалзсан:

4


Бүгд:


14


Гишүүдийн олонхийн саналаар дэмжигдлээ.

3. Нэгтгэсэн төслийн 1 дүгээр зүйлийн 11 дэх заалт /хуульд 30.4 дэх хэсэг гэж нэмэх/-ыг дараахь байдлаар өөрчлөн найруулах:


“30.4. Засгийн газар гадаад улстай дипломат харилцаа тогтоох, эсхүл цуцлах асуудлаар тогтоолын төсөл өргөн мэдүүлсэн бол уг асуудлыг энэ хуулийн 30.1-д заасан журмын дагуу хэлэлцэн шийдвэрлэнэ.” гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
10


Татгалзсан:

4


Бүгд:


14


Гишүүдийн олонхийн саналаар дэмжигдлээ.

4. Нэгтгэсэн төслийн 1 дүгээр зүйлийн 12 дахь заалт /хуульд 363 дугаар зүйл гэж нэмэх зүйлийн 363.4/-ыг дараахь байдлаар өөрчлөн найруулах:


“363.4. Итгэмжлэгдсэн төлөөлөгч тухайн маргаантай асуудлаар Цэцэд өгөх тайлбарыг бэлтгэхэд Байнгын хорооны дарга шаардлагатай гэж үзвэл энэ талаар Байнгын хорооны гишүүдийн саналыг авах, эсхүл Байнгын хорооны хуралдаанаар хэлэлцүүлж чиглэл өгч болно.” гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
12


Татгалзсан:

2


Бүгд:


14


Гишүүдийн олонхийн саналаар дэмжигдлээ.

5. Нэгтгэсэн төслийн 1 дүгээр зүйлийн 13 дахь заалтаар хуульд нэмэх 391 дүгээр зүйлийн 391.2 дахь хэсэг, мөн зүйлийн 14 дэх заалтаар хуульд нэмэх 401 дүгээр зүйлийн 401.2 дахь хэсэг, төслийн 4 дүгээр зүйлийн:


“батлах бөгөөд хэрэв тогтоол батлах санал хураалт олонхийн дэмжлэг аваагүй бол эхний санал хураалтын дүнгээр шийдвэрлэнэ” гэснийг “батлагдсанд тооцно” гэж тус тус өөрчлөх гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
12


Татгалзсан:

2


Бүгд:


14


Гишүүдийн олонхийн саналаар дэмжигдлээ.

6. Нэгтгэсэн төслийн 2 дугаар зүйлийн “8 дугаар зүйлийн 8.1 дэх хэсгийн “асуулт асуухдаа” гэсний дараа “мэтгэлцэх зарчмын үндсэн дээр хуралдааны гэж” гэснийг хасах гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
9


Татгалзсан:

5


Бүгд:


14


Гишүүдийн олонхийн саналаар дэмжигдлээ.

7. Нэгтгэсэн төслийн 3 дугаар зүйлийн 1 дэх заалт /хуулийн 4.3-ыг өөрчлөн найруулах/-ыг хасах. 


“1/4 дүгээр зүйлийн 4.3 дахь хэсэг:


“4.3. Энэ хуульд өөрөөр заагаагүй бол нам, эвслийн бүлгийн хуралдааныг долоо хоногийн Даваа гаригийн 10 цагаас, ажлын хэсэг, дэд, түр хороодын хуралдааныг Даваа гаригийн үдээс хойш, Байнгын хороодын хуралдааныг Мягмар, Лхагва гаригт 9.30 цаг, 14.30 цагаас Улсын Их Хурлын даргын дэргэдэх зөвлөлөөс тогтоож хуваарилсны дагуу тус тус зохион байгуулна.” гэснийг хасъя гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
12


Татгалзсан:

2


Бүгд:


14


Гишүүдийн олонхийн саналаар дэмжигдлээ.

8. Нэгтгэсэн төслийн 3 дугаар зүйлийн 5 дахь заалт /хуулийн 8.6-г өөрчлөн найруулах/-ыг дараахь байдлаар өөрчлөн найруулах:


“8.6. Хуралдаанд төсөл хэлэлцэхэд зөвхөн тухай асуудал хариуцсан Засгийн газрын гишүүн, эсхүл түүнийг орлож байгаа Засгийн газрын гишүүн гишүүдийн асуултад хариулах буюу тайлбар хийнэ. Хууль, Улсын Их Хурлын бусад шийдвэрийн төсөл боловсруулах ажлын хэсгийн бүрэлдэхүүнд орсон, түүнчлэн хэлэлцэж байгаа асуудалтай холбогдон уригдаж ирсэн хүмүүс хуралдаан даргалагчийн зөвшөөрснөөр тайлбар хийж асуултад хариулж болно” гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
13


Татгалзсан:

0


Бүгд:


13


Гишүүдийн олонхийн саналаар дэмжигдлээ.

9. Нэгтгэсэн төслийн 3 дугаар зүйлийн 9 дэх заалт /хуулийн 32.1.3-ыг өөрчлөн найруулах/-ыг хасах. 


“9/32 дугаар зүйлийн 32.1.3 дахь заалт:


“32.1.3. Нэгдсэн хуралдаан Цэцийн дүгнэлт, Байнгын хорооны санал, дүгнэлтийг сонссоны дараа энэ хуулийн 32.1.2-т заасны дагуу Байнгын хорооноос оруулсан санал нэг бүрээр ил санал хураалт явуулж, хуралдаанд оролцсон гишүүдийн олонхийн саналаар Цэцийн дүгнэлтийг хүлээн зөвшөөрөх эсэх талаар тогтоол батлах бөгөөд уг тогтоолд зөвшөөрсөн, эс зөвшөөрсөн заалтыг тус тусад нь заана” гэснийг хасах гэсэн саналыг дэмжиж байгаа гишүүд гараа өргөнө үү. 


Дээрх саналтай холбогдуулан УИХ-ын гишүүн Ч.Сайханбилэгийн асуусан асуултад УИХ-ын гишүүн Ц.Мөнх-Оргил хариулж, тайлбар хийв. 


Зөвшөөрсөн: 
12


Татгалзсан:

1


Бүгд:


13


Гишүүдийн олонхийн саналаар дэмжигдлээ.

10. Нэгтгэсэн төслийн 4 дүгээр зүйлийн “32 дугаар зүйлийн 32.1.2 дахь заалтын “санал, дүгнэлт гаргана” гэснийг “хууль, Улсын Их Хурлын бусад шийдвэрийн Үндсэн хууль зөрчсөн гэсэн хэсэг, заалт нэг бүрээр Цэцийн дүгнэлтийг зөвшөөрөх эсэх асуудлаар санал хураалт явуулан санал, дүгнэлт гаргана” гэснийг хасах гэсэн саналыг дэмжиж байгаа гишүүд гараа өргөнө үү.  


Зөвшөөрсөн: 
12


Татгалзсан:

1


Бүгд:


13


Гишүүдийн олонхийн саналаар дэмжигдлээ.

11. Нэгтгэсэн төслийн 5 дугаар зүйлийн “25 дугаар зүйлийн 25.4 дэх хэсгийн “Энэ хуулийн 25.1-д заасан баримт бичгээс эхний ээлжинд гэснийг” хасах гэсэн саналыг дэмжиж байгаа гишүүд гараа өргөнө үү.


Дээрх саналтай холбогдуулан УИХ-ын гишүүн Ц.Мөнх-Оргил, УИХ-ын Тамгын газрын нарийн бичгийн дарга С.Магнайсүрэн нар тайлбар хийв. 


Зөвшөөрсөн: 
12


Татгалзсан:

1


Бүгд:


13


Гишүүдийн олонхийн саналаар дэмжигдлээ.

12. Нэгтгэсэн төслийн 6 дугаар зүйлд “43 дугаар зүйлийн 43.5 дахь хэсгийг” гэж нэмэх гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
13


Татгалзсан:

0


Бүгд:


13


Гишүүдийн олонхийн саналаар дэмжигдлээ.

13. Нэгтгэсэн төслийн 6 дугаар зүйлийн “161 дүгээр зүйл” гэснийг хасах гэсэн саналыг дэмжиж байгаа гишүүд гараа өргөнө үү. 


Дээрх саналтай холбогдуулан УИХ-ын Тамгын газрын нарийн бичгийн дарга С.Магнайсүрэн тайлбар хийв. 


Зөвшөөрсөн: 
12


Татгалзсан:

1


Бүгд:


13


Гишүүдийн олонхийн саналаар дэмжигдлээ.

УИХ-ын гишүүн С.Бямбацогтын гаргасан зарчмын зөрүүтэй саналын томъёллоор санал хураав. 


Ө.Энхтүвшин: - 1. УИХ-ын гишүүн С.Бямбацогтын гаргасан, Хуулийн 8.1.7-г асуулт асуух хугацаа 5 минутаас илүүгүй байна, 5 минутад багтаж 5-аас илүүгүй удаа асууж болно гэсэн саналыг дэмжиж байгаа гишүүд гараа өргөнө үү. 


Дээрх саналтай холбогдуулан УИХ-ын гишүүн С.Бямбацогт тайлбар хийв. 


Зөвшөөрсөн: 
1


Татгалзсан:

13


Бүгд:


14


Гишүүдийн олонхийн саналаар дэмжигдсэнгүй.

2. УИХ-ын гишүүн С.Бямбацогтын гаргасан, Ерөнхий сайдын мэдээлэлтэй холбогдуулж гишүүд 5 минутад багтаж 5-аас илүүгүй удаа асуулт асууж болно гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
2


Татгалзсан:

12


Бүгд:


14


Гишүүдийн олонхийн саналаар дэмжигдсэнгүй.

3. УИХ-ын гишүүн С.Бямбацогтын гаргасан, УИХ-ын чуулган болон Байнгын хороодын хуралдаад оролцож байгаа Засгийн газрын гишүүн болон холбогдох албан тушаалтан зөвхөн үнэнийг хэлэх тангараг өргөж үг хэлэх, асуултад хариулах гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
5


Татгалзсан:

9


Бүгд:


14


Гишүүдийн олонхийн саналаар дэмжигдсэнгүй.

Ө.Энхтүвшин: - УИХ-ын гишүүн Д.Одхүүгийн гаргасан, Дэгийн хуулийн 16 дугаар зүйлийн 16.15 дахь хэсэг гээд Байнгын хороо хууль, УИХ-ын бусад шийдвэрийн төслийн анхны хэлэлцүүлэг явуулахаас өмнө Ерөнхийлөгч, Засгийн газар төсөлтэй холбогдуулан санал ирүүлж болно. Тухайн байнгын хороо төслийг анхны хэлэлцүүлэгт бэлтгэхдээ уг саналыг хуралдаан дээр уншиж сонсгох бөгөөд шаардлагатай гэж үзвэл саналыг тодруулах зорилгоор тайлбар тодруулга авч болно гэж нэмэх гэсэн саналыг дэмжиж байгаа гишүүд гараа өргөнө үү. 


Дээрх саналтай холбогдуулан УИХ-ын гишүүн Ц.Мөнх-Оргил тайлбар хийв. 


Зөвшөөрсөн: 
12


Татгалзсан:

1


Бүгд:


13


Гишүүдийн олонхийн саналаар дэмжигдлээ.

Ө.Энхтүвшин: - УИХ-ын гишүүн Ц.Мөнх-Оргилын гаргасан, Дэгийн  хуулийн 48.9, 48.10-ыг дахь хэсгийг хасъя гэсэн саналыг дэмжиж байгаа гишүүд гараа өргөнө үү. 


Дээрх саналтай холбогдуулан УИХ-ын гишүүн Ц.Мөнх-Оргил тайлбар хийв. 


Зөвшөөрсөн: 
13


Татгалзсан:

0


Бүгд:


13


Гишүүдийн олонхийн саналаар дэмжигдлээ.


Монгол Улсын Их Хурлын тухай хуулийн төслүүдийн талаар Ажлын хэсгээс гаргасан саналын томъёоллоор санал хураав. 


Ө.Энхтүвшин: - 1. Төслийн 1 дүгээр зүйлд дор дурдсан агуулгатай 20.5.6 дахь заалт нэмэх:  


“20.5.6. Төсвийн алдагдлыг нөхөх зорилгоор Засгийн газраас үнэт цаас гаргах асуудал” гэсэн саналыг дэмжиж байгаа гишүүд гараа өргөнө үү. 


Дээрх саналтай холбогдуулан УИХ-ын гишүүн Ц.Мөнх-Оргил тайлбар хийв. 


Зөвшөөрсөн: 
8


Татгалзсан:

5


Бүгд:


13


Гишүүдийн олонхийн саналаар дэмжигдлээ.


2. Төслийн 1 дүгээр зүйлийн 2 дахь заалт болох хуулийн 11.1.21-ийн “томилох” гэсний дараа “чөлөөлөх” гэж нэмэх гэсэн саналыг дэмжиж байгаа гишүүд гараа өргөнө үү. 


Дээрх саналтай холбогдуулан УИХ-ын гишүүн Ц.Мөнх-Оргил тайлбар хийв. 


Зөвшөөрсөн: 
10


Татгалзсан:

3


Бүгд:


13


Гишүүдийн олонхийн саналаар дэмжигдлээ.


3. Төслийн 3 дугаар зүйлд дор дурдсан агуулгатай 20.7.5 дахь заалт нэмэх. 


“20.7.5. Даатгалын бодлого, энэ хуулийн 20.5.6-д зааснаас бусад үнэт цаасны тухай асуудал” гэсэн саналыг дэмжиж байгаа гишүүд гараа өргөнө үү. 


Дээрх саналтай холбогдуулан УИХ-ын гишүүн Ц.Мөнх-Оргил тайлбар хийв. 


Зөвшөөрсөн: 
11


Татгалзсан:

2


Бүгд:


13


Гишүүдийн олонхийн саналаар дэмжигдлээ.


4. УИХ-ын гишүүн Ө.Энхтүвшин нарын 12 гишүүний өргөн мэдүүлсэн төслийн 4 дүгээр зүйлийн:  


“11 дүгээр зүйлийн 11.1.3 дахь заалтын “нам, эвслийн бүлэг, Байнгын хороодын” гэснийг “Байнгын хороод, нам эвслийн бүлгийн” гэснийг хасах гэсэн саналыг дэмжиж байгаа гишүүд гараа өргөнө үү. 


Дээрх саналтай холбогдуулан УИХ-ын гишүүн Ц.Мөнх-Оргил тайлбар хийв. 


Зөвшөөрсөн: 
11


Татгалзсан:

2


Бүгд:


13


Гишүүдийн олонхийн саналаар дэмжигдлээ.


Найруулгын шинжтэй саналын томъёоллоор санал хураав. 


Ө.Энхтүвшин: - 1. Улсын Их Хурлын гишүүн Ө.Энхтүвшин нарын 12 гишүүний өргөн мэдүүлсэн төслийн 1 дүгээр зүйлийн 11 дэх хэсэг /хуульд 422.3 дахь хэсэг гэж нэмэх/-ийн “санхүү” гэснийг хасах. Мөн хэсгийн /хуульд 422.4 дэх хэсэг гэж нэмэх/ “төсөвт” гэснийг “төсвийн төсөлд” гэж өөрчлөх, /хуульд 422.5 дахь хэсэг гэж нэмэх/ “хэрэв” гэснийг, /хуульд 423.1 дэх хэсэг гэж нэмэх/ “батлагдсан” гэснийг хасах. 


2. Улсын Их Хурлын гишүүн Ө.Энхтүвшин нарын 12 гишүүний өргөн мэдүүлсэн төслийн 3 дугаар зүйлийн 3 дахь хэсэг /хуулийн 20.4.9 дэх заалтыг өөрчлөн найруулах/-ийн “намуудтай” гэснийг “намтай” гэж өөрчлөх. 


3. Улсын Их Хурлын гишүүн Ө.Энхтүвшин нарын 12 гишүүний өргөн мэдүүлсэн төслийн 3 дугаар зүйлийн 6 дахь хэсэг /хуулийн 27.2 дахь хэсгийг өөрчлөн найруулах/-ийн “байх бөгөөд” гэсний дараа “түүний” гэж нэмэх гэсэн найруулгын саналуудыг дэмжиж байгаа гишүүд гараа өргөнө үү. 


Зөвшөөрсөн: 
11


Татгалзсан:

2


Бүгд:


13


Гишүүдийн олонхийн саналаар дэмжигдлээ.


Найруулгын шинжтэй саналын томъёоллоор санал хураав. 


Ө.Энхтүвшин: - 
1. Төслийн 1 дүгээр зүйлийн 2 дахь заалт /хуульд 6.6 дахь хэсэг гэж нэмэх/-ын “холбогдох албан тушаалтнууд оролцох” гэснийг “ажилтнууд оролцож болох” гэж өөрчлөх. 


2. Төслийн 1 дүгээр зүйлийн 4 дэх заалт /хуульд 8.8, 8.9 дэх хэсэг гэж нэмэх/-ыг төслийн 1 дүгээр зүйлийн 5 дахь заалт /хуульд 91 дүгээр зүйл гэж нэмэх/-ад шилжүүлэх.


3. Төслийн 1 дүгээр зүйлийн 7 дахь заалт /хуульд 102 дугаар зүйл гэж нэмэх зүйл/-ын дугаарыг хуульд 71 дүгээр зүйл болгон оруулахаар шилжүүлэх.


4. Төслийн 1 дүгээр зүйлийн 8 дахь заалт /хуульд 16.13 дахь хэсэг гэж нэмэх/-ын “Ажлын хэсгийг” гэсний өмнө “Энэ хуулийн 16.5-д заасан” гэж нэмэх.


5. Төслийн 1 дүгээр зүйлийн 12 дахь заалт /хуульд 363 дугаар зүйл гэж нэмэх зүйлийн 363.1/-ыг дараахь байдлаар өөрчлөн найруулах: 


“363.1. Хууль, Улсын Их Хурлын бусад шийдвэр Үндсэн хууль зөрчсөн эсэх асуудлыг шийдвэрлэх хуралдаанд тайлбар авахаар ирүүлсэн Цэцийн албан бичгийг Улсын Их Хурлын дарга холбогдох Байнгын хороонд шилжүүлнэ” 


6. Төслийн 1 дүгээр зүйлийн 16 дахь заалт /хуульд 45.6 дахь хэсэг гэж нэмэх/-ын “санал гаргасан” гэснийг “санал болгосон” гэж өөрчлөх. 


7. Төслийн 1 дүгээр зүйлийн 19 дэх заалт /хуульд 48.9 дэх хэсэг гэж нэмэх/-ын “48.6” гэсний дараа “48.7” гэж нэмэх. 


8. Төслийн 1 дүгээр зүйлийн 20 дахь заалт /хуульд 531 дүгээр зүйл гэж нэмэх зүйлийн 531.3/-ын “ажилтнууд нь” гэсний дараа “Монгол Улсын” гэж нэмэх. 


9. Төслийн 2 дугаар зүйлийн “ажлын хэсэгт орсон” гэсний дараахь “зөвхөн” гэснийг хасах. 


10. Төслийн 3 дугаар зүйлийн 10 дахь заалт /хуулийн 46.5-ыг өөрчлөн найруулах/-ын “өгнө” гэснийг “хүргүүлнэ” гэж өөрчлөх. 


11. Төслийн 3 дугаар зүйлийн 11 дэх заалт /хуулийн 48.8-ыг өөрчлөн найруулах/-ын “өгч болно” гэснийг “өгөх ажлыг зохион байгуулж болно” гэж өөрчлөх гэсэн найруулгын шинжтэй саналын томъёоллуудыг дэмжиж байгаа гишүүд гараа өргөнө үү. 


Зөвшөөрсөн: 
13


Татгалзсан:

1


Бүгд:


14


Гишүүдийн олонхийн саналаар дэмжигдлээ.


Ө.Энхтүвшин: - УИХ-ын гишүүн Д.Лүндээжанцангийн гаргасан, чуулганы нэгдсэн хуралдаанд хууль санаачлагчийн илтгэл болон Байнгын санал, дүгнэлтийг цуг танилцуулñны дараа хэнээс нь асуулт асуухаа тухайн гишүүн өөрөө шийднэ гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
15


Татгалзсан:

0


Бүгд:


15


Гишүүдийн олонхийн саналаар дэмжигдлээ.


Ө.Энхтүвшин: - УИХ-ын гишүүн Э.Бат-Үүлийн гаргасан, Чуулганы хуралдааны дэг зөрчигчид хүлээлгэх хариуцлага. 101.1.3. Хуралдааны дэгийг удаа дараа зөрчин хуралдааныг хэвийн явуулахад саад учруулж байгаа гишүүнийг хуралдааны танхимд орох эрхийг тодорхой хугацаагаар хасах. Хугацааг хуралдаан даргалагч тогтоон хуралдаанд мэдэгдэнэ гэсэн саналыг дэмжиж байгаа гишүүд гараа өргөнө үү. 


Дээрх саналтай холбогдуулан УИХ-ын гишүүн Э.Бат-Үүл тайлбар хийв. 


Зөвшөөрсөн: 
8


Татгалзсан:

7


Бүгд:


15


Гишүүдийн олонхийн саналаар дэмжигдлээ.


Ө.Энхтүвшин: - Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг дэмжиж байгаа гишүүд гараа өргөнө үү. 


Зөвшөөрсөн: 
15


Татгалзсан:

0


Бүгд:


15


Гишүүдийн олонхийн саналаар дэмжигдлээ.


Байнгын хорооноос гарах санал, дүгнэлтийг УИХ-ын гишүүн Ц.Мөнх-Оргил УИХ-ын чуулганы нэгдсэн хуралдаанд танилцуулахаар тогтов.

Гурав. Үндсэн хуулийн цэцийн гишүүнд нэр дэвшүүлэх тухай асуудал

Хэлэлцэж буй асуудалтай холбогдуулан УИХ-ын Тамгын газрын нарийн бичгийн дарга С.Магнайсүрэн, УИХ-ын Төрийн байгуулалтын байнгын хорооны зөвлөх О.Тунгалаг, референт С.Энхцэцэг нарын бүрэлдэхүүнтэй ажлын хэсэг байлцав. 


Уг асуудалтай холбогдуулан УИХ-ын гишүүн Ч.Сайханбилэг, Д.Лүндээжанцан, Х.Тэмүүжин нар санал хэлэв. 


Уг асуудлыг түр хойшлуулахаар тогтов. 


Хуралдаан 17 цаг 10 минутад өндөрлөв.

Тэмдэглэлтэй танилцсан:


ТӨРИЙН БАЙГУУЛАЛТЫН БАЙНГЫН

ХОРООНЫ ДАРГА






Ө.ЭНХТҮВШИН

Тэмдэглэл хөтөлсөн:


ХУРАЛДААНЫ ТЭМДЭГЛЭЛ

ХӨТЛӨГЧ







Ц.АЛТАН-ОД
МОНГОЛ УЛСЫН ИХ ХУРЛЫН 

2010 ОНЫ НАМРЫН ЭЭЛЖИТ ЧУУЛГАНЫ ТӨРИЙН БАЙГУУЛАЛТЫН БАЙНГЫН ХОРООНЫ 2010 ОНЫ 12 ДУГААР САРЫН 22-НЫ ӨДӨР 

(ЛХАГВА ГАРИГ)-ИЙН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

Хуралдаан 14 цаг 50 минутад эхлэв. 


Ө.Энхтүвшин: - Өнөөдөр хэлэлцэх асуудал. Өнөөдөр нэлээн олон асуудал байгаа. Нэгдүгээрт нь, Монгол Улсын Үндсэн хуульд нэмэлт, өөрчлөлт оруулах журмын тухай хуулийн төсөл. Эцсийн хэлэлцүүлэг. 


Хоёрдугаарт нь, Монгол Улсын Их Хурлын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүд. УИХ-ын гишүүн Ө.Энхтүвшин нарын өргөн мэдүүлсэн төсөл байгаа. Анхны хэлэлцүүлэг. 


Хоёрдугаарт нь, Монгол Улсын Их Хурлын тухай хуулийн шинэчилсэн найруулгын төсөл болон Улсын Их Хурлын гишүүний эрх зүйн байдлын тухай хуулийн төсөл. УИХ-ын гишүүн Х.Тэмүүжин нарын өргөн мэдүүлсэн төсөл байгаа. Анхны хэлэлцүүлэг. 


Гуравт нь, Монгол Улсын Их Хурлын тухай хуульд нэмэлт, өөрчлөлт оруулах тухай Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүд. УИХ-ын гишүүн Су.Батболд нарын өргөн мэдүүлсэн төсөл бий. Анхны хэлэлцүүлэг. 


Дөрөвдүгээрт нь, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөл. УИХ-ын гишүүн С.Бямбацогт, Ж.Сүхбаатар, Ц.Шинэбаяр нарын өргөн мэдүүлсэн төсөл байна. Анхны хэлэлцүүлэг. 


Зургаад нь, бусад гэсэн ийм асуудал хэлэлцүүлэхээр оруулж байна. 


Хэлэлцэх асуудалтай холбогдуулж санал байна уу? Алга бол асуудлаа батлах уу? За баталлаа. 

Нэг. Монгол Улсын Үндсэн хуульд нэмэлт, өөрчлөлт оруулах журмын тухай хуулийн төсөл (эцсийн хэлэлцүүлэг)


Ингээд Монгол Улсын Үндсэн хуульд нэмэлт, өөрчлөлт оруулах журмын тухай хуулийн төслийн эцсийн хэлэлцүүлэг хийж эхэлье. 


Монгол Улсын Үндсэн хуульд нэмэлт, өөрчлөлт оруулах журмын тухай хуулийн анхны хэлэлцүүлгийг 2010 оны 12 дугаар сарын 17-ны өдрийн нэгдсэн чуулганаар хэлэлцсэн. Нэгдсэн чуулганаар төслийг эцсийн хэлэлцүүлгийг хийх нь зүйтэй гэж үзэж бэлтгэлийг хангуулахаар манай Байнгын хороонд шилжүүлсэн байгаа. Ингээд өнөөдөр эцсийн хэлэлцүүлгийг хийе. Төсөлтэй холбогдуулж хэлэх санал байна уу? Алга байна. Асуулт байхгүй. Санал байхгүй. 


Ингээд санал хураалтууд явуулна. Хураалгах саналын томъёолол хаана байна. Хэдэн санал байгаа. 


Нэгдүгээрт нь, Төслийн 8 дугаар зүйлийн 8.1.2 дахь заалтын “Үндсэн хуулиар тогтоосон” гэснийг хасъя гэж энэ санал гарсан. Энэ Ж.Сүхбаатар гишүүний гаргасан санал байгаа. Бид бас энэ хооронд Үндсэн хуультай тулгаж үзлээ. За яах вэ ер нь бол яг Үндсэн хуулиар гишүүнд ийм ийм бүрэн эрх гээд ингээд тогтоосон юм бол бага. Гол нь УИХ-ын бүрэн эрх гэдэг юм бол байгаа юм. Тийм учраас энийг ер нь заавал Үндсэн хуулиар гэхгүйгээр, тогтоосон гэхгүйгээр хасчихвал яасан юм бэ гэсэн санал байгаа юм. Энэ саналыг дэмжиж байгаа гишүүд гараа өргөнө үү. Д.Дондог гишүүн. 


Д.Дондог: - Би бодож байлаа. Ерөөсөө энэ заалтыг хасчихвал яадаг юм. Тэртээ тэргүй Үндсэн хуульд тогтоогоогүй ч гэсэн тогтоогоогүй эрх гэсэн юм Үндсэн хуульд дахиад өөрчлөлт орох тухай асуудал байхгүй болчихно шүү дээ. 


Ө.Энхтүвшин: - Тийм. Харин хасъя л гэж байна. 


Д.Дондог: - Тэгэхдээ харин Үндсэн хуулийн гэдэг үгээсээ, бүр заалтаар нь уу?


Ө.Энхтүвшин: - Биш ээ. Үндсэн хуулиар тогтоосон гэдгийг...


Д.Дондог: - Үндсэн хуулиар тогтоосон гэдэг үгээ авахаасаа гадна ер нь бүхэлд нь хасчихвал яасан юм. Тэртээ тэргүй тэр Үндсэн хууль дээр тийм эрх заагаагүй юм бол байхгүй эрхийг нэмэгдүүлнэ, хорогдуулна гэсэн юм аяндаа байхгүй шүү дээ. 


Ө.Энхтүвшин: - Тэгэхээр заавал нэг өрөөсгөл болчихоод байгаа юм. Бусад хоёрынхоо юмыг хязгаарлачихаад..


Д.Дондог: - Тэр хоёр нь бол эрхтэй. 


Ө.Энхтүвшин: - Тэгсэн хэрнээ гишүүн өөрийнхөө УИХ-д ямар нэгэн эрх мэдэл нэмэх эрхийг нээж байгаа юм шиг л болчихоод байгаа юм л даа. Засгийн газраа болохгүй гээд..


Д.Дондог: - Хэрвээ байгаа бол Үндсэн хуулиар тогтоосон гэдэг нь байхгүй бол бүр байхгүй заалт юм шиг орчихсон байна. Ж.Сүхбаатар юу гэж ойлгож байна. 


Ж.Сүхбаатар: - Энийг яагаад зүгээр хийсэн юм бэ гэхээр Үндсэн хуулиар тогтоосон гэхээр нөгөө Үндсэн хуулиар гишүүний бүрэн эрх гэхээр яах вэ зүгээр зарим тодорхой. Ер нь бүрэн эрх чинь ингэж байгаа л даа. Онцгой болон үндсэн бүрэн эрх, тодорхой бүрэн эрх гээд болоод явчихаж байгаа. Үндсэн хуульд жишээ нь гишүүний бүрэн эрх дээр бол ерөөсөө яг эрх үүрэг гэдэг үүднээс нь үзэх юм бол хууль санаачлах эрх гэсэн ганцхан нэг эрх л байгаа юм, тэр дотор. Бусад тодорхой бүрэн эрхийг нь бол УИХ-ын тухай хуулиар зохицуулсан байгаа байхгүй юу. Гишүүний үндсэн тодорхой бүрэн эрхийг. Тэгэхээр Үндсэн хуулиар тогтоосон бүрэн эрхийг гээд хэлчихээр хууль санаачлах эрхийг нь хорогдуулах уу, нэмэгдүүлэх үү гэж ганцхан юмыг чинь. Би зүгээр Үндсэн хуулиар тогтоосон гэдэг үг нь илүүц байна. Зүгээр Их Хурлын гишүүний бүрэн эрхийг нэмэгдүүлэх, хорогдуулах чиглэлээр Үндсэн хуульд одоо яах вэ гэдэг энэ томъёолол нь байж байг л гэсэн юм. 


Ө.Энхтүвшин: - Одоо чинь бид тэгэхээр өөр юм руу орохгүй шүү дээ. Тийм ээ. 


Ж.Сүхбаатар : - Тийм.


Ө.Энхтүвшин: - Өөр одоо бүр бүхэлд нь хасъя гэсэн юм руу одоо бол орохгүй л дээ. Энэ зөвхөн. Гэхдээ энэ чинь тэгээд. Биш ээ. Гуравны хоёроос биш. 


Д.Дондог: - Дэгээр чинь ингэнэ шүү дээ. Одоо энийг чинь бид анхны хэлэлцүүлгээр бүгдийг нь дэмжээд явчихсан байж байгаа шүү дээ. Чуулган дээр. Тэгээд одоо дахиад ярих гэж байгаа учраас энийг одоо санал хураая гэж гуравны хоёроор санал хураалгачихаад, тэгээд дараа нь дэмжих үү, үгүй юу гэдгээрээ хураагаад явах байхгүй юу. Энэ гурван санал чинь гурвуулаа тэгнэ шүү дээ. 


Ө.Энхтүвшин: - Гуравны хоёроор явах юм уу дандаа. 


Ч.Сайханбилэг: - Нийт гишүүдийнх биш. Хуралдаанд оролцсон..


Д.Дондог: - Одоо энд байгаа. Өнөөдрийн хуралдааны асуудлыг ярихын тулд гуравны хоёроор дахиж хэлэлцэх үү, үгүй юу гэдгээ. 


Ө.Энхтүвшин: - Нийт гишүүний дөрөвний гурав гэж байгаад л харин бууж байгаа нь тэр байхгүй юу. Энэ чинь хэлэлцэх юмнаасаа өөр тийшээ яваад өглөө. Эхлээд тэрийгээ. Энэ чинь шал өөр юм руу. Ямаа гэсэн чинь тэмээ болоод явчихлаа. 


Тэгэхээр энэ Үндсэн хуулиар тогтоосон гэдгийг нь хасчихвал хасчихъя гэж байгаа юм. Энэ саналыг дэмжиж байгаа гишүүд гараа өргөнө үү. 


11-ээс 10. 


Төслийн 12 дугаар зүйлийн 12.2-ыг уг нь бид авчихсан юм. Энийг тэгээд буцаагаад яагаад оруулж ирж байгаа билээ. Энэ чинь хууль санаачлагчаар даргалуулсан гэдгийг чинь хасаад хууль санаачлагчийг оролцуулан гээд уг нь авсан юм шүү дээ. Энийг найрлагаар хийчих л ёстой байхгүй юу даа. Энийг тэгээд одоо дахин санал хураалгах юм уу? Би уг нь. 


Д.Дондог: - Ийм юм харагдсан Ө.Энхтүвшин дарга. Хууль санаачлагчаар оролцуулан, юу гэж байлаа хамгийн сүүлд. Ажлын хэсэг байгуулж болно гэдгийг бид нар яриад тохирсон юм байна. Тэгсэн чинь дээр нь хууль санаачлагчаар даргалуулан эцсийн боловсруулалт хийнэ гэсэн юм дээр нь үлдчихэж. Тэгэхээр чинь дахиад хэрвээ Засгийн газар санаачилсан байвал Засгийн газар тэрийг даргалж байж эцсийн боловсруулалтыг. Харин доод талын юу нь дээрээ бид ярьчихаад дээд талынхыг нь хаячихсан юм байна. Тэгж л одоо надад танилцуулсан шүү дээ. Энэ давхар хасахаас өөр үгүй болсон юм шиг байна лээ. 


Ө.Энхтүвшин: - Энийг хасъя даа гэж үзэж байгаа гишүүд гараа өргөнө үү. 


11-ээс 11. 


Ч.Сайханбилэг: - Дарга аа, энэ 12.2 дээр ярьж байгаад нэг ярьчихъя тэгэх үү. 


Ө.Энхтүвшин: - Дараа нь. 12.2-д эцэслэн гээд хаалтад гүйцээн боловсруулах гэснийг хэлэлцүүлэгт бэлтгэхэд. Энийг зүгээр нэг хоёрдугаарт хэлэлцүүлэгт бэлтгэх гээд ингээд явчихвал тодорхой болох юм биш үү. Хоёр гуравдугаар хэлэлцүүлэгт бэлтгэх гээд ингэчихвэл болох юм байна л даа. Хэлэлцүүлэгт бэлтгэх гэвэл, тэгж болох уу? Тэгэхээр хоёр гуравдугаар хэлэлцүүлэгт бэлтгэх гээд ингээд өөрчилбөл яасан юм. 


12-ын 2 дахь хэсгийг хоёр, гурав дахь хэлэлцүүлэгт бэүлтгэх гэж өөрчилье гэж үзэж байгаа гишүүд гараа өргөнө үү. 


11-ээс 11. 


Ч.Сайханбилэг: - Дарга аа, энэ зүйл дээр техникийн алдаа гарсан байна. Тэрийг яръя. Тэгэх үү. 12.2 дээр. 


Ө.Энхтүвшин: - 12-ын 2 дээр үү? 


Ч.Сайханбилэг: - Тийм. УИХ-ын гээд доогуур нь зурсан байна шүү дээ. Тэгээд энэ ард талын нийт гэдэг үг бидний эхний хэлэлцүүлэг хийж байхад яригдаагүй энэ санааг ингээд оруулсан байх юм. Яг ийм юугаар санал хураагдаагүй шүү дээ. Бид ярьж байгаад. Энэ эхнийхээ хэлэлцүүлгийнхээ босгыг тухайн чуулганы хуралдаанд оролцсон гишүүдийнхээ гуравны хоёроор нь шийдье гэсэн чинь одоо ерөөсөө 76-гийн гуравны хоёроор гээд ингээд бүр чангаруулаад тавьчихсан ийм заалт оруулаад ирсэн байх юм. 


Эхний хэлэлцүүлэг дээр бол яг ингэж Д.Лүндээжанцан дарга бид хоёр хоёр талаас санал гаргаад, тэгээд энэ чинь хуралдаанд оролцсон гишүүдийн гуравны хоёроор гэсэн шүү дээ. 


Ө.Энхтүвшин: - Д.Лүндээжанцан гишүүн хаана байна вэ? 


Ч.Сайханбилэг: - Энд одоо хувь гишүүн асуудал биш одоо яг Байнгын хорооны протокол юм үндэслээд л ярих ёстой шүү дээ. 


Н.Цогтсайхан: - Протокол дээр бол яг л 57-гоос нэг юм нь тэгээд яахад 29-д гээд байсан л даа. 


Ч.Сайханбилэг: - Харин тийм. Энэ чинь юу байхгүй юу. 


Н.Цогтсайхан: - Минимум ирц 57 байхгүй юу. 


Ч.Сайханбилэг: - Хуралдаанд оролцсоныхоо гуравны хоёроор шийдье гэсэн шүү дээ. Тэр чинь илүү. Энгийн хуулиас бас илүү чанга босож байна. Гэхдээ бүр ингэж нөгөө нэг юу руугаа аваачихгүй байна гэдгээрээ шийдсэн шүү дээ. 


Ө.Энхтүвшин: - Н.Цогтсайхан зөвлөх хэл дээ. 


Н.Цогтсайхан: - Нийт гишүүний гуравны хоёроор гээд санал хураагдаад явсан. Санал хураалтын томъёоллоороо л явсан. 


Ж.Сүхбаатар: - Нийт гишүүний зөв шүү дээ. Тэгэхдээ тэр нь хуралдаанд оролцсон. 


Ч.Сайханбилэг: - Хуралдаанд оролцсон нийт гишүүдийн байхгүй юу. Одоо наадах чинь шууд Их Хурлын нийт гишүүний гээд. Битгий тэгж худлаа ярь л даа. 


Анхныхаа хэлэлцүүлгээрээ л бид явах ёстой шүү дээ. Одоо энэ чинь ингээд техникийн алдаа юм шиг болгож орж ирээд, шал өөр зохицуулалт хийчихлээ шүү дээ. 


Ө.Энхтүвшин: - Д.Лүндээжанцан гишүүн хаана байгаа юм. Энийг эргэж яръя. 


Дараа нь, төслийн 13.1, 13.2, 13.4, 13.4.4, 14.1, 14.2, 14.5, 15.1, 15.2, 17.9 дэх хэсгийн ажлын хэсэг гэснийг тус тус хасах гэсэн заалт байна. Зүгээр энэ бол ямар учиртай вэ гэхээр ажлын хэсгийг байгуулж болно. Шаардлагатай гэж үзвэл УИХ-ын дарга ажлын хэсэг байгуулж болно. Түүн дотроо хууль санаачлагчийг оролцуулан ажлын хэсэг байгуулж болно гэж байгаа юм. Тийм нэг заалт байгаа. Тэгээд хэрвээ ажлын хэсэг байгуулчихвал тэр маань хоёр гурав дахь хэлэлцүүлгүүдийг бэлтгэх ажлыг хариуцаад ингээд явчихна гэдэг утгаараа Төрийн байгуулалтын байнгын хороо гэсний дараа хаалтанд ажлын хэсэг гээд ингээд явсан байгаа. Тэгэхээр энийг одоо заавал шаардлагагүй юм гэдэг байдлаар л хасъя гэж байгаа юм байна л даа. Бид чинь ингээд тохирсон билүү? Н.Цогтсайхан зөвлөх өө. Хасъя гэж тогтсон билүү. Байвал байж байг гэл үү. 


Д.Дондог: - Уг нь байж байг гээд явсан. Тэгээд сүүлдээ юу гэж ойлгосон бэ гэхээр зэрэг нөгөө эцсийн юуг яахад нь Байнгын хороо өөрөө зохион байгуулахгүй зүгээр нэг ажлын хэсэг бүр эцсийн шийдвэрийг гаргах хэмжээнд одоо тийм эрх мэдэлтэй болох гээд байна гээд бүтцийн байгууллага, үндсэн байгууллага нь хариуцаж байх нь зүйтэй юм гэдэг утгаар Байнгын хороо гэдгээр үлдвэл зүгээр юм уу гэсэн байр суурьтай байна шүү дээ. Тэгэхгүй болохоор зүгээр нэг ажлын хэсэг дараа нь эзэн болох, эзэнгүй нэг ажлын хэсэг болчихгээд байна шүү дээ. 


Ө.Энхтүвшин: - Ажлын хэсэг байгуулчихвал яах вэ? Их Хурлын дарга. 


Д.Дондог: - Тэглээ ч гэсэн Байнгын хороо эцэслэн шийднэ биз дээ. Албажуулахыг нь. 


Ө.Энхтүвшин: - Энэ зөв байх аа. Хэрвээ УИХ-ын дарга ажлын хэсэг байгуулчихвал Төрийн байгуулалтын байнгын хороо гэхгүйгээр шууд ажлын хэсэг нь хоёр дахь хэлэлцүүлгээ зохион байгуулаад, гурав дахиа зохион байгуулаад, тэр албажуулах ажлаа хийгээд дуусгаад бүр ингээд явна гэсэн үг. Ажлын хэсэг байгуулахгүй бол Төрийн байгуулалтын байнгын хороо тэр үүргээ гүйцэтгээд явна гэсэн үг. Тэгэхээр энэ утгаараа байх нь зөв юм биш үү. Би бол энийг байж байх нь зөв байх гэж бодоод байх юм. 


Н.Цогтсайхан: - Түр хороо юм уу, тусгай хороо юм уу, Байнгын хорооны эрх үүргийг ажлын хэсэг гэсэн үгэндээ байхаар зэрэг. Тийм учраас тийм эрх үүрэгтэйгээр шууд асуудлаа чуулганд оруулах тийм эрх үүрэггүй байгаа шүү дээ ажлын хэсэг. Тийм учраас ингэж харагдаад байна. Тийм учраас. 


Д.Дондог: - Бусад хуулиар бол тийм юу ерөөсөө байхгүй байгаа шүү дээ. Заалт бол байхгүй шүү дээ. 


Н.Цогтсайхан: - Байхгүй. Байнгын хороо асуудлаа оруулж байгаа болохоор. 


Д.Дондог: - Ямар ч ажлын хэсэг байгуулсан заавал Байнгын хороогоор орж, Байнгын хороон даргын гарын үсэгтэй дүгнэлт уншиж тэгж явна. Эцэст нь албажуулахыг нь ажлын хэсэг биш Байнгын хороо нь зохимжтой юм уу гэсэн байр суурьтай байх юм. 


Ө.Энхтүвшин: - Өөр санал байна уу? Гишүүдэд байна уу? Санал алга уу? Санал байхгүй юу? Энийг ингээд санал хураалаа шүү. 


Би бол яах вэ зүгээр УИХ-ын дарга бүр ач холбогдол өгөөд ажлын хэсэг байгуулчих юм бол одоогийн Төрийн байгуулалтын байнгын хорооны гүйцэтгээд байгаа тэр үүргийг нь ажлын хэсэг явчих юм билээ гэж ойлгосон юм л даа. 


Д.Дондог: - Төрийн байгуулалтын байнгын хороо хариуцах ажлын юун дээр бол Үндсэн хуульд нэмэлт, өөрчлөлт оруулах асуудал байгаа шүү дээ. Аяндаа. Тэгэхээр ажлын хэсэг гэхээр зэрэг одоо зэрэгцээд л нэг байгууллага болох гээд байгаа байхгүй юу. Гол нь тэгээд л байгаа юм. Байнгын хорооноос илүү эрхтэй ажлын хэсэг ажиллах гээд байна шүү дээ. 


Ө.Энхтүвшин: - Дараа нь зөрчилд ороод уу? 


Д.Дондог: - Тийм. Дараа нь зөрчилд ороод эргээд нөгөө бүтцийнх нь Байнгын хороо ярихгүй ажлын хэсэг дангаараа ингээд бий болох гээд. Тийм л юм болох гээд байна. 


Ө.Энхтүвшин: - Тэгвэл хасвал хасчихъя гэж байгаа юм байна. Тийм ээ. Энэ заалтуудыг бол ажлын хэсэг гэдгийг хасчихъя. Тэгээд ажлын хэсэг байгуулбал тэр биз. Байгуулбал тэгээд ямар чиг үүрэгтэй байх юм гэдгийг нь энэ хуулийнхаа хүрээнд зохицуулаад явчихъя гэж үзэж байгаа гишүүд гараа өргөнө үү. 


13-аас 13. 


Ингээд санал дууслаа. 


Энэ Н.Цогтсайхан, нэг юмыг өөрчилсөн байна лээ, энэ тохирсноос. Тэр ашиг сонирхлыг хамгаалсан байж болохгүй гэдгийг бид өөрчилсөн шүү дээ. Тэрийг энэ юун дотор хийгээгүй байна лээ шүү. Тэр бол нийт иргэн, улсынхаас дээгүүр тавьж болохгүй гэдэг юугаар өөрчилсөн шүү дээ. Ярьсаар байгаад. Энэ хуучнаараа явж байна лээ шүү. Энэ бол ингээд юу болоод байна лээ шүү. Жаахан. Энд тохирсон юм аа зарим нь буцаад орж ирэхдээ хийгдээгүй орж ирээд байна лээ шүү. 


Тэр нэгд оруулсан өгүүлбэр дээр найруулга хийнэ гээд байсан. Тэр дээр найруулга зөв үү. Тэр нэг урт өгүүлбэр Э.Бат-Үүл гишүүн оруулаад байгаа шүү дээ. 1-ын 1 дээр. Энэ дээр найруулга хийе гээд нэгдсэн хуралдаанаас тогтсон. Энэ бол жаахан нэг тийм сунжруу байна гээд. Монгол Улсын Үндсэн хуулийг дээдлэн сахиж, хүндэтгэн биелүүлэх, түүний тогтвортой байдлыг хангах нь Монгол Улсын тусгаар тогтносон бүрэн эрхт байдлаар оршихуйн эрх зүйн үндэс, Монгол Улсын Их Хурлын онцгой чухал үүрэг мөн бөгөөд энэ хүрээнд нийгмийн зайлшгүй шаардлагаар уг хуульд нэмэлт, өөрчлөлт оруулах эсэх асуудлыг Монгол Улсын Үндсэн хуулийн 68, 69 дүгээр зүйлд заасан үндэслэлийн дагуу хянан шийдвэрлэх, үйл ажиллагааны зарчим, журмыг энэ хуулиар тодорхойлж зохицуулна гэж байгаа юм л даа. Нийгмийн зайлшгүй шаардлага гэж байх уу? Энэ хүрээнд зайлшгүй шаардлагаар гэх юм уу. Нийгэм гэхээр чинь зөвхөн нийгмийн хүрээ нь орж ирэхээр яах юм уу. Улс төр, нийгэм, эдийн засаг гээд ингээд жаахан нийгмийн гэдэг үг нь нэгдүгээрт илүү юм уу гэж бодоод байгаа юм. Зайлшгүй шаардлагаар гээд ингээд явчихаж байгаа юм. 


Хоёрдугаарт нь, түүний тогтвортой байдлыг хангах нь Монгол Улсын гэхээр нэг болохгүй юм. Монгол Улс тусгаар тогтносон бүрэн эрхт байдлаар оршин тогтнохуйн эрх зүйн үндэс гэсэн ийм өөрчлөлт хийчихэж болох юм гэж тэгж бодож байгаа юм. Та бүхэн энийг сайн хараарай бас. Зөвхөн тэр 1.1 дээр. Тэр нийгмийн үндэс гээд ялангуяа. Нийгмийн зайлшгүй шаардлага гээд байгаа юм. Тэгэхээр нийгмийн гэдэг чинь жаахан явцуу болчихоод байгаа юм л даа. Үндсэн хуульд өөрчлөлт оруулахын тулд зөвхөн нийгмийн шаардлагаар оруулна гэж бас энэ чинь маргаад байвал маргаад л байх юм л даа. Ер нь бол зайлшгүй шаардлагаар гээд ингээд явчихвал нийгмийнх ч байна уу, эдийн засгийн ч байна уу, улс төрийн ч байна уу, эрх зүйн ч байна уу тэр юм нь бол маргаангүй юм гэж бодож байгаа юм. Тийм учраас энийг бол нийгмийн гэдгийг нь хасаад энэ хүрээнд зайлшгүй шаардлагаар. Тийм. Энэ хүрээнд уг хуульд нэмэлт, өөрчлөлт оруулах эсэх асуудлыг. Тийм ээ. Ингээд ер нь тэрийг бүхэлд нь нэг янзалчихвал яасан юм. Тэрийг хасаад. Нийгмийн зайлшгүй шаардлагаар гэдгийг нь ерөөсөө бүхэлд нь авч хаяад. Тийм ээ. Бөгөөд гээд тийм ээ. Энийг тэгээд тэгэхээр болж байна уу? Энэ хүрээнд гээд тэгээд уг хуульд нэмэлт, өөрчлөлт оруулах эсэх асуудлыг Монгол Улсын Үндсэн хуулийн 68, 69 дүгээр зүйлд заасан үндэслэлийн дагуу хянан шийдвэрлэх үйл ажиллагааны зарчим журмыг энэ хуулиар тодорхойлж зохицуулна гээд. Ингээд явчихъя гэж үзэж байгаа гишүүд гараа өргөнө үү. 


Гишүүд гараа өргөөрэй. 


17-оос 17.


Д.Лүндээжанцан гишүүн ээ. Энэ дээр жаахан..


Д.Лүндээжанцан: - Би ингэсэн шүү дээ. Анхны хэлэлцүүлгээр хэлэлцэх эсэхийг шийднэ. Хэлэлцэх эсэхийг шийдэхэд одоогийн байдлаар тийм үү, 39-өөс дээш гишүүн оролцоод олонхийн саналаар 20 хүн нь дэмжээд хэлэлцэх эсэхийг шийдэж болохгүй нь. Энэ бол Үндсэн хуулийн нэмэлт, өөрчлөлт учраас. Ийм учраас УИХ-ын нийт гишүүний гуравны хоёроос доошгүй ирцтэйгээр хуралдаад. Нэг ёсондоо 51-ээс дээш гишүүний ирцтэй хуралдаад. Дөрөвний гурваас доошгүй ирцтэй хуралдаад тэр хуралдаанд оролцсон гишүүдийн гуравны хоёроос доошгүй нь одоо ирцтэйгээр шийдвэрлэе. Энэ нь бол яахдаа 40 гаруй хүн болох юм гэж. Тэгж ингэж ойлголцсон. 


57-гийн гуравны хоёр гэдэг бол 38-ээс дээш гишүүн хэлэлцэх эсэхийг нь шийдье. 39 гишүүнээс хэлэлцэх эсэхийг нь шийдье гэж. Олонхи нь гэсэн үг. Батлахдаа бол зүйл болгоноор нь хэлэлцэж батална. Тэрийгээ дөрөвний гурваар баталж явна гэж. Ингэж л ойлголцоно. Хэдэн тоонууд байсан шүү дээ. Гэхдээ би бол ингэж, тэр саналыг хэлэхдээ манай ажлын хэсэг, Байнгын хороо энэ дээр нь зөв байна уу, буруу байна уу гэдгийг. Би бол зарчмыг нь гол нь ярьсан. Бүр их хатуу ч яагаагүй. Тэгээд энэ бол ямар ч байсан дөрөвний гурваас доошгүй ирцтэйгээр хуралдана гэдэг нь тусгай заалт байна гэж байна лээ. Тусдаа заалт. Тэрний гуравны хоёроос доошгүй нь дэмжсэн тохиолдолд гэдэг чинь 39-өөс дээш дэмжсэн тохиолдолд хэлэлцэх эсэхийг нь шийдье гэж байгаа юм. 


Ө.Энхтүвшин: - Тэр тийм байх аа. Энийг бол ингээд тэгж ойлгоод санал хураагаад. Хуралдаанд оролцсон. Энэ дээр ёстой бүр гараа өргөх ёстой шүү. Д.Одхүү гишүүн ээ, С.Бямбацогт гишүүн ээ. 


17-оос 17. 


Ингээд дууслаа. Р.Раш гишүүн. 


Р.Раш: - Би одоо маргалдах хүсэл алга байна. Нөхдийнхөө саналыг би бүрэн дэмжиж байгаа. Ер нь бол мал эрүүл байж хүн эрүүл байна шүү. Би протоколд албан ёсоор бичүүлж байна шүү. 


Ө.Энхтүвшин: - Тэрийг протоколд тэмдэглэе. Мал эрүүл байж хүн эрүүл болно. 


Ингээд Үндсэн хуульд нэмэлт, өөрчлөлт оруулах журмын тухай хуулийн төслийг эцсийн хэлэлцүүлэг хийх нь зүйтэй гэж үзэж байгаа гишүүд гараа өргөнө үү. 


17-оос 17.


Ингээд эцсийн хэлэлцүүлэг хийхийг 100.0 хувийн саналаар дэмжлээ. Асуудлыг оруулах нь УИХ-ын гишүүн Д.Дондог. Ажлын хэсгийг ахалсан одоо ингээд энийгээ дуусга. Ингээд энэ асуудлаа хэлэлцэж дууслаа. 

Хоёр. Монгол Улсын Их Хурлын тухай хуульд нэмэлт, 

өөрчлөлт оруулах тухай, Монгол Улсын Их Хурлын чуулганы хуралдааны
дэгийн тухай хуульд нэмэлт, өөрчлөлт оруулах тухай хуулийн төслүүд
(УИХ-ын гишүүн Ө.Энхтүвшин, Су.Батболд, С.Бямбацогт, Ж.Сүхбаатар, Ц.Шинэбаяр нарын өргөн мэдүүлсэн)

(анхны хэлэлцүүлэг)


Ө.Энхтүвшин: - Хоёр дахь асуудал. Эд нар чинь багцалж хэлэлцэх юм уу? Санал хураалгах уу? УИХ-ын гишүүн Ө.Энхтүвшин нарын зэрэг гишүүдийн өргөн мэдүүлсэн төсөл. УИХ-ын гишүүн Х.Тэмүүжин нарын өргөн мэдүүлсэн төсөл. УИХ-ын гишүүн Су.Батболд нарын өргөн мэдүүлсэн төсөл. УИХ-ын гишүүн С.Бямбацогт, Ж.Сүхбаатар, Ц.Шинэбаяр нарын өргөн мэдүүлсэн төсөл байгаа. Энэ бол Улсын Их Хурлын тухай хуульд нэмэлт, өөрчлөлт оруулах, УИХ-ын дэгийн тухай хуульд нэмэлт, өөрчлөлт оруулах тухай хуулийн төслүүд байгаа. Ийм 4 төслийг өнөөдөр бид УИХ-ын нэгдсэн чуулганаар хэлэлцээд, хэлэлцэх нь зүйтэй гэдэг дээр байр суурь нэгдээд Төрийн байгуулалтын байнгын хороо анхны хэлэлцүүлэг хийхээр өнөөдөр бид цуглаад байгаа. Энийг нэгтгээд. Энэ бол дандаа хоорондоо холбоотой ийм төслүүд. Тийм учраас нэгтгээд хэлэлцье. Эсвэл энийг тус тусад нь танилцъя гэдэг ийм санал байна. Нэгтгээд хэлэлцье гэж үзэж байгаа гишүүд гараа өргөнө үү. 


16-аас 16.  



Ингээд төслүүдтэй холбогдуулж ажлын хэсгийн ахлагч Ц.Мөнх-Оргил таныг танилцуулга хийхийг урьж байна. 


Ц.Мөнх-Оргил: - Баярлалаа. Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төсөл, Монгол Улсын Их Хурлын чуулганы дэгийн тухай хуульд нэмэлт, өөрчлөлт оруулах тухай хуулийн төслүүдийг УИХ-ын чуулган, Байнгын хорооны хуралдаанаар хэлэлцүүлэх бэлтгэлийг хангах үүрэг бүхий ажлын хэсгийг Төрийн байгуулалтын байнгын хорооны тогтоолоор байгуулсан. Ажлын хэсэг өнгөрсөн хугацаанд нийт 4 удаа хуралдаж, төслүүдийг хэрхэн хэлэлцэх талаар тал бүрээс нь ярилцаж, төслүүдийн хэлэлцэх эсэх асуудлыг Байнгын хороо, нэгдсэн хуралдаанаар хэлэлцэх үед УИХ-ын гишүүдээс гаргасан санал, дүгнэлт. Мөн төсөл санаачлагчдаас санал солилцсоны үндсэн дээр төслүүдийн анхны хэлэлцүүлгийг бэлтгэлээ. 


Төслүүдийг анхны хэлэлцүүлэгт бэлтгэсэн талаархи дараахь зарчмын саналыг Байнгын хороонд танилцуулж байна. Үүнд:


Монгол Улсын Их Хурлын тухай хуулийн төслүүдийн талаар. 


УИХ-ын гишүүн Ө.Энхтүвшин нарын 12 гишүүний өргөн мэдүүлсэн Монгол Улсын Их Хурлын тухай хуульд нэмэлт, өөрчлөлт оруулах тухай. УИХ-ын гишүүн Х.Тэмүүжин нарын 16 гишүүний өргөн мэдүүлсэн Монгол Улсын Их Хурлын тухай хуулийн шинэчилсэн найруулгын төсөл. Их Хурлын гишүүний эрх зүйн байдлын тухай хуулийн төсөл. УИХ-ын гишүүн Су.Батболд нарын дөрвөн гишүүний өргөн мэдүүлсэн Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслүүдийг нэгтгэн хэлэлцье гэсэн саналтай байна. 


Ингэхдээ Монгол Улсын Их Хурлын тухай хуулиас Монгол Улсын Их Хурлын гишүүний эрх зүйн байдлын тухай хуулийг салган тусад нь хэлэлцэх шаардлагагүй байна. Мөн УИХ-ын гишүүн Х.Тэмүүжин нарын 16 гишүүний өргөн мэдүүлсэн төслөөс мандатын зарчим, байцаан шинжих түр хороо, УИХ-ын бие даасан байгууллагууд зэрэг асуудалтай холбогдсон зүйл заалтуудыг хасъя гэсэн саналтай байна. Гэхдээ ажлын хэсэг Байцаан шинжих түр хороо, УИХ-ын бие даасан байгууллагууд гэсэн энэ асуудлуудыг зарчмын хувьд дэмжиж байгаагаа протоколд үлдээж байгаа. Ажлын хэсэг энэ заалтуудыг, тухайлбал УИХ-ын бие даасан байгууллагууд болох Хүний эрхийн омбудсмен [швед. Ombudsman-гомдлыг шийдвэрлэх байгууллага, хүн], аудитын байгууллага, авлигын омбудсмен гэсэн заалтуудыг дараагийн Их Хурлын хуульд нэмэлт, өөрчлөлт оруулах хэлбэрээр, эсвэл шинэчилсэн найруулгын хэлбэрээр нэмэлт, өөрчлөлт оруулах. Гэхдээ эдгээр байгууллагуудын одоо хүчин төгөлдөр үйлчилж байгаа хууль эрх зүйн орчин өөрчлөгдөхтэй холбогдуулаад хууль эрх зүйн орчинг өөрчлөх, хууль нэмэлт бусад заалтуудыг, бусад хуульд орох нэмэлт, өөрчлөлтүүдтэй нь хамт оруулж ирж нэг мөр хэлэлцье. Мөн Байцаан шинжих түр хороог байгуулах саналыг дэмжиж байгаа бөгөөд Байцаан шинжих түр хороо байх уу, эсвэл байцаан шинжих Засгийн газрын үйл ажиллагаанд хяналт тавих, хууль тогтоомжийн хэрэгжилтийг хянах Байнгын хороо байх уу гэдэг асуудлыг нухацтай яриад дараа нь хуулийн төсөл оруулж ирэх нь зүйтэй гэсэн саналтай байгаа юм. 


Хоёрт, өргөн мэдүүлсэн төслүүдийг нэгтгэхэд давхардсан заалтуудыг хасах саналуудыг ажлын хэсэг зарчмын зөрүүтэй саналын томъёолол болгож оруулж ирсэн. Мөн Байнгын хорооны эрхлэх асуудлын, зарим байнгын хорооны эрхлэх асуудлын чиглэлээр тодруулсан зохицуулалт оруулах санал зэрэг нийт 9 санал найруулгын шинжтэй 3 саналыг томъёоллоор тус тус гаргаж байна. 


Хоёрт, Монгол Улсын Их Хурлын чуулганы хуралдааны дэгийн тухай хуулийн төслийн талаар. 


Нэгд, завсарлага авах асуудлыг одоогийн дагаж мөрдөж байгаа хуулиар зохицуулах нь зүйтэй гэж үзээд, төслөөс уг асуудлыг зохицуулах заалтуудыг хасах. Нээлттэй сонсголын зөвхөн Байнгын хороо бус дэд хороо мөн зохион байгуулах боломжтой гэж үзэж санал оруулж байна. Мөн дэгийн хуультай холбогдуулж өргөн мэдүүлсэн төслүүдийг нэгтгэхэд давхардсан заалтууд нэлээд байгаа учраас эдгээрийг хасъя гэсэн саналтай байгаа. 


Гуравт. Асуулт асуух, үг хэлэх гишүүдийн тоог хуралдаан даргалагч зохицуулахаар байсан заалтыг гишүүдийн тоогоор бус цагаар зохицуулах бололцоотой болгохоор. Мөн үг хэлэх үед хамааруулж өөрчлөн найруулах санал оруулсан. Өөрөөр хэлбэл асуулт асуух зохицуулалтад хязгаар оруулахгүй гэсэн саналтай ажлын хэсэг байна. 


Дөрөвт. Өмнө нь батлагдсан хуулиар одоогийн дагаж мөрдөж байгаа хуульд тусад нь нэмэлт, өөрчлөлтийг дахин оруулахаар төслүүдэд заасан байсныг хасах санал оруулж байгаа. Ингээд нийт 14 санал, найруулгын шинжтэй 11 саналыг тус тус томъёолж оруулж байна. 


Эдгээр саналыг хэлэлцэж шийдвэрлэж өгөхийг хүсье. 


Анхаарал тавьсанд баярлалаа. 


Ө.Энхтүвшин: - Асуулт тавих гишүүд. Ц.Батбаяр гишүүн, Д.Дондог гишүүн, Х.Тэмүүжин гишүүн, С.Бямбацогт гишүүн, Д.Очирбат гишүүн. Энэ 5 гишүүн байна. Ц.Батбаяр гишүүн. 


Ц.Батбаяр: - Тэгэхээр энэ Их Хурлын сонгуулийн тухай хууль, Их Хурлын дэгийн тухай хууль байна шүү дээ. Дэгийн тухай хууль дотор чинь одоо сая асуулгатай холбоотой нэг асуудал байгаа шүү дээ. Би өнгөрсөн 5 дахь өдөр асуулгатай холбоотой асуудлаар ярьж байсан л даа. Энийг ер нь яаж тусгаж өгөх талаар ямар нэгэн бодол санаа юу байгаа вэ? Тэгэхгүй бол өнөөдөр Их Хурал дээр Монгол Улсын Ерөнхий сайдын сонсголыг сонсоно гэчихээд, хэн нэгэн сайд нь орж юм уу, сайдын эсвэл нэг орлогч, дэд сайд нь орж ирж юмнуудаа яриад л, тэгээд нэг зүгээр сонссон болоод л өнгөрдөг. 


Тэр Их Хурлын гишүүдийн асууж байгаа асуулга бол үнэхээр Монгол Улсын хувь заяатай холбоотой асуудал, нийслэл Улаанбаатар хотын хувь заяатай холбоотой асуудал үнэхээр зайлшгүй шаардлагатай асуудал дээр гарч ирээд байгаа учраас энийг өнөөдөр бид ер нь хөндөхгүй байгаа байхгүй юу. Нэг сонссон болдог. Тэгээд л хаядаг. Тэгэхээр энэ чинь ерөөсөө тодорхой шийдвэр гаргадаг. Тийм ээ. Тодорхой үүрэг даалгавар өгдөг. Тийм ээ. Тэр ярьж байгаа хүмүүсийн асуулт дээр бол тодорхой товч бүр яг бодитой хариулдаг ийм юмнуудыг дэгийн тухай хуульд аль зэрэг тусгаж оруулах талаас ер нь ямар бодол саналтай байгаа вэ? 


Ө.Энхтүвшин: - Ц.Мөнх-Оргил гишүүн. 


Ц.Мөнх-Оргил: - Энэ ч одоо уг нь санаачлагчаас асуух ёстой асуулт байж дээ. Энэ ийм ялгаа байгаа шүү дээ. Дэгийн тухай хуульд бол нэмэлт, өөрчлөлтөөр орж ирж байгаа байхгүй юу. Гурван гишүүдийн гурван хэсэг санал. Тэр дотор бол энэ асуулга, юутай холбоотой, зарчмын гэж хэлж болохоор өөрчлөлтүүд байхгүй. Нэгэнт гишүүд нэмэлт, өөрчлөлт оруулж ирэх саналдаа эдгээрийг тусгаагүй учраас ажлын хэсэг тэрийг хөндөж болохгүй байхгүй юу дэгийн тухай хуулиар. 


Ц.Батбаяр: - Байнгын хороон дарга аа, яах вэ? Тийм асуулт. Би Н.Энхболд даргад  түрүүн тав дахь өдрийн чуулганы хуралдаанаар хэлж байсан шүү дээ. Н.Энхболд дарга аа. Тийм ээ. Тэрийг та анхааръя. Харж үзье. Энэ дэгийн тухай хууль дээр хийе гэж ярьж байсан. Энэ дээр..


Н.Энхболд: - Тэр түрүүчийн тав дахь өдөр асуулгын хариу сонсоод тэр дээр Ц.Батбаяр гишүүн саяныхаа асуудлыг хөндөж байсан юм. Тэгээд хэлсэн. Одоо тэгээд бид хэрэв энэ хуульд оруулах шаардлагатай гэж үзээд энэ хуулийн концепцитэй нь зохицно гэж үзвэл зарчмын зөрүүтэй саналуудаа томъёолоод л, асуулга тавих, асуулгад хариу өгөх, түүний дагуу авах арга хэмжээний тэр зохицуулалтуудыг хийгээд хийгээд явчих хэрэгтэй. Яг энэ хуулийн агуулгад зохицохгүй тусдаа биеэ даасан зохицуулалт байх ёстой гэж үзвэл гишүүд өөрсдөө санаачлаад, хуулийн төсөл санаачлаад тэгээд өргөн бариад хэлэлцүүлээд тэгээд л явчих. Түүнээс одоо зүгээр яг өнөөдөр энэ хууль хэлэлцэж байхад яг энэтэй холбогдсон дотроо оруулж болох боломжтой тийм зарчмын зөрүүтэй саналуудаа томъёолоод томъёолоод оруулаад л хураалгаад л явуулчихъя. 


Ц.Батбаяр: - Ахиад л бас нэг хууль санаачлах ажил гарах гээд байна шүү дээ. Тийм ээ. 


Ө.Энхтүвшин: - Энэ ингэж байгаа юм, Ц.Батбаяр гишүүн ээ. 


Н.Энхболд: - Санаачилж, хэлэлцэж тэгж л шийднэ шүү дээ Ц.Батбаяр гишүүн ээ. Түүнээс их хурдан шийдэх нь бас төвөгтэй шүү дээ. Одоо энэ юман дотроо багтаах. 


Ө.Энхтүвшин: - Хэлэлцэх эсэхээ шийдэх үед энэ хуулиудыг. Энэ чинь одоо нэлээн их удсан хууль болж байна л даа. Зарим нь хоёр жил болж байна. Зарим нь бүр 2008 онд санаачилсан хууль ч энэ дотор явж байна. 2008 оны 5 сард санаачилсан хууль. Ингээд ярьж ярьж байгаад Х.Тэмүүжин гишүүн нарын санаачилсан тэр төслийг бол шинэчилсэн найруулга гэдгээр нь авчихсан. Шинэчилсэн найруулга гэдгээр нь, хэлбэрээр нь хэлэлцүүлгийг хийе гээд ингээд авчихсан учраас тэр хуулийн төсөл дээр ёстой тодорхой тодорхой саналуудыг ийм юмнуудыг ингэж найруулъя, ингэж нэмье, ингэж хасъя, ингэж өөрчилье гэдэг юмнууд тэнд ярих бололцоо энэ хооронд байлаа. Өнөөдөр ч бас байна. 


Их Хурлын дэгийн тухай хуульд нэмэлт, өөрчлөлт оруулах бол зөвхөн нэмэлт, өөрчлөлт оруулах хуулийн төсөл байгаа юм. Тэгэхээр нэмэлт, өөрчлөлт оруулах хуулийн төсөл гээд хэлэлцэх эсэхээ бид шийдсэн учраас одоо энэ дээр юмнууд нэмж болохгүй. Угаасаа нөгөө энэ бор номонд байгаа дэгээрээ бол тийм юм. Харин энийг одоо өөрчлөн найруулах, янзлах тэр эхний хэлэлцэх эсэхээ шийдэж байх үед яригдсан асуудлуудыг энэ рүү тусгах, хасах тийм зүйлүүд бол одоо байж болно. Цоо шинэ зүйлүүдийг энэ рүү одоо өнөөдөр ярих бололцоо байхгүй. Харин шинэчилсэн найруулгын төсөл дээр бол болно. Тэгэхээр таны ярьж байгаа бол Их Хурлын тухай хууль дээр биш дэгийн тухай хуультай холбоотойгоор ярьж байна. 


Тамгын газрын нарийн бичгийн дарга. 


С.Магнайсүрэн: - Ц.Батбаяр гишүүний саяны асуусантай холбогдуулаад нэмэлт тодруулга өгөхөд өнгөрсөн тав дахь өдрийн хуралдаанаар асуулга сонсоод, тэгээд асуулгатай холбоотой үр дүнг нь хэрхэн шийдэх вэ гэдэг асуудлыг бас яриад тэгээд Их Хурлын протоколд тэмдэглүүлсэн. 


Тэгэхээр энэ асуудлыг бид ойлгохдоо Их Хурлын хуульд бас тодорхой заалт байгаа юм л даа. Жишээлбэл, 33.5 дээр нэгдсэн хуралдаан, асуулгын хариуг хэлэлцсэний үндсэн дээр УИХ-аас тодорхой шийдвэр гаргах шаардлагатай гэж үзвэл асуудал хариуцсан Байнгын хороонд энэ талаар чиглэл өгнө. 33.6 дээр Байнгын хороо нь ажиллаад, ингээд тодорхой асуудал боловсруулаад нэгдсэн хуралдаандаа оруулна гээд дэг дээр биш хянан шалгах бүрэн эрхээ хэрэгжүүлэх гэсэн Их Хурлын хууль дээр бас ийм заалтууд байдаг юм. Тийм учраас бид ойлгохдоо Ц.Батбаяр гишүүний асуудлаар энэ асуулгаа сонсоод эцсийн үр дүн, шийдвэрийг нь хэрхэн вэ гэдэг асуудал яригдлаа гэж ойлгоод энд байгаа зохицуулалт байна гэж үзэж байгаа л даа. Зохицуулалт бол. Их Хурлын хууль дээр. 


Ө.Энхтүвшин: - Д.Дондог гишүүн. 


Д.Дондог: - Ажлын хэсгийн ахлагчаас нэг зүйл асууя. Энэ намын бүлгүүдийн ажлын албатай холбоотой Их Хурлын хууль дээр хийж байгаа өөрчлөлт дээр бас хиймээр юмнууд байгаад байгаа юм. Тэгээд манай ажлын албаныхан гаргаад хүргүүлсэн. Сая Ө.Энхтүвшин даргын хэлж байгаагаар нэмэлт, өөрчлөлт учраас зарим нь орохгүй байна уу, эсвэл одоо энийг ер нь авч үзсэн үү, үгүй юу? Нэгдүгээрт. Авч үзээд нэмэлт, өөрчлөлттэй холбоотой саналууд, ер нь тусгаад явчих саналуудыг нь ялгаж тусгайлж авч үзэж суулгасан юм байна уу, үгүй юу.


Тухайлбал одоо энэ тодорхойгүй юмнууд болчихоод байх юм. Нөгөө бүлгийн ажлын албаны улсууд гээд зарим нь дээд тал нь 20-иод жил ажилласан хүн байж байдаг. Сургалтад хамруулна гэхээр нөгөө төсөв зардал нь бүлгийн ажлын албынх гээд ерөөсөө ордоггүй. Тамгын газрын ажилтнууд бол яваад байж болдог. Ийм мэтийн нэлээн, одоо жишээлбэл тэр машин техникийнх нь асуудал байна. Урамшуулал тэтгэмжийн асуудал байна. Орон сууцны дэмжлэгийн асуудал байна. Бүгдэд нь энэ бүлгийн ажлын албаныхан бүгд одоо хоцрох өнгөтэй. Хоцрох өнгөтэй яах вэ дээ хоцорч яваа нэг ийм болчихоод байх юм. Тэгээд одоо байгаа хуулиараа болохоороо Тамгын газар санал хэлээд яахаар зэрэг хуульд нийцэхгүйгээр ингэчихдэг. Гэсэн мөртлөө нэг харахад 4, 5 жилээр хязгаарлагдаж байгаа юм шиг мөртлөө нөгөө бодлын бол энэ чинь 10, 20 жилээр тогтвор суурьшилтай ажилласан хүнийг чинь аль нэг хэмжээгээр энэ чинь Их Хурлын төрийн байгууллагын бүтцийн байгууллага л юм бол бүлгийн ажлын албыг энэ хуульд бас зарим юмыг нь суулгаж өгөхөөс өөр аргагүй байна. 


Тэгээд ийм саналууд хүргүүлсэн байгаа. Энэ саналыг ер нь авч үзсэн үү? Сууж болохоор юм нь юу байна. Суулгасан юм байна уу гэж асуух байна. Тэгээд одоо болохгүй бол одоо ингээд зарчмын зөрүүтэй санал гаргаад суулгаад явах боломж байна уу, үгүй юу? Тодорхой болгохгүй бол. Их Хурлын тухай хуульд өөрчлөлт орох болгондоо энэ нь хаягдаад, тэгээд цаана нэг хэдэн ажлын албаны хэдэн хүн хохироод яваад байх юм. Аль ч байгууллагын хүн биш юм шиг ийм маягтай яваад байгаа юм. Энийг зохицуулах саналтай байгаа юм. 


Ө.Энхтүвшин: - Ц.Мөнх-Оргил гишүүн. 


Ц.Мөнх-Оргил: - Баярлалаа. Энэ Их Хурлын тухай хуульд нам, эвслийн, бүлгийн үйл ажиллагааг зохицуулсан 3, 4 нь ч заалт байгаа юм л даа. Тэр дээр бол яг өргөн барьсан хуулиуд дээр бол тодорхой томоохон өөрчлөлтүүд ороогүй, ганц нэгэн нэмэлт, өөрчлөлтүүд, өөрчлөн найруулах заалтууд орсон. 


Бүлгүүдийн ажлын албанаас санал ирсэн. Тэгэхдээ бид тэдгээр саналуудыг гишүүдээс гараагүй санал учраас бас ажлын хэсэг дээр тухай бүр санал хурааж хэлэлцэж тэр бүр чадаагүй. Тийм учраас одоо хэрвээ бүлгийн үйл ажиллагаатай холбоотой тодорхой санал байвал хажуугийн санал болгоод оруулаад санал хураалгаачээ гэж хүсэж байна. 


Ө.Энхтүвшин: - Х.Тэмүүжин гишүүн. 


Х.Тэмүүжин: - Нэлээд хэдэн асуулт байна. Нэмэлт, өөрчлөлт болон шинэчилсэн найруулга хоёрыг нэгтгэчихээр одоо хэлэлцэж байгаа хуулийн чинь хэлбэр нэмэлт, өөрчлөлт юм уу, шинэчилсэн найруулга юм уу? Эхний асуулт. Энэ асуултад хариу авах юм бол хөндлөнгийн саналууд оруулаад шинэчилсэн найруулга гэдгээр нэлээн олон агуулга яримаар байна. Биш ээ, энэ бол Ө.Энхтүвшин гишүүн болон бусад гишүүдийн өргөн мэдүүлсэн нэмэлт, өөрчлөлтөө гэж байгаа бол дараа нь нэгдээгүй юм байна, дараа нь шинэчилсэн найруулгын асуудал нь яригдах юм байна гэж ойлгоё. Энэ дээр эхлээд асуултад нь хариу авчихаад дараагийн асуултуудаа тавимаар байна. Яг одоо хэлэлцэж байгаа, нэгтгэсэн гэж байгаа чинь шинэчилсэн найруулга юм уу, нэмэлт өөрчлөлт юм уу? 


Нэмэлт, өөрчлөлт бол Х.Тэмүүжин болон бусад гишүүдийн өргөн мэдүүлсэн хуулиас наад руу чинь орж чадахгүй шүү дээ. Давхцсан хэсэг нь хэвээрээ үлдэхээс биш бусад нь бүгд хасагдсан гэсэн үг байхгүй юу. 


Ц.Мөнх-Оргил: - Энэ ер нь зүгээр С.Магнайсүрэн дарга дараа нь тодруулаарай. Их Хурлын практикт шинэчилсэн найруулга гэж нэг хууль оруулаад, нэмэлт өөрчлөлтөөр нэг хууль оруулаад, тэгээд тэр хоёрыг нь нийлүүлж хэлэлцэхээр болоод, нийлүүлж хэлэлцэхээрээ нөгөө шинэчилсэн найруулгад орж байгаа нэлээн хэдэн заалтуудыг нь дараа нь тусад нь хууль болгож оруулъя гэсэн ийм санал оруулж байгаа практик зүгээр хэр их байсан юм. Би мэдэхгүй. Нэг их олон байгаагүй болов уу гэж бодож байна. 


Өнөөдөр манайд бол ерөөсөө яг ийм байдал үүсчихээд байгаа юм. Тэгэхээр яалт арга байхгүй техникийн хувьд бол шинэчилсэн найруулга болж таараад байгаа юм. Яагаад гэвэл нэгэнт Х.Тэмүүжин гишүүний өргөн барьсан шинэчилсэн найруулгын хуулийг хэлэлцье гээд шийдсэн учраас. Шинэчилсэн найруулга. Техникийн хувьд бол. Одоо оруулж байгаа, бидний ажлын хэсгээс оруулж байгаа энэ саналууд нь бол Ө.Энхтүвшин гишүүн, Су.Батболд гишүүн, С.Бямбацогт гишүүн нарын нэмэлт, өөрчлөлтөөр оруулсан саналуудын давхардлыг нь арилгаад бичээд ороод ирчихсэн ийм томъёолол байгаа. 


Тэгэхээр миний ойлгож байгаагаар бол энэ дотор саяны жишээ нь одоо Д.Дондог даргын хэлж байгаа тийм ээ, шинэчилсэн найруулгатай холбоотой нэмэлт, өөрчлөлтөөр тусгагдаагүй тэгэхдээ бүлгийн үйл ажиллагаатай холбоотой нэмэлт жишээ нь оруулаад ирье гэх юм бол би бол зарчмын зөрүүтэй саналын томъёоллоор санал хурааж болох юм байна гэж би ойлгож байгаа. Тэгэхдээ би буруу ойлгож байж магадгүй. С.Магнайсүрэн дарга энэ талаар бас ойлголтоо нэгтгэх үүднээс тайлбар байвал хэлчихээрэй. 


Ө.Энхтүвшин: - С.Магнайсүрэн дарга нэмж хэлэх үү? 


С.Магнайсүрэн: - Энэ өмнөх хууль тогтоох практикт ийм, одоо шинэчилсэн найруулгад нэмэлт, өөрчлөлт оруулах хэлбэрийн тийм хуулийг нэгтгээд гаргаж байсан юм бол байгаа юм. Яг өнөөдрийн тохиолдлоор үзэх юм бол ингээд шинэчилсэн найруулга, бусад нэмэлт, өөрчлөлт оруулах 3 хуультай ингээд нэгтгэхээр зэрэг Х.Тэмүүжин гишүүний хуулийн шинэчилсэн найруулгаас 5, 6 зарчмын их томоохон асуудлууд хасагдчихаар зэрэг үндсэндээ, тэгээд Их Хурлын гишүүний эрх зүйн байдлын хуулийг салгахгүй гээд ингээд шийдчих юм бол яг нөгөө тоон, техник талаасаа харах юм бол шинэчилсэн найруулгын хэлбэрээр биш, өөрөөр хэлэх юм бол нэмэлт, өөрчлөлт оруулах хэлбэрээр батлахаас өөр аргагүй ийм техникийн талаасаа ингэж харагдаж байгаа юм. 


Хэрвээ өнөөдрийн дэгээр бол хэд хэдэн хуулийн төсөл өргөн мэдүүлээд, төсөл санаачлагч зөвшөөрөх юм бол нэгтгэдэг. Хэрвээ нэгтгэхгүй ээ гэж үзэх юм бол тусдаа санал гаргаад л, одоо өөрөөр хэлбэл шинэчилсэн найруулгаа тусдаа ярихаас өөр аргагүй ийм л байдал дээр ирж байгаа. Тийм учраас дэгийн хууль дээр 3 санаачлагч нь зөвшөөрсөн учраас дэгийнхийг бол бид яг өнөөдөр тараахдаа нэгтгэж тараагаад, нэгтгэсэн дээрээ саналын томъёоллууд оруулж ирсэн байгаа. Их Хурлын хууль дээр бол бид нэгтгэж чадаагүй бас ийм зөрүү байна гэж үзээд хэрвээ нэгтгэнэ гэж үзэх юм бол энэ тараасан саналын томъёоллоор хураагаад цаашаа явна. Тусдаа ярих ёстой гэвэл тусад нь гаргахаас өөр аргагүй ийм л байдал үүснэ. 


Д.Дондог: - Тэгэхээр миний яриад байгаа юм бол одоо энэ дээр санал хураагдаж бас болохгүй байна уу? болох байна уу? Энэ чинь нөгөө хөндөгдөөгүй асуудал, юм ярих гэж байна шүү дээ би бол. 


Ө.Энхтүвшин: - Их Хурлын Хурлын хуультай холбоотой юм уу, дэгийнхтэй холбоотой юм уу? 


Д.Дондог: - Их Хурлын хуультай холбоотой. Тэгэхдээ нөгөө зүйл заалтаараа хөндөгдөөгүй зүйл оруулбал тэр чинь нөгөө шинэчилсэн найруулгаар л орно уу гэхээс нэмэлтээр бас орж болохгүй болох уу? Уг нь тийм хууль байгаа шүү дээ. Тийм ээ. Тэгэхээр Ц.Мөнх-Оргил гишүүний хариулж байгаа бол за яах вэ тэгээд түр болно гээд хэлчихье гэсэн санаа байна. Ер нь бол болохгүй болчихож байна гэсэн үг шүү дээ. 


Ө.Энхтүвшин: - Санал хураалтаар хэрвээ ингээд нэгтгэх хэлэлцэхийг хууль санаачлагчид бүгдээрээ зөвшөөрлөө гээд ингээд тэр Их Хурлын хууль дээр ч, Дэгийн хууль дээр ч, ялангуяа Их Хурлын хууль, тэр эрх зүйн байдлын хууль энэ хоёр дээр тогтчих юм бол саналаа гаргаад хэлэлцээд, тэгээд явчихаж болно. Боломжгүй ээ, энийг бол ингэж нэгтгэх боломжгүй гэж хууль санаачлагчид үзэх юм бол энийг тус тусдаа явахаас өөр замгүй болно л доо. 


Д.Дондог: - Тэгэхдээ Ө.Энхтүвшин дарга ийм байна шүү дээ. Х.Тэмүүжин гишүүний ярьж байгаа бол шинэчилсэн найруулгад нэмэлт, өөрчлөлтүүдийг нь нэгтгэнэ гэж байгаа бол ингээд ярих юм байхгүй явчихаж болж байна. Нэмэлт, өөрчлөлтөд өөр юм орж ирнэ гэвэл ерөөсөө хуулиар хаалттай байгаа шүү дээ. Энэ чинь явахгүй. Яаж ч нэгтгэх гээд нэгдэж болохгүй гэсэн үг. Тийм ээ. Давхцсан хэсэг нь суугаад бусад нь нэгтгэгдэхгүй гэсэн үг байхгүй юу. Тэгэхээр миний гаргах гэж байгаа санал нэгтгэгдэхгүй. Х.Тэмүүжин гишүүний гаргах гэж байгаа санал ч орохгүй гэсэн үг. Аль аль нь орохгүй гэсэн үг. 


Ж.Сүхбаатар: - Тэгэхдээ энэ дээр Д.Дондог дарга аа, ийм байгаа шүү дээ. Би зүгээр яг энэ Тамгын газрынхан яаж яадаг юм. Нэгтгэх гэж байна гэдэг чинь дэг дээр зөвшөөрсөн боловч яг тэр нэг цоорхой байгаад байгаа байхгүй юу. Нэгтгээд явчихаар зэрэг таны хэлдэг болохгүй юмнууд болохоор юм шиг болгочихоод байгаа байхгүй юу. Нэмэлт, өөрчлөлт дээр бол хэрвээ нэмж, янз бүрийн юм өөрчилж болохгүй шүү дээ. Гэхдээ нэгтгээд явчихаар чинь, нэгтгэгдээд явчихаар ямар нэгэн хэмжээгээр өөрчлөлт ороод болоод байгаа байхгүй юу. Яагаад гэвэл нэгдэж байгаа юм чинь. Нэмэлт өөрчлөлтүүд. Өөр өөр нэмэлт, өөрчлөлтүүд нэг нэмэлт, өөрчлөлт болж байгаа нөхцөлд тэр нэмэлт, өөрчлөлтөөр чинь шинээр нэмэгдэж хасагдаж байгаа өөрчлөлтүүд ороод явчихаж байгаа биз дээ. 


Х.Тэмүүжин: - Тэгэхдээ Ж.Сүхбаатар аа, ажлын хэсэг чинь хэллээ шүү дээ. Саяны ярьж байгаагаар бол энэ ажлын хэсэг чинь Х.Тэмүүжин болон бусад гишүүдийн өргөн барьсан УИХ-ын тухай болон гишүүний эрх зүйн байдлын тухай хуулийг бол хойш нь тавиад, нөгөө 3 хуулийгаа нэгтгээд ярьчихаж байна шүү дээ. Тэр гурав нь болохоор нэмэлт, өөрчлөлт байхгүй юу. Шинэчилсэн найруулга биш. 


Тэгэхээр тэр 3 дотор өргөн баригдаагүй нэг ч юм яригдахгүй гэсэн үг байхгүй юу. Тийм биз дээ. 


Ц.Мөнх-Оргил: - Уучлаарай, гишүүд. Дэгээрээ нэг ийм заалт байгаа юм. Гишүүд хууль санаачилсан гишүүн нэгтгэхийг зөвшөөрвөл бид нэгтгээд хэлэлцээд явчихаж байгаа юм. Нэгтгэхийг, энэ хэлбэрээр нэгтгэхийг би зөвшөөрөхгүй гэх юм бол. Жишээ нь одоо Х.Тэмүүжин гишүүн тийм ээ, миний шинэчилсэн найруулгын энийг ингээд ингээд нэгтгэхийг зөвшөөрөхгүй гэх юм бол Х.Тэмүүжин гишүүний хууль тусдаа хэлэлцэгдээд, нэмэлт өөрчлөлтөөр орж ирсэн, нэгтгэхийг зөвшөөрсөн гишүүдийнх нь хуулийн төслүүд нь тусдаа, одоо энэ анхны хэлэлцүүлгээрээ хийгдээд явчих юм байгаа юм. Ерөөсөө л ийм зохицуулалт байгаа юм. 


Ө.Энхтүвшин: - Д.Очирбат гишүүн. Бид ингэж ойлгож байгаа шүү дээ. Х.Тэмүүжин гишүүн одоо энэ хугацаанд ажлын хэсгийн гишүүд болон даргатай уулзаад ийм ийм зүйлүүдийг таны өргөн барьсан байгаа төсөл дотроос ийм ийм зүйлүүдийг хасна. Ийм тохиолдолд одоо яах вэ гэдэг дээр ярилцаад за за тэгвэл одоо болж байна. Тэгвэл одоо нэгтгээд явахад болж байна. Эрх зүйн байдлын хуулийг бол бас одоо тусад нь гаргахгүй. Энэ Их Хурлын хуульд байлгана гээд ийм хоёр юм нь дээр тогтсон гэж ойлгоод байгаа. Тийм учраас өнөөдөр орж ирж байна гэж. 


Х.Тэмүүжин: - Надтай ярьсан юм нь дээрээс бол нэг нь ч шийдэгдээгүй шүү. Харин тэгж ярих юм бол. Би ажлын хэсэгтэй уулзаад, за яах вэ танай намын бүлэг дээр Байцаан шинжих түр хороо байхыг үнэхээр эсэргүүцэж байгаа бол би энийгээ болъё. Харин нөгөө өргөн барьсан шинэчилсэн найруулга гэдэг хуулийнхаа үндсэн бүтэц дээр Ө.Энхтүвшин болон бусад хүмүүсийнхээ санааг хийгээд явбал яаж байна вэ гэж ярьсан. Үгүй ээ. Хэтэрхий олон найруулгын өөрчлөлт байгаа учраас тэрийг чинь дэмжиж болохгүй нь гэж. Жишээ нь ажлын хэсэг хэлсэн. 


Тэгвэл ямар ямар гол санаануудыг нь дэмжиж болохгүй гээд байгаа юм бэ? Тэрийгээ ярилцъя гэсэн. Яг юуг нь дэмжихгүй гээд байгаа юм. Тэгээд дэмжихгүй гэдгийг чинь хасаад, дэмжиж байгаа хэсэг дээрээ тэгвэл дахиад суурь хийгээд нөгөө Ө.Энхтүвшин болон бусад гишүүдийн нэмэлт, өөрчлөлтүүдийг тийшээгээ оруулаад тэгээд хэлэлцэж болж байна уу гэсэн. Тодорхой юм хэлээгүй. 


Тэгээд хоёр л асуудлыг нь ярьж байна. Тэр нь нөгөө парламентын хяналтыг хэрэгжүүлэх бие даасан байгууллагууд гэдэг дээр Аудит, Авлигатай тэмцэх газар, Хүний эрхийн үндэсний комисс, дээр нь статистик энэ дөрвийгээ тэр бие даасан байгууллага гэдгээр нь. Тэгэхдээ парламентын хяналт хэрэгжүүлдэг гэдгээр нь яаж хийх юм бэ, тэрийгээ ярих юм уу гэсэн чинь тэр чинь их нүсэр, цаад асуудлууд нь шийдэгдээгүй. Хуулиараа яаж шийдэх нь тодорхойгүй учраас тэрийг хойшлуулъя гэж байгаа юм. Болж байна. Энэ хоёр дээр чинь би хойшлуулаад дараа нь асуудал шийднэ гэж байгаа бол хүлээн зөвшөөрч байна. Энэ асуудлаа хүлээн зөвшөөрч байгаа юм бол бусдыг нь дэмжиж байгаа юм уу гэсэн. Бусдыг нь бас дэмжихгүй байна шүү дээ. 


Тэгээд Х.Тэмүүжин болон бусад гишүүдийн өргөн барьсан хуулийг тэр чигээр нь хаяад оронд нь нөгөө гурван хуулиа нэгтгээд оруулаад ирчихэж байгаа юм чинь яах юм. Тэгэхээр энэ чинь манай хуулийг бол огт бүтнээр нь авч хэлэлцэхгүй гэсэн санаагаа илэрхийлээд байхаар би яаж нэгтгэж болж байна гээд дэмжих юм. 


Тэгээд би өөрөөс нь бүр тодруулж асуусан. Та одоо байгаа хуулиа Ө.Энхтүвшингийн өргөн барьсан хууль дээр хийсэн үү. Тэгээд нэгтгэе гэж яриад байвал энэ чинь утга байхгүй юм байна шүү дээ гэж хэлсэн шүү дээ. 


Ц.Мөнх-Оргил: - Тайлбар хэлэх юм уу? Зүгээр ийм л юм болоод байгаа юм л даа. Ажлын хэсгийн анхны хуралдаан дээр хуулиудаа нэгтгээд хэлэлцэх үү гэдэг асуудал яриад Х.Тэмүүжин гишүүн, бусад хууль санаачлагчид нэгтгээд хэлэлцье гэсэн юм. Нэгтгээд хэлэлцээд явж байх үед Х.Тэмүүжин гишүүний өргөн барьсан хуулийн тэр мандатын зарчим, шинжих хороо, тэр бие даасан байгууллагууд гэсэн энэ гурван асуудал бол одоохондоо өнөөдрийнхөө түвшинд дэмжигдэхгүй нь. Гэхдээ ажлын хэсэг бол энэ саналуудыг дэмжиж байгаа. Дараа нь тусад нь хууль болгоод ороод ирэх саналыг бол дэмжиж байна гэсэн. 


Энэнээс цаана ямар асуудал үлдэж байна вэ гээд ярихаар манай ажлын хэсэг, Тамгын газрын нөхөд шүүж үзээд ер нь бусад нь бол ингээд хуулиудад суучихаж гэж ойлгож байгаа юм. Өнөөдөр хурлын өмнө Х.Тэмүүжин гишүүнтэй асуудал ийм маягаар хэлэлцэгдэх гэж байна гээд яриад явахад Х.Тэмүүжин гишүүн цаана өшөө гурван асуудал үлдчихлээ гэж байгаа юм. Долоогоос чинь гурвыг хасахаар дөрвөн асуудал үлдэж байгаа юм уу? Ахиад цаана нь долоон асуудал үлдэж байгаа юм уу? Гурвыг ярьчихаад байхад уу? За. Ингээд долоон асуудал үлдэж байгаа юм байна. Энийгээ тэгвэл одоо энэ анхны хэлэлцүүлгээр буцаад оруулаад ирээчээ. Яагаад гэвэл ажлын хэсэг бид нар бодохдоо тэр саналууд нь, Х.Тэмүүжин гишүүний. Саяны миний дурьдсан ажлын хэсэг дээр дэмжигдээгүй 3 саналаас бусад нь гишүүдийн, бусад гишүүдийн өргөн барьсан хуулиудаар тусгагдсан юм аа гэж ойлгоод бид яваад байгаа байхгүй юу. Жишээлбэл, одоо тэр дэд хороодын асуудал. Тэр тусгагдаагүй байна. Энийг тусад нь тусгах шаардлагатай гэж үзвэл анхны хэлэлцүүлгээр Х.Тэмүүжин гишүүн одоо бид сууж байгаад та саналаа хэлчих. Бид анхны хэлэлцүүлгээр энэ дээр чинь зарчмын зөрүүтэй саналын томъёолол дээрээ нэмээд оруулчихаж болно. Үгүй ээ, ерөөсөө ингээд тэр 7-г ч одоо хэлэлцүүлэх бололцоо алга, эхний 3-ыг ч хүлээж аваагүй учраас ерөөсөө би энэ нэгтгэсэн, нэгтгэж хуулиа хэлэлцүүлэх бололцоогүй боллоо гэх юм бол шинэчилсэн найруулга биш яг 3 гишүүний, 3 хэсэг гишүүдийн өргөн барьсан нэмэлт, өөрчлөлтөөр л хэлэлцэх хэрэгтэй болчихоод байгаа байхгүй юу. Ерөөсөө ялгаа нь ийм л байгаа юм. 


Тэгэхээр би танаас хүсэхэд үнэхээр тэр 7 асуудал чинь тусдаа үлдчихээд, тэр асуудлууд чинь гишүүдийн өргөн барьсан хуулиудад огт тусгагдаагүй байгаа бол тэрийгээ оруулаад ир. Одоо анхны хэлэлцүүлгээрээ хэдүүлээ санал хураагаад шийдчихье л дээ. Дэмжээд явчихъя. Нэг их олон. Болно. Шинэчилсэн найруулгын асуудлууд байхгүй юу. Шинэчилсэн найруулгаар явж байгаа байхгүй юу, Х.Тэмүүжингийнх чинь. 


Х.Тэмүүжин: - Зовлонг нь та хэд л тавьсан шүү дээ. 


Ө.Энхтүвшин: - Д.Очирбат гишүүн. С.Бямбацогт гишүүн. 


С.Бямбацогт: - Яг манай Д.Лүндээжанцан даргын хэлдэг аягүй зовлонтой л болсон юм байна л даа. Шинэчилсэн найруулга мөн ч юм шиг биш ч юм шиг. Санаачлагч нь ажлын хэсэгтэйгээ тохироогүй. Нэмэлт, өөрчлөлт гэхээр мөн ч юм шиг, биш ч юм шиг. 


Би нэлээн хэдэн санал гаргасан байгаа юм. Тэр одоо шинэчилсэн найруулга болгоод явуулчих боломж байгаа юм байна шүү дээ. Сая ингээд яриад байхад, харж байхад. Тэгэхээр шинэчилсэн найруулга болгоод явчихъя. Тэгэх үү. Тэгээд бидэнд олон шийдвэрлэх асуудлууд байна. Сая Ц.Батбаяр гишүүний ярьж байгаа асуулгатай холбоотой нэлээн олон асуудлууд байж байгаа. УИХ-ын гишүүний чуулган дээр үг хэлэх, асуулт асуухтай холбоотой асуудлууд байж байгаа. Гэх мэтчилэн сайжруулах. Би нэлээн хэдэн санал гаргасан байгаа. Шинэчилсэн найруулга болгоод явчих боломж байна уу? Ингээд шинэчилсэн найруулга болгоод ингээд, өшөө УИХ-ын дэгийн хуульд өөрчлөлт оруулах боломжуудыг бас нэг мөсөн хийчихвэл яасан юм бэ? Тэгэхгүй зөвхөн нэмэлт, өөрчлөлт хэлбэрээр явах юм бол бид санал гаргах боломжгүй болчихоод байна л даа. Ийм боломжийг бүрдүүлж өгөх бололцоо байна уу? Энэ дээр анхаарч өгөөчээ гэж асуумаар байна. 


Ө.Энхтүвшин: - Одоо Х.Тэмүүжин гишүүнээс шалтгаална наадах чинь. Х.Тэмүүжин гишүүн үнэхээр нэгдэх боломжгүй гэвэл санал хураах ч юм байхгүй. Нэгэнт одоо тусдаа хэлэлцүүлнэ. Тусдаа бие даагаад л явна. Хэрвээ нэгтгэнэ гэвэл өнөөдөр ингээд. 


Х.Тэмүүжин: - Тэрүүгээр нь явчихъя. 


Ө.Энхтүвшин: - Тэгэх үү. За тэгвэл. Угаасаа энэ дээр санал хураагаад байх юм байхгүй. 


Д.Энхбат: - Ө.Энхтүвшин дарга аа, нэг тодруулга байна. Ажлын хэсэг дээр бид ийм юм ярьсан шүү дээ. 


Ө.Энхтүвшин: - Өөрөө санал нэгдэхгүй байна. Тусдаа хэлэлцүүлье гэж байна. 


Р.Раш: - Өөрөө татаж авъя гэж байгаа юм уу? 


Х.Тэмүүжин: - Татаж аваагүй. 


Ө.Энхтүвшин: - Д.Энхбат гишүүн. 


Д.Энхбат: - Аль хуулийг нь жишээлбэл суурь болгох юм. Жишээлбэл, Х.Тэмүүжингийн хуулийг шинэчилсэн найруулгаа суурь болговол энэ чинь бүх асуудал шинэчилсэн найруулгаар явах гээд байна шүү дээ. Тэгэхээр бид ажлын хэсэг дээр ярьсан л даа. Ер нь ажлын хэсэгтээ хуулийг санаачилсан улсуудыг нь оруулаагүйгээс болоод ажлын хэсэг дээр хүртэл асуудал гарсан л даа. Давхацсаныг нь ингээд нийлүүлээд, зарим асуултыг нь хасах өөрчлөх юм нь дээр чинь хүртэл ажлын хэсгийн гишүүд хүний өргөн барьсан хуулийг, хэрвээ нэмэлт, өөрчлөлт гэж үзвэл өөрчлөлт оруулж болж байгаа юм уу? Байнгын хороонд ингэж оруулж болж байгаа юм уу гэдэг асуулт гарч ирсэн. Тэгэхээр чинь зэрэг одоо бол энэ ярианаас бүх юм тодорхой болж байна шүү дээ. 


Х.Тэмүүжин гишүүний хуулийг сууриа болгоод, нэмэлт өөрчлөлт оруулж байгаа хуулиудаа тэнд нь суулгах замаар явуулбал энэ асуудал нэмэлт, өөрчлөлтөөрөө явчих нь байна шүү дээ. 


Ө.Энхтүвшин: - Ц.Мөнх-Оргил гишүүн. 


Ц.Мөнх-Оргил: - Уучлаарай С.Бямбацогт гишүүний асуусан асуултад хариулахад ийм байгаа байхгүй юу. С.Бямбацогт гишүүний тавьж байгаа ихэнхи саналууд нь дэгийн хуультай холбогдолтой юмнууд байгаа байхгүй юу. Асуулт асуух, хугацаагаа сунгах гээд. Тэр дэгийн хуультай холбоотой. Дэг дээр чинь болохоор дандаа нэмэлт, өөрчлөлт учраас нэмэлт, өөрчлөлт орсон заалтууд дээр л та санал байвал оруулж болохоор болчихоод байгаа юм. С.Бямбацогт гишүүний хувьд бол. 


Зүгээр Д.Дондог гишүүний хувьд асуудал их ойлгомжтой л байгаа юм л даа. Одоо жишээ нь Х.Тэмүүжин гишүүн үргэлжлүүлээд энэ ажлын хэсгийн саналаар, нэгтгэсэн маягаар хэлэлцүүлээд явж болж байна. Дээр нь би тусгагдаагүй саналаа нэмээд оруулаад шинэчилсэн найруулгын хэлбэрт хэлэлцээд явж болж байна гэх юм бол нэмэлт, өөрчлөлтүүд орж ирж болж байгаа юм. Үгүй ээ, би энийг дараа нь тусад нь хэлэлцүүлнэ гэх юм бол нэмэлт, өөрчлөлтөөрөө хэлэлцэхээс өөр аргагүй болж байгаа юм. Яагаад гэвэл үлдсэн хуулиуд нь дандаа нэмэлт, өөрчлөлтүүд байгаа байхгүй юу. 


Х.Тэмүүжин: - Уг нь ажлын хэсэг дээр би бол аягүй ойлгомжтой хэлсэн шүү дээ. Миний хуулиар сууриа хийчих юм бол миний хууль дээр энэ өргөн барьсан хууль, нэмэлт өөрчлөлтөөр орж ирж байгаа хуулиудыг чинь юу нь ч зөрчилдөхгүй байгаа байхгүй юу. Зарим нь бүр деталиар бичигдсэн байж байгаа. Тийм учраас манай өргөн барьсан хууль дээр сууриа хийгээд, үнэхээр танайх дэмжихгүй гэж байгаа зүйлүүдээс тэндээс хасаад тэгээд явчихвал яасан юм бэ гэсэн юмыг хэлсэн шүү дээ. Тэгсэн чинь найруулга, зохион байгуулалт, тэрэнд байгаа юмнуудаа яагаад ч юм бэ мэдэхгүй гаргах хаяад л. 


Тэгээд зүгээр Ө.Энхтүвшин гишүүний өргөн барьсан хууль дээр сууриа хийгээд явчихсан. Нэгэнт тэр дээр сууриа хийчихээр энэ энэ асуудлыг дэмжихгүй гэж байна гээд хоёр гурван концепци хэлэлцсэн мөртлөө цаана нь байгаа хуулийг, бүх юмнуудыг бас хасаад хаячихаж байгаа байхгүй юу. Дэмжинэ, дэмжихгүй гэж хэлэхгүйгээр хасчихаж байгаа байхгүй юу. Энэ дээр чинь л зөрчил үүсээд байна. Ийм зөрчил байгаа бол одоо яаж шийдэх юм. Уг нь би ажлын хэсэг дээр нэгтгэе гэсэн. Тэгээд яг танай намын бүлгээс дэмжихгүй гэж байгаа үндсэндээ ийм хоёр асуудал байгаа бол энэ дээр буулт хий гэж хэлсэн. 


Ц.Мөнх-Оргил: - Мандатын зарчим, шинжих хороо, тэгээд Их Хурлын бие даасан байгууллагууд, тэгээд Их Хурлын гишүүний эрх зүйн байдлын тухай хуулийг тусад нь гаргахгүйгээр одоо байгаагаар нь хэлэлцэнэ гэхээр үндсэндээ бидний ойлгож, ажлын хэсгийн хэмжээнд ойлгосноор бол Х.Тэмүүжин гишүүний хуулийн дотор үлдсэн заалтууд нь гишүүдийн өргөн барьсан юмнуудтай нийлчихээд байна гэж ойлгоод байгаа байхгүй юу. Нийлээгүй өшөө цаана нь юм байна гэж байгаа бол би одоо оруулж ирээд санал хураачихъя гэж байна шүү дээ. Тэгэхгүй, одоо цаана нь тэртээ тэргүй маш том заалтууд үлдчихээд байна, ийм хэлбэрээр, нэгдсэн хэлбэрээр хэлэлцүүлэх бололцоогүй юм, би тусад нь шинэчилсэн найруулгынхаа хэлэлцүүлгийг тусад нь хийнэ гэх юм бол анхны хэлэлцүүлгээ тусад нь. Одоо байгаа дэгийн хуулиар эрх чинь танд байгаа байхгүй юу. Байнгын хороон дээр хэлэлцэхдээ та энэ нэгтгэхгүйгээр ийм хэлбэрээр хэлэлцэхгүй гээд аваад үлдэх эрх чинь байгаа. 


Энэ 4 заалт хасагдаад цаана нь байгаа юмнууд нь гишүүдийн өргөн барьсан хуультай ер нь ихэнхи нь тулчихлаа даа гэж ойлгоод л. 


Д.Лүндээжанцан: - Бас хөөрхөн зовлон үүсээд байна. Энэ 2006 онд батлагдсан Их Хурлын тухай хуулийн шинэчилсэн найруулга байгаа шүү дээ. Энэ ном чинь. Дараа нь Бор өнгийн хавтастай болоод, дэгийн хууль нь салаад ингээд гарсан. Одоо энэ Э.Бат-Үүл бидний л бүтээл байгаа юм. Тэгээд одоо бөөн юм болж байж арай гэж нэг юм болоод. 


Ж.Сүхбаатар: - Ө.Энхтүвшин дарга аа, одоо тэгээд л ажлын хэсгийн ахлагч та хоёрын хувьд бол...


Д.Лүндээжанцан: - Хөөе юм аа яръя. Тэгэхээр энэ хууль дотор сайжруулах юм бол байгаа. Сайжруулах юм нь дээр нь Их Хурлын гишүүд хоёр талаасаа бүлэг бүлгээс хүмүүс гараад, тэгээд ингээд гараад нэлээн юм өөрчлөлт ирсэн. Нэмэлт өөрчлөлт дээр нь бас дутсан юмнууд байсан. Дутсан юм нь дээр нь бас гишүүд тийм үү, хэлэлцүүлгийн явцад зүйлүүд, нэмэлт өөрчлөлтүүдийг өргөн барьсан байна. Хоёр гурван ч төсөлтэй болчихож. Би ингэж ойлгоод байгаа юм. Гэтэл Х.Тэмүүжин нарын гишүүд бүр шинэчилсэн найруулга дахиад өргөн барьсан. Гэтэл бил Х.Тэмүүжингийн өргөн барьсан шинэчилсэн найруулга буюу шинэ Их Хурлын хуулийг хуучин юмнуудтай, түрүүчийн гишүүдийн өргөн барьсантай нэлээд юм нь давхцсан. Тэгээд энийг бол бас шинэ Их Хурлын хууль гаргах шаардлагагүй юм гэж энэ Төрийн байгуулалтын хороон дээр ч яригдаад, бүлэг дээр ч яригдаад ингээд явсан. Гэхдээ Х.Тэмүүжин нарын хууль дотор энэ уг нь бол шинэчилсэн найруулга биш нэмэлт, өөрчлөлтүүдээ оруулаад ирсэн бол ийм будлиан үүсэхгүй байсан. Тэгэхдээ тэр шинэчилсэн найруулга дотор нь авах юмнууд байгаа учраас хэлэлцэх эсэхийг нь шийдсэн юм. Яагаад гэхээр тэр дотроос авах юмнууд байвал энэ нэмэлт, өөрчлөлт рүүгээ оруулаад хамтад нь аваад явъя гээд. Болсон процесс энэ шүү дээ. Яахаараа гэнэтхэн нэг гишүүн орж ирээд ерөөсөө энэ парламентын амьдралын жаргал зовлонг шууд мэдэхгүй, шууд орж ирээд маргааш нь шинэ хууль гаргана гээд ингээд оруулаад ирдэг юм. Энэ чинь тийм амаргүй бүтсэн хууль. Маш их зөвшилцлөөр...


Х.Тэмүүжин: - Гэнэтхэн нэг шинэ гишүүн орж ирээд энэ тэр гээд, юу яриад байгаа юм бэ та. 


Д.Лүндээжанцан: - Эрх бол танд байгаа.


Х.Тэмүүжин: - Тэгээд юу яриад байгаа юм. 


Д.Лүндээжанцан: - Их Хурлын хууль бол зүгээр одоо орж ирээд маргааш нь Их Хуралд орж ирж тангараг өргөчихөөд маргааш нь...


Х.Тэмүүжин: - Нэртэйгээр нь наад үгээрээ шинэ болон хуучин гишүүд гээд хуваачихаач. 


Д.Лүндээжанцан: - Их Хурлын гишүүний Их Хурлын хууль...


Х.Тэмүүжин: - Яг ийм хандлагатай учраас УИХ-ын гишүүний эрх зүйн байдлын хуулийг шинээр хийх ёстой гэж бичсэн байхгүй юу. 


Д.Лүндээжанцан: - За чимээгүй байж бай. Боловсронгуй болгох юм бол байгаа, энэ дотор. Тэрийг нь сайхан хийгээд хумиад явмаар байна. Тэгээд юу үлдэж байна. Юу нь болохгүй байна вэ. Тэр дээр нь дахиад нэмээд хиймээр байна. Тэгж байгаад тэр нь 50-иас дээш хувийн өөрчлөлт болох юм бол жинхэнэ шинэчилсэн найруулга болох ёстой юм. 


Энэ хууль бол болохгүй байгаа хууль биш ээ. Дотор нь байгаа, амьдралын явцад гарч ирсэн зүйлүүдийг өөрчлөх ёстой. Тэрийг нь өөрчлөх гээд Ө.Энхтүвшин нарын гишүүд хоёр талаасаа ороод, одоо Ч.Сайханбилэг цөмөөрөө орсон байх. Ингээд өргөн барьчихаж. Дутуу юмыг нь дахиад хүмүүс нэмэлт, өөрчлөлтөөр өргөн барьж. Тэгээд энэ чинь аятайхан болох гэж байтал бүр нэг цоо шинэ, шинэчилсэн найруулга гэж бас нэг юм гаргаж ирээд...


Х.Тэмүүжин: - УИХ-ын эзэн нь би байна гэж бодоод байгаа учраас шинээр орж ирчихээд энэ тэр гээд ийм амбиц гаргаад байгаа байхгүй юу. 


Д.Лүндээжанцан: - Таны юм нь дотор байгаа зарим сайн юм байвал аваад оруулж болно. Гэхдээ та бол шинэ хууль гэж оруулж ирж байгаа нь энэ...


Х.Тэмүүжин: - Ц.Нямдорж та хоёрын хандлага яг ийм байгаа байхгүй юу. 


Д.Лүндээжанцан: - Цаашаа явуулах юм чинь болохоо байчихаад байна шүү дээ. 


Х.Тэмүүжин: - Эзэд нь би байхад биднээс асуухгүй, энэ юу вэ гэсэн янзтай хараад байгаа учраас наад хуулиасаа олигтой юмыг нь олж харахгүй байгаа байхгүй юу. 


Д.Лүндээжанцан: - Болохоо байсан гэдэг үзлээр үр дүнгүй. Ганц нэг сайн санаа байж болно. Тийм юм гэнэтхэн чи шинэ нөхцөл өргөн барьсан учраас энэ юмны гацааг чи үүсгэсэн. 


Ө.Энхтүвшин: - Одоо битгий марга. Одоо ингээд л шийдчихнэ. Ч.Сайханбилэг гишүүн. 


Х.Тэмүүжин: - Өөрөө өөрийнхөө лайг битгий бусад руу чих за юу. Засгийн газраа хянаж чадахгүй. Хамар доороосоо төсвөөс хичнээн төгрөг хулгайлуулаад байгаа байж тэрийгээ янзлая гэхээр энэ нэг шинэ хүн орж ирчихээд юу яриад байгаа юм бэ гэж ингэж атгаг боддог учраас наад хууль чинь гацаж байгаа байхгүй юу. 


Ө.Энхтүвшин: - Энэ чинь 2 жил маргалаа шүү дээ. Одоо 2 жил маргалаа. Одоо чимээгүй бай. Одоо битгий. Ч.Сайханбилэг гишүүн. 


Ч.Сайханбилэг: - Одоо ингээд байдал харахаар зэрэг нөгөө Х.Тэмүүжин гишүүн санаачилсан энэ шинэчилсэн найруулгаа нэгтгэх саналыгаа эргэж хэдүүлээ харж байгаад тусад нь гаргаж байгаад тусад нь ярихгүй бол одоо яг нийлүүлж явна гэхээр жаахан хүндрэл үүсэх гээд байна. Тийм учраас зөвхөн нэмэлт, өөрчлөлтийнхөө хүрээнд яръя. Манайхны Х.Тэмүүжин гишүүний хуулийг нийлүүлж хэлэлцье гэдэг санал нь гол нь болохоор зэрэг нөгөө дэгийн хууль дээр их олон өөрчлөлт оруулах хүсэлтэй гишүүд бас байгаад байх шиг байгаа юм. Байнгын хорооны гишүүдийг харахаар. Гэхдээ тэр нь бол шинэчилсэн найруулгын хуулийн төсөл орж ирснээс хойш хангагдахгүй байхгүй юу. Х.Тэмүүжин гишүүнийх чинь зөвхөн Их Хурлын хууль дээрээ шинэчилсэн найруулга явж байгаа учраас дэг дээр бид бас зөвхөн нэмэлт, өөрчлөлтийнхөө хүрээнд ярихгүй бол өөр бололцоо байхгүй байгаа шүү дээ. Тийм учраас эргээд зүгээр горимын санал нь болохоор зэрэг Х.Тэмүүжин гишүүний хуулийн төслийг жичид нь, тусад нь дахиж салгаж яръя гэдэг энэ саналаар нэг санал хураачихаад. Зүгээр нэмэлт, өөрчлөлтийнхөө хүрээнд юмнуудаа ярьж явбал надад асуулт байгаа юм. Тэгээд тэр асуултаа би одоо тавьж болох юм уу, болохгүй юм уу гэдгээ гайхаад байна л даа. Ажлын хэсгээс асуулт байгаа. Тэрийгээ дараа нь ярих уу? 


Ө.Энхтүвшин: - Тэгье. За ингэе дээ. Энэ бол их маргаантай юм байна. Ингээд маргаад байвал өнөөдөр, маргааш, нөгөөдөр, шинэ жилийн үед ч маргаж болно. 31-нд ч маргана. Тийм учраас Х.Тэмүүжин гишүүний өргөсөн байгаа хуулийн төсөл, шинэчилсэн найруулга, УИХ-ын тухай хуулийн шинэчилсэн найруулга. Мөн УИХ-ын гишүүний эрх зүйн байдлын хуулийн шинэчилсэн найруулгын төслийг дараагийн хурлаар хэлэлцье. Тийм учраас энэ дээр хууль санаачлагч нэгдэж чадаагүй байна. Энийг жичдээ хэлэлцье. Тийм учраас өнөөдөр зөвхөн нэмэлт, өөрчлөлтийн хүрээнд асуудлаа хэлэлцье гэж үзэж байгаа гишүүд гараа өргөнө үү. 


17-оос 14. 


Ингээд шинэчилсэн найруулгын төслийн хэмжээнд эхлээд хэлэлцье гэж байна. Урагшаа алхахын тулд бас хэдүүлээ явж л байя. Ингээд асуулт Ч.Сайханбилэг гишүүн. Дараа нь С.Бямбацогт гишүүн. 


Ч.Сайханбилэг: - Ажлын хэсгийн ахлагчаас асуух гэсэн юм. Ажлын хэсгийнх ахлагч түрүүн танилцуулга дээрээ нөгөө нам, эвслийн бүлэг завсарлага авах хуулийн заалтыг хөндөөгүй гэж хэлсэн шүү дээ. Тэр нь бол Их Хурлын хууль дээр байгаа. Тэгээд дэг дээрээ ажлын хэсгийн санал нь 4 дүгээр зүйлийн 11-ээс 19 гээд оруулаад ирсэн байна л даа. Тэгээд энэ заалтуудыг чинь үзэхээр 4 ойлголт гарч ирж байгаа байхгүй юу, Ц.Мөнх-Оргил гишүүн ээ. 


Нэгдүгээрт нь, та хараа түр завсарлах тухай асуудал байгаа. Дараа нь завсарлага авах тухай асуудал байгаа. Дараа нь түр хойшлуулах асуудал байгаа. Дараа нь хойшлуулах асуудал байгаа юм. Энэ дөрвөн ойлголтыгоо яг яаж ойлгож байгаа юм бэ? Тэгээд энийгээ бүгдийг нь базаад 4.19 дээрээ завсарлага авах, хэлэлцүүлэг хойшлуулах бүх хугацаануудаа сунгахгүй гээд бүгдийг нь базаад нөгөө нэг хөндөхгүй гэж байсан асуудлууд чинь юу болоод явчихав гээд. Одоо жаахан хар төрөөд эхэллээ л дээ. Тэгээд энийгээ ажлын хэсэг маань яаж харж байгаа юм бэ? Түрүүний дөрвөн ойлголтыг салгаж өгөөч. Түр завсарлана, завсарлана, түр хойшлуулна, хойшлуулна. 


Ц.Мөнх-Оргил: - Наад ойлголтууд чинь нөгөө гишүүдийн өргөн барьсан нэмэлт, өөрчлөлтөөр орж ирээд байгаа юм. 


Ч.Сайханбилэг: - Гэхдээ ажлын хэсэг дээр энэ чинь нэг мөр болох ёстой шүү дээ. 


Ц.Мөнх-Оргил: - Өөрөөр хэлбэр гишүүдийн өргөн барьсан, бидний нэгтгэсэн дэгийн тухай хууль ярьж байгаа шүү дээ. Тийм ээ. Нэгтгэсэн төслийн нэгдүгээр зүйлийн нэг дэх хэсэг гээд. Энэ хуулийн 4.11, 4.12, 13, 14, 15, 16, 17 гээд. Энэ заалтууд нэмэгдэж байгаа байхгүй юу. Энийг бид бид ажлын хэсэг бүгдийг нь хасъя гэж байгаа юм. Бүхлээр нь. 


Ч.Сайханбилэг: - Тэгээд санал нь болохоор зэрэг доор зүйл, заалт, хэсэг нэмсүгэй гээд ороод ирсэн байна шүү дээ танай юу чинь. Би одоо энэ 12 сарын 22 гэдэг энэ юуг л.


Ц.Мөнх-Оргил: - Та энийг харж байна уу, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүдийн нэгтгэсэн төслийн талаархи ажлын хэсгийн саналын томъёолол гээд, тэрийг харж байна уу? 


Ч.Сайханбилэг: - Үгүй. 12 сарын 22-ны энэ анхны хэлэлцүүлэг гэсэн цаас мөн үү гэсэн. Байнгын хорооныхон мөн гэсэн. Би энийг хараад яриад байна л даа. 


Ц.Мөнх-Оргил: - Наадах чинь бол гишүүдийнх саналыг нэгтгэсэн томъёолол нь байхгүй юу. Нэгтгэчихээд байгаа юм бүгдийг нь. Тэр дотор чинь тэр нэгтгэсэн төсөл дээрээ бид ажлын хэсэг энэ энийг нь хасъя гээд санал тусдаа оруулж ирж байгаа байхгүй юу. Тэр нь ажлын хэсгийн саналын томъёолол гээд тусдаа цаас байгаа. Хамгийн сүүлийн хуудас дээр байгаа. Тэр дээрээ 1 дэх хэсгийг нь бүхэлд нь хасъя гэсэн санал байгаа юм. Тэгэхээр тэр нөгөө нэг. Одоо дэгээ ярьж байна шүү дээ. 


Ө.Энхтүвшин: - Болсон уу Ч.Сайханбилэг гишүүн. Өөр асуулттай гишүүн байна уу? С.Бямбацогт гишүүн асууя гэсэн. 


С.Бямбацогт: - Одоо тэгэхээр нэмэлт, өөрчлөлт болоод явахаар өөр яг нэмэлт, өөрчлөлттэй холбоотойгоос өөр зарчмын зөрүүтэй саналын томъёолол гаргаж болохгүй юу? Боломж байхгүй болсон уу? Тийм ээ. Тэр асуудлуудаа бид яаж шийдэх ёстой юм бол. 


Ө.Энхтүвшин: - Хууль дахиж өргөнө. Тийм. Ахиж өргөхөөс өөр зам байхгүй. Дараа нь асуулттай хүн байна уу? Асуулт алга байна. Санал хэлэх гишүүн байна уу? Х.Тэмүүжин гишүүн. Дараа нь Э.Бат-Үүл гишүүн. 


Х.Тэмүүжин: - Тэр 48.9 дээр УИХ дахь олонхи, цөөнх хамтарч Засгийн газар байгуулсан бол энэ хуулийн 48.5, 48.6 дахь хэсэг хамаагүй гэсэн байна л даа. УИХ дахь олонхи цөөнхи хамтарч Засгийн газар байгуулна гэж байхгүй шүү дээ. Олонхийг чинь хоёр хэсэг хуваана шүү дээ. Сонгуулийн дараа суудлаараа олонхи цөөнхи хуваагдах байх. Тэгээд дараагийн олонхи цөөнхи кабинетид байгаа байхгүйгээр л хуваагдана шүү дээ. Кабинетэд, Засгийн газарт орсон байгаа бол тэр бол олонхи. Цөөнхийн тухай ярихгүй. Тийм учраас УИХ дахь намын бүлгүүд хамтарч Засгийн газар байгуулсан бол яадаг юм, нэг тийм л юм байхаас биш цаана нь цөөнх бол үлдэж цөөнхийн эрхийн тухай асуудал байнга яригдана шүү дээ. Засгийн газарт байдаг цөөнх гэж юу байдаг юм. Энийг нэг эргээд харчихмаар санагдаад байх юм. 


Ө.Энхтүвшин: - Яах вэ нөгөө асуулгатай холбоотой хэсэг л дээ энэ бол. Асуулгатай холбоотой хэсэг. 


Ч.Сайханбилэг: - Ц.Мөнх-Оргил гишүүн ээ, харлаа. Яг зөв л байна шүү дээ. Та ерөөсөө тэр хасаж байгаа заалт чинь 4.13, 4.14, 4.17-г л хасаж байгаа юм байна шүү дээ. Тэгэхээр чинь зэрэг 4.13, 16, 17, 18, 19 гээд яг миний асуугаад байгаа юмнууд чинь хэвээрээ үлдэх гээд байгаа байхгүй юу ажлын хэсгийн чинь санал гээд. Тэгээд тэрүүгээр чинь дахиад миний түрүүний асуусан ойлголт байгаа шүү дээ. Түр завсарлага авна, завсарлага авна, түр хойшлуулна, хойшилно. 


Ц.Мөнх-Оргил: - Ч.Сайханбилэг даргаас тэр ямар саналын томъёолол авчихаад байгаа юм. Надад байгаа саналын томъёолол дээр Ч.Сайханбилэг даргын нэгтгэсэн төслийн 1 дүгээр зүйлийн 1 дэх хэсгийг хасах гэдэг. Надад бол ийм л саналын томъёолол байгаад байгаа юм. Өөр гишүүдэд.


Ч.Сайханбилэг: - Хаалтанд 4.13, 4.17-г шинээр нэмэхийг нь хасна гэдэг нь ойлгомжтой харагдаад байна шүү дээ. 


Ц.Мөнх-Оргил: - Тэгвэл та тэр 4.13, 14, 17-г шинээр нэмэх гэдэг нь хасчихгүй юу даа. Тэгээд нэгдүгээр хэсэг нь тэр чигээрээ хасагдаж байгаа байхгүй юу. Хуулийн 4.10 гээд л үлдэж байгаа гэж ойлгож болох уу? Тэрнээс биш нэг ч зүйл шинээр нэмэгдэхгүй. 


Ч.Сайханбилэг: - 19 хүртэл хасагдана шүү дээ. Мөн үү? 


Ц.Мөнх-Оргил: - Мөн мөн. 


Ч.Сайханбилэг: - Одоо энэ орж ирсэн бичилтээр чинь бол үлдэхээр харагдчихаад байгаа байхгүй юу. Та харж байгаа биз дээ. 


Ц.Мөнх-Оргил: - Тэр 4.13, 14, 17 гэдэг тайлбар нь ийм тайлбар л хийх гээд байгаа байхгүй юу даа. Эд нар дээр нөгөө завсарлагааны асуудал орсон учраас бүхэлд нь хасъя гэдэг санаа л тодруулж хэлээд байгаа байхгүй юу. 


Д.Энхбат: - Ц.Мөнх-Оргил оо, энийг чинь ажлын хэсэг дээр яриад хасахаар шийдсэн шүү дээ. Тэр олонхи цөөнхийн асуудлыг. Х.Тэмүүжингийн асуудлыг. Яагаад вэ гэвэл энэ асуултыг сөхөөд..


Ц.Мөнх-Оргил: - Тэгээд бид нар ингэсэн шүү дээ. Энэ асуудлыг Байнгын хороон дээр нээлтээ үлдээгээд санал хураалгая. Ажлын хэсэг энэ дээр тусад нь санал оруулахгүй үлдээе гэж тохирсон шүү дээ. 


Д.Энхбат: - Тэгсэн тэгсэн. 


Ж.Сүхбаатар: - Ө.Энхтүвшин дарга аа. Би ч гэсэн ажлын хэсгийн гишүүн. Тэгэхдээ яг энэ Д.Энхбат гишүүн бид хоёр ажлын хэсгийн гишүүн байхгүй юу. Би бол энэ 48.9, 48.10-ыг бол энэ Байнгын хороонд оруулж ирэхэд хасуулъя гэсэн саналтай байгаа угаасаа. 


Ө.Энхтүвшин: - Одоо ингээд жаахан дэгтэй явъя. Бүгдээрээ дор дороо ингэхээр надад хүнд байна шүү. Э.Бат-Үүл гишүүн, тэгээд дараа нь Д.Энхбат гишүүн. Д.Энхбат гишүүн. 


Д.Энхбат: - Ер нь санал бол нэг техникийн чанартай зүйл бол Байнгын хорооны даргад хүсэхэд яг хуулийн нэмэлтээр оруулж байгаа, санаачилж байгаа гишүүд нь өөрсдөө ажлын хэсэг орохгүй бол ажлын хэсэг дээр ч гэсэн ажиллах хэцүү юм билээ. Алиныг хасах юм, алиныг өөрчлөх юм. Тэгээд ер нь хүмүүсийн орхисон барьсан хуулийг бид нар засаад Байнгын хороонд оруулж болж байгаа юм уу гэдэг асуулт гарч ирж байгаа юм. 


Хоёрдугаарт, энэ олонхи цөөнхийн асуудал дээр бас асуудал гарсан. Миний байр суурь дээр бол Ц.Мөнх-Оргил гишүүн ингэж тайлбарласан л даа. Ц.Мөнх-Оргил гишүүн ээ. Цөөнх ч засагт байж болно шүү дээ гэж. Тийм ээ. Тэгэхээр би бол нэг зүйл дээр асуусан. Хэрвээ засагт байна гэж үзвэл Монгол Улсын сонгуулийн болон бусад хуулиудад нэлээн томоохон өөрчлөлтүүд орох болно. Харин олонхи засагт байна гэж үзвэл одоо энэ олонхи цөөнхийн харилцааг зохицуулаад, цөөнх гэдэг чинь бол хүний цөөн олондоо биш сонгуулийн тоо. Одоо яг парламент дэх засгийн эрх барьж байгаа оппозици уу, өөрөөр хэлэх юм бол цөөнх олонхи ба оппозици гэдэг ялгаагаа энэ хуульдаа сайн тусгаж өгөхгүй бол Засгийн газарт орсон, цөөн санал авсан нам өөрийгөө цөөнх гэж тооцоод, тэр хяналтын функцүүдийг өөр дээрээ авах асуудал босож ирээд байгаа байхгүй юу. 


Тэгэхээр одоо бол бид нар энэ хуульдаа тодорхойлож өгөхдөө цөөнх оппозици хоёрыг бас ялгаж өгөх хэрэгтэй. Тэгвэл функцүүд нь оппозицийн функцийг саналаараа цөөнх авсан хүмүүс дээрээ аваачаад биччихээд байгаа юм. Хэрвээ тийм бол. Тэгэхээр би техникийн асуудал маргаан гарсан байхгүй юу. Тэр заалт бол өөрөө энд суугаад байгаа юм. Тэгэхээр олонхи цөөнхийн Засгийн газар хамтарч Засаг байгуулах гэсэн өгүүлбэр ороод ирж байгаа учраас олонхи цөөнхийн Засгийн газар хамтарна гэдэг заалт чинь өөрөө хуульчлагдаад ороод ирж байгаа байхгүй юу. Тэгэхээр энэ заалтыг хасъя. Дараагийн дараагийн бас ийм нэмэлт санаанууд гарч ирэх нь гэдэг санал байгаа юм. 


Ө.Энхтүвшин: - За хасъя гэсэн санал. Санал байна даа тийм ээ. Асуулт биш. Э.Бат-Үүл гишүүн. 


Э.Бат-Үүл: - Би зүгээр ажлын хэсгийн гишүүн л дээ. Тэгээд яах вэ уг нь байдгаараа л чармайсан. Энэ УИХ-ын хууль, УИХ-ын дэгийн тухай хуулийг хэлэлцэхэд аль болох юу гэдэг юм, бүлэгт, надад яавал ашигтай вэ гэдэг нүдээр харж яримааргүй байна. Яг үнэндээ одоо онцгой нөхцөл бий болоход УИХ шийдвэр гаргаж чадахгүй ийм олон асуудлууд байна. Тэр битгий хэл УИХ-ын хуралдаан нь өөрөө улс төрийн жүжгийн тайзнаас илүү үүрэг гүйцэтгэж чадахгүй байна. Тэгээд их олон юм ярьсан юм. Зарим санаа нь туссан л даа ажлын хэсэг дээр. Үнэнийг хэлэхэд одоо УИХ-ын дарга хуралдааныг хэвийн явуулах үүргээ гүйцэтгэж чаддаггүй байхгүй юу. Ямар ч арга хэмжээ авч чаддаггүй юм Улсын Их Хурлын дарга. Бид нар одоо бүгд л энд тэндхийн парламент үзсэн. Тийм ээ. Спикер бол үнэхээр хуралдааныг хэвийн явуулж чадах тийм шийдвэртэй зарчмын шийдвэрүүд гаргаж чаддаг. 


Тэгээд хэлсэн юм. Жишээ нь, УИХ-ын дэг зөрчигчдөд хүлээлгэх хариуцлага гэхээр зэрэг жишээ нь яах ёстой вэ. Бүр сараар үг хэлэх эрхийг нь хаалаа. Эсвэл 30 хоногоор юу гэдэг юм хуралдааны зааланд оруулж эрхийг хаалаа гээд ийм хатуу шийдвэрүүд хүртэл гаргадаг юм билээ л дээ бусад улсууд бол. Тэгээд энэ яваагүй юм. Зүгээр одоо энэ нэмэлт, өөрчлөлт дээр чадвал явуулна гэж бодоод байгаа юм. Жишээ нь, мэдээжийн хэрэг цөөнх бол, цөөнх ч юу байх вэ дээ одоо яг үнэндээ илэн далангүй хэлэхэд олонхи цөөнхи гээд яриад байх юм байхгүй л дээ. Олонхи байгаа шүү дээ. Үнэмлэхүй олонхи байгаа шүү дээ. Засгийн газарт хамтарснаараа бодох юм бол. Цөөнхи гэдэг нь бол яах вэ Д.Энхбат гээд квот нь хүрдэггүй хэдэн хүн байгаа юм. 


Тэгээд яасан бэ гэхээр яах вэ жишээ нь би бол юуг эсэргүүцээд байдаг вэ гэхээр жишээ нь хугацаагүй завсарлага авч болохгүй ээ. УИХ-ын дарга, завсарлагын хугацааг захирамж гаргана. Шаардана. Тийм ээ. Тэгээд нөгөө дэгийн нэг зарчим бий шүү дээ. Ирээгүй бол эсрэг саналд тооцоод явна гэдэг. Ийм зүйлүүдийг хийе гэж их юун дээр ярьсан юм. Өөрөөр хэлбэл хэнд ямар ашигтай гэдгээр нь биш. Улсын Их Хурал онцгой нөхцөл байдалд шийдвэр яаж гаргаж чадах вэ гэдгээр яръя гэсэн юм байхгүй юу. Одоо жишээ нь мэднэ. Үндсэн хуульд Улсын Их Хурал бол одоо Үндсэн хуулиа сахиулах үүрэгтэй байдаг юм. 


Одоо би та нараас асууя. Одоо сонгууль явуулах гэж байна цаана чинь. Сум бүр дээр сонгууль хийх гэж байна. Сум бүр дээр. Үндэсний их хуралдай гэдгийг байгуулах гэж байна. Үндэсний их хуралдай гэдгээ байгуулангуутаа Үндсэн хууль батлах гэж байна. Биччихсэн Үндсэн хууль нь бэлэн байж байна. Энэ хавар хийнэ гэж байна энийгээ. Ийм нөхцөл байдалд одоо Улсын Их Хурал яаж чадах уу. Ийм нөхцөл байдлуудад төр өөрийнхөө үүргийг гүйцэтгэж чадах чадварыг л Улсын Их Хурал бий болгох нь чухал байгаад байсан байхгүй юу. Аягүй чухал шүү дээ. 


Бид байна шүү дээ улс төржөөд 7 сарын 1-нд суусан бол балрах байсан шүү дээ бид чинь. Тэгээд яах вэ одоо энэ гишүүд бол, би бол юу гэж уриалаад байгаа юм бэ гэхээр би бол мэдээжийн хэрэг одоо ажлын хэсэг дээр бас тэр зарчмыг барьж байсан. Болж өгвөл төр шийдвэр гаргаад шийдвэрээ сахиулан биелүүлэх чадвартай ийм чадавхитай байдлыг бий болгоход одоо энэ Улсын Их Хурлын даргын эрх хэмжээ гэх мэтчилэн олон зүйлийг нэмэх хэрэгтэй байгаа юм гэж хэлээд байгаа байхгүй юу. Хэлэлцүүлгийн явцад. Яагаад гэвэл нэмэлт, өөрчлөлтөөр орж болно. 


Ө.Энхтүвшин: - Ингээд одоо саналаа хураая. Одоо ингээд нэлээн олон асуулт байна. Санал хэлчихлээ. Одоо энэ дөрвөн удаа асууна гэж байхгүй шүү. С.Бямбацогт гишүүн сүүлчийн удаа. Ер нь жаахан замбараатай байхгүй бол. 


С.Бямбацогт: - Нөгөө материалыг нь аваагүй байсан болохоор харахаар сая гаргасан саналууд дотор бас байж байна л даа. Тэр асуулгатай холбоотой 5 минут хүртэл хугацаагаар асуулгад үг хэлнэ гэсэн, асууж болно. Тэгэхээр миний гаргасан саналын томъёолол байж байгаа. Энэ хураагдаад явчихаж болох юм байна. Тэр боломжтой юу. 


Хоёрдугаарт, энэ дээр чинь нөгөө бүлэгт ерөөсөө, нэгдсэн хуралдаан дээр бүлэгт 30 минут хүртэл үг өгнө. 30 минут дотроо багтааж гишүүдээ хуваарилж нэгдсэн хуралдаан дээр үг хэлүүлнэ гэсэн заалт орчихоод яваад байна л даа. Энэ ямар учиртай юм. Бид чинь зөвхөн намын бүлгийн саналаас гадна сонгогчдынхоо дуу хоолойг илэрхийлж байх ёстой шүү дээ. Тэгээд бүлэгтэй тохирч байж Их Хурлын дарга явна гэсэн..


Ц.Мөнх-Оргил: - С.Бямбацогт гишүүн ээ, ийм байгаа юм. Гишүүдийн өргөн барьсан хуулийн төсөл нь бол асуулт асуух, Байнгын хороонд урьдчилан хэлэлцсэн асуудлыг нэгдсэн хуралдаанаар хэлэлцэхэд асуулт асуух гишүүдийн тоог хязгаарласан байсан байхгүй юу. Тэрийг нь бид нар ажлын хэсэг дээр ярьж байгаад асуулт асуухад хязгаарлах нь буруу юм. Яагаад гэвэл Их Хурлын гишүүн хүн тухайн асуудлаар өөрийнхөө байр суурийг одоо боловсруулах тийм ээ, байр сууриа тодорхойлохын тулд ямар ч нөхцөлд асуух асуулт эрх нь байж байг. Харин асуулт асуусныхаа дараа үг хэлэх хязгаарлалт дотор нь шаардлагатай бол зарим асуудлаар гэж байгаа юм. Бүх асуудлаар биш. Зарим асуудлаар Их Хурлын дарга бүлэгт 30 минутын хугацаатай өгч байя гэж байгаа юм. Ердийн дэг нь бол одооныхоороо хэвээрээ. Ердийн дэглэм нь одооныхоо хэвээрээ. Одоо шаардлагатай байгаа. 


Одоо хүчин төгөлдөр байгаа хуульд чинь яг тийм заалт байж байгаа шүү дээ. Одоо хүчин төгөлдөр байгаа хуульд Их Хурлын дарга шаардлагатай үед зарим асуудлаар бүлгийн, нам эвслийн бүлгийн саналыг нэгтгэж хэлэх хүний үгийг 30 минут болгож сунгаж болох байхгүй юу. Тэр заалтынх нь хүрээнд бид янзалж оруулж ирсэн юм. Нэгдсэн. Бүхэлдээ үйлчлэх дэг нь бол хэвээрээ. Зарим асуудлаар тэгж болно гэж байгаа юм. Их Хурлын дарга өөрийнхөө хүрээнд шийдэж байгаа юм. Зарим асуудлаар нийлбэр дүнг нь нам, эвслийн бүлэгт 30 минутаар өгөөд тэндээ хэдэн минутаар хэнийгээ хэлүүлэх вэ бүлэг шийдэхээр байхгүй юу. 


Ө.Энхтүвшин: - Ингээд тайлбар авлаа. Ингээд санал хураалт явуулъя. Гишүүд санал хураалтад бэлтгээрэй. 


Дэгээс эхэллээ. Дэгийн тухай хууль. Энэ ингэмээр уншчихъя. Тэгэхээр нь энэ ийм юм байгаа юм гэдгийг нь товчхон шиг ажлын хэсгийн дарга хэлээд явчих. Агуулга нь нэг ийм юм байгаа юм гээд. Энэний хажууд нөгөө 4-ийн тэд гэхээр чинь бас гишүүдэд ойлгомжгүй байх болно. Ингээд нэгдүгээр санал. 


Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүдийг нэгтгэсэн төсөл байгаа. Энийг та бүхэн бариарай. Ингээд энэ төслийн талаар ажлын хэсгээс гаргасан санал томъёоллуудыг уншиж эхэлье. 


Нэг. Нэгтгэсэн төслийн 1 дүгээр зүйлийн 1 дэх хэсэг. Төрийн байгуулалтын байнгын хорооны анхны хэлэлцүүлэгт гээд. 2010 оны 12 сарын 22 гээд дээр нь гарчиг тавьсан. Тэгээд дараа нь төслүүдийн нэгдсэн төслийн талаархи ажлын хэсгийн саналын томъёолол гэсэн гарчигтай. Эхлээд ямар ч байсан та бүхэн тэрийгээ нэг олоод авчих. Дэгийн тухай хууль шүү дээ эхлээд. Олсон уу? 


Ингээд нэг. Нэгдсэн төслийн 1 дүгээр зүйлийн 1 дэх хэсэг /хуульд 4.13, 4.14, 4.17 гэж шинээр нэмэх/-ийг хасах. Энэ дээр Ц.Мөнх-Оргил гишүүн тайлбарлаад өг. Энэ ингэж байгаа юм гэдгийг. 


Ц.Мөнх-Оргил: - Ө.Энхтүвшин нарын өргөн барьсан хуулийн төсөл дээр одоо хүчин төгөлдөр үйлчилж байгаа хуулийн 4 дүгээр зүйл дээр 4 дүгээр зүйлийн 4.11, 4.19 гэсэн заалтууд нэмж байгаа юм. Энэ дээр ажлын хэсэг ямар санал оруулж санал хураалгахыг хүсэж байна вэ гэхээр 4.11-ийг үлдээгээд, 4.12-ыг үлдээгээд, 4.13, 4.14, 4.15, 4.16, 4.17, 4.18, 4.19 дүгээр хэсгүүдийг хасаачээ гэсэн саналыг санал хураалгаж өгөхийг хүсэж байна. 


Ч.Сайханбилэг: - Тэгэхээр ийм хоёр санал хураалгах байхгүй юу. Одоо хоёр санал хураана. Эхлээд энэ төсөл дээр 4.11, 4.12-ыг нэмэх саналыг эхэлж нэг хураалгана. Дараа нь 4.13-аас 4.19 дүгээр заалтыг хасах санал хураалгах байхгүй юу. Тэр бол ойлгомжтой л доо. 


Ц.Мөнх-Оргил: - Үгүй үгүй. Угаасаа 4.11, 4.19-ыг чинь өргөн барьсан байгаа байхгүй юу.


Ч.Сайханбилэг: - Тэгвэл 4.13-аас 4.19-ыг хасах ганцхан саналаар..


Ц.Мөнх-Оргил: - Тийм. Ганцхан 4.13-аас 4.19-ыг хасах санал хураалгаачээ гэж хэлж байна шүү дээ. 


Ө.Энхтүвшин: - Энэ завсарлага авахтай холбоотой хэсэг. Одоо энэ байгаа хуульд байгаагаар үлдэж байна. Тийм. Энэ саналыг хасъя гэж. 4.13-аас 4.19-ыг хасъя гэж үзэж байгаа гишүүд гараа өргөнө үү. 


14-өөс 10. 


Одоо цаашаа явъя. Дараа нь хоёр. Нэгдсэн төслийн 1 дүгээр зүйлийн 7 дахь заалт /хуульд 102 дугаар зүйл гэж нэмэх зүйлийн 102.1, 102.1.1, 102.1.2, 102.1.7, 102.2, 102.3/-ын “Байнгын” гэсний дараа “дэд” гэж нэмэх гэж байгаа юм. Энэ тайлбар нь бол нээлттэй сонсгол зохион байгуулахтай холбогдолтой заалтуудад дэд хороог хамруулах гэсэн агуулга байна. 


За тайлбарыг Ц.Мөнх-Оргил гишүүн хэлэх үү. Нээлттэй сонсгол зохион байгуулахтай холбоотой заалтуудад дэд хороог хамруулна гэсэн ийм санал байна. Энэ саналыг дэмжиж байгаа гишүүд гараа өргөнө үү. 


14-өөс 10. 


Дэд хороо энд бас адил оролцоно гэж. 


Гурав. Нэгтгэсэн төслийн 1 дүгээр зүйлийн 11 дэх заалт /хуульд 30.4 дэх хэсэг гэж нэмэх/-ыг дараахь байдлаар өөрчлөн найруулах гэж байгаа юм. 


“30.4. Засгийн газар гадаад улстай дипломат харилцаа тогтоох, эсхүл цуцлах асуудлаар тогтоолын төсөл өргөн мэдүүлсэн бол уг асуудлыг энэ хуулийн 30.1-д заасан журмын дагуу хэлэлцэн шийдвэрлэнэ.” гэж ингэж өөрчилье гэсэн байна. Энэ саналыг дэмжиж байгаа гишүүд гараа өргөнө үү. 


14-өөс 10. 


Дөрөв. Нэгтгэсэн төслийн 1 дүгээр зүйлийн 12 дахь заалт /хуульд 363 дугаар зүйл гэж нэмэх зүйлийн 363.4/-ыг дараахь байдлаар өөрчлөн найруулах:


363.4. Итгэмжлэгдсэн төлөөлөгч тухайн маргаантай асуудлаар Цэцэд өгөх тайлбарыг бэлтгэхэд Байнгын хорооны дарга шаардлагатай гэж үзвэл энэ талаар Байнгын хорооны гишүүдийн саналыг авах, эсхүл Байнгын хорооны хуралдаанаар хэлэлцүүлж чиглэл өгч болно.” гэж өөрчлөн найруулъя гэсэн байна. Энэ саналыг дэмжиж байгаа гишүүд гараа өргөнө үү. 


14-өөс 12. 


Тав. Нэгтгэсэн төслийн 1 дүгээр зүйлийн 13 дахь заалтаар хуульд нэмэх 391 дүгээр зүйлийн 391.2 дахь хэсэг, мөн зүйлийн 14 дэх заалтаар хуульд нэмэх 401 дүгээр зүйлийн 401.2 дахь хэсэг, төслийн 4 дүгээр зүйлийн:


“батлах бөгөөд хэрэв тогтоол батлах санал хураалт олонхийн дэмжлэг аваагүй бол эхний санал хураалтын дүнгээр шийдвэрлэнэ” гэснийг “батлагдсанд тооцно” гэж тус тус өөрчлөх гэсэн санал байна. Энэ саналыг дэмжиж байгаа гишүүд гараа өргөнө үү. 


14-өөс 12. 


Дараа нь зургаа. Нэгтгэсэн төслийн 2 дугаар зүйлийн “8 дугаар зүйлийн 8.1 дэх хэсгийн “асуулт асуухдаа” гэсний дараа “мэтгэлцэх зарчмын үндсэн дээр хуралдааны гэж” гэснийг хасъя гэж. Энэ мэтгэлцэх зарчим гээд явж байсан юм. Тийм ээ. Энийг хасъя гэж. Энэ саналыг дэмжиж байгаа гишүүд гараа өргөнө үү. 


14-өөс 9. 


Долоо. Нэгтгэсэн төслийн 3 дугаар зүйлийн 1 дэх заалт /хуулийн 4.3-ыг өөрчлөн найруулах/-ыг хасах. 


“1/4 дүгээр зүйлийн 4.3 дахь хэсэг:


“4.3. Энэ хуульд өөрөөр заагаагүй бол нам, эвслийн бүлгийн хуралдааныг долоо хоногийн Даваа гаригийн 10 цагаас, ажлын хэсэг, дэд, түр хороодын хуралдааныг Даваа гаригийн үдээс хойш, Байнгын хороодын хуралдааныг Мягмар, Лхагва гаригт 9.30 цаг, 14.30 цагаас Улсын Их Хурлын даргын дэргэдэх зөвлөлөөс тогтоож хуваарилсны дагуу тус тус зохион байгуулна.” гэсэн ийм санал байна. Энийг хасъя гэж. Энийг хасъя гэж байгаа гишүүд.


14-өөс 12. 


Дараа нь найм. Нэгтгэсэн төслийн 3 дугаар зүйлийн 4 дэх заалт /хуулийн 8.4/-ыг дараахь байдлаар өөрчлөн найруулах: 


“8.4. Нэгдсэн хуралдаан даргалагч нам, эвслийн бүлгийн саналыг харгалзан гишүүдийн үг хэлэх хугацааг нэгтгэн нэг нам, эвслийн бүлэгт харъяалагдах гишүүдэд 30 хүртэл минут үг хэлэх эрх олгож болох бөгөөд нам, эвслийн бүлэг нь энэ тухай хуралдаан даргалагчид урьдчилан мэдэгдсэн байна. Энэ тохиолдолд нам, эвслийн бүлэг байгуулаагүй намын гишүүдийн тоог харгалзан тэдэнд 15 хүртэл минут, бие даан нэр дэвшиж сонгогдсон гишүүдэд 5 хүртэл минут үг хэлэхээр хуралдаан даргалагч зохицуулж болно” гэсэн байна. 


За асуулт, Ч.Сайханбилэг гишүүн. 


Ч.Сайханбилэг: - Түрүүн ажлын хэсгийн ахлагчийн тайлбарлаж байгаагаар тэр нөгөө асуух асуулттай нь холбоотой юмыг бол ерөөсөө зохицуулаагүй хэвээр нь үлдээсэн гэж хэлсэн. Тийм ээ. 


Ө.Энхтүвшин: - Одоо байгаагаар нь. Тэгэхээр чинь бидний энэ санаачилсан юм нь болохоор зэрэг одоо дөрөв дэх тав дахь өдрийн чуулганы хуралдаан дээр нэг хуулийн төсөл ороод ирэхээр нь эцэс төгсгөлгүй бүгд дэлгэцээр дүүрэн нэрээ тавьж асуугаад, асууж асуусных нь дараа гишүүд нь болохоор зэрэг дэмжсэн, татгалзсан гурав гурван гишүүн үг хэлдэг байхгүй юу. Тэгсэн чинь тэрийг дахиад нам, эвслийн бүлэг 30, 30 минут өгөөд, дээрээс нь цөөнхид болохоор 15, ингээд цаг 15 минут, нэмэх нь бие даагчид 5 минут ингээд. Зүгээр гурав гуравхан хүн 5-хан минутаар үг хэлдэг байсан юмыг 1 цаг 35 минутын юу болгоод дэлгэрүүлээд хаячихсан байх юм. Энэ одоо ямар зорилгоор ингэдэг юм бэ? 


Ц.Мөнх-Оргил: - Гишүүд ээ, одоо хүчин төгөлдөр үйлчилж байгаа дэгийн хуулийн 8.4-т ийм заалт байгаа юм. Одоо байгаа хуулиа эхлээд бид нар нэг санах хэрэгтэй байна. Нэгдсэн хуралдаан даргалагч нам, эвслийн бүлгийн саналыг харгалзан. Одоо байгаа хууль шүү. Нам, эвслийн бүлгийн саналыг харгалзан гишүүдийн үг хэлэх хугацааг нэгтгэн, нэг гишүүнд 30 хүртэл минут үг хэлэх эрх олгож болох бөгөөд нам, эвслийн бүлэг нь энэ тухай хуралдаан даргалагчид урьдчилан мэдэгдсэн байна гээд. Одоо ийм хуулийн заалт байгаа юм. Гэхдээ энэ хэрэгждэггүй заалт. Миний ойлгосноор бол Их Хурлын Тамгын газрынхны тайлбарласнаар энэ хуулийн заалт 8.4 ерөөсөө хэрэгжээгүй. Өөрөөр хэлбэл Их Хурлын дарга нам, эвслийн бүлэг асуудал тавиагүй. Энэ асуудлаар бид нар 30 минут л нэг нөхрөөр үг хэлүүлмээр байна. Жишээ нь одоо юу гэдэг юм Ө.Энхтүвшингээр ерөөсөө энэ асуудлаар 30 минут үг хэлүүлмээр байна гэж хүсэлт тавиагүй. Одоогоор. 


Энэ 8.4-ийг манай гишүүд ямар санал оруулж ирсэн бэ гэхээр энэ 8.4-ийг бүхэлд нь хасаад ямар санал оруулж ирсэн бэ гэхээр энэ хуульд өөрөөр заагаагүй бол Байнгын хороо урьдчилсан хэлэлцэж санал, дүгнэлт гаргасан асуудлыг нэгдсэн хуралдаанаар хэлэлцэх үед. Нөгөө Байнгын хороогоор ярьсан. Нөгөө дөрөв дэх тав дахь өдрийн нөгөө экран мэлэлзүүлдэг гээд яадаг шүү дээ. Тэрийг яриад байгаа юм. Хэлэлцэх үед нам, эвслийн бүлгээс 5 хүртэл гишүүн. Нам, эвслийн бүлэг байгуулаагүй намаас 1 гишүүн, бие даан нэр дэвшиж сонгогдсон гишүүд асуулт асууж нам, эвслийн бүлгээс 3 хүртэл гишүүн, нам эвслийн бүлэг байгуулаагүй намаас 1 гишүүн, бие даан нэр дэвшиж сонгогдсон гишүүд үг хэлж болох бөгөөд Байнгын хороод илтгэгч асуулт асуух болон үг хэлэх гишүүдийг урьдчилан тогтоож, тухайн долоо хоногийн хэлэлцэх асуудлын тов, дараалалд нэрсийг нь оруулан, олон нийтэд урьдчилан мэдээлнэ гэсэн санал оруулж ирсэн юм. Энийг бид ажлын хэсэг дээр тал талаас нь яриад ямар санал оруулж байгаа юм бэ гэхээр Их Хурлын гишүүн нь энэ, Байнгын хороогоор хэлэлцсэн байсан ч гэсэн Их Хурлын гишүүн нэгдсэн хуралдаан дээр тухайн асуудлаар асуулт асуух эрхийг хязгаарлах нь зохимжгүй юм байна. яагаад гэвэл тухайн Байнгын хороонд огт ороогүй гишүүд олон байна. Нэгдүгээрт.


Хоёрдугаарт, тухайн Байнгын хороонд ажиллаж байсан ч гэсэн, орсон ч гэсэн энэ асуудлаар жишээ нь хуулийн төслөөрөө байр сууриа тодорхой болгохын тулд, байр сууриа тодорхойлохын тулд асуух асуулт, эрх нь байх ёстой юм. Яагаад гэвэл тэр хүн чинь байр сууриа тодорхойлох гээд байна шүү дээ. Энэ хуулийг дэмжих үү, эсэргүүцэх үү, нэмэлт оруулах уу гээд. 


Тэгэхээр хязгаар тогтоочихоор тэр хүн байр сууриа, хууль тогтоогч өөрийн байр сууриа тодорхойлох эрхэд нь бололцоог нь бүрдүүлэхгүй байгаа юм. Тийм учраас асуулт асуух эрхийг нь хязгаарлахаа болъё гэж байгаа юм. Нэгдүгээрт. Ажлын хэсгийн санал бол. 


Харин одоогийн 8.4-өө жаахан дэлгэрүүлээд, магадгүй зарим нэгэн асуудлаар үг хэлэх боломжийг нь бүлэг, нам эвслийн бүлэг энэ асуудлаар бид хүнээр хэлүүлнэ гэсэн тэр заалтад нь нэмэлт, өөрчлөлт оруулаад оруулчихъя. Үг хэлэх хязгаарыг нь бас энүүгээрээ хязгаарлаж болох юм. Тэрнээс өөрөөр юу гэдэг юм яг энэ асуудлаар дөрвөн хүн, гурван хүн гэдэг хязгаар. Одоогийн байгаагаасаа илүү цаашид хэрэггүй юм. Яагаад вэ гэвэл одоо байгаа үг хэлэх асуудал дээр хязгаарлах зүйл зөндөө байгаа юм. Жишээлбэл санал ороод ирэхээр саналыг дэмжсэн, эсэргүүцсэн гээд гурав гурав хэлчихэж байгаа байхгүй юу. Ингээд 6 хүнээр хязгаарлаж байгаа байхгүй юу. Тэгэхээр энэ бол хэвээрээ үлдэх байхгүй юу. Энэ чинь байдгаараа байж байна шүү дээ. Үг хэлэх хязгаар нь хэвээрээ байгаа байхгүй юу. Одоо хуулиараа. 


Н.Энхболд: - Энэ тэгээд юу юм. Дээр нь дахиад ингэж хэлэх юм уу? 


Ц.Мөнх-Оргил: - Одоо ч гэсэн энэ хуулийн заалт чинь байгаа байхгүй юу. 8.4 чинь. 


Н.Энхболд: - Тэгээд өөрчлөгдсөн нь юу байгаа юм энэ чинь. 


Ж.Сүхбаатар: - Ө.Энхтүвшин дарга аа, тэр асуулт асуух юм нь дээр ийм юм билээ. Яах вэ сая Ц.Мөнх-Оргил гишүүн нэг гол юмыг нь хэллээ. Гэхдээ нэг юм нэмээд хэлэхэд асуулт асуух дээр ингээд нам, эвслийн бүлэгт хариуцуулаад гишүүн ингээд хэлчихээр тэр гишүүн тэр бүлгийн байр суурийг, бүлгийн өмнөөс асуулт асуух гэж байгаа юм шиг болчихоод байгаа байхгүй юу бас. Эсвэл одоо бүлэг нь өөрөө тэр асуулгаж байгаа юм шиг юм болчих гээд. Тэгэхээр Их Хурлын гишүүний асуулт асуух эрхийг хязгаарлавал ямар үр дагавар үүсэх вэ гэж Тамгын газраас судалгаа хийлгэхэд энэ асуулт асуух юм нь дээр хязгаарлалт тавьчихвал ер нь Үндсэн хуулийн хувьд, Их Хурлын гишүүний хувьд хууль зөрчигдөх ийм магадлалтай байсан учраас үг хэлэх дээр нь саяны энэ зохицуулалт, хуучин энэ байсан зохицуулалт дээр нь жаахан өөрчлөлт хийгээд ингээд тавьсан байхгүй юу. 


Ч.Сайханбилэг: - Бид энийг нэг их Их Хурлын гишүүнийхээ эрх лүү халдах гээгүй шүү дээ. Одоо бол хараа, дөрөв дэх өдрийн, одоо чуулганы нэгдсэн хуралдаан за дөрөв дэх өдөр эхэллээ гэхэд нэг хуулийн төсөл дээр бүх гишүүд нэрээ бичүүлээд, бүгд ингээд асуудаг. Дараа нь Байнгын хорооны санал, дүгнэлт дууссаны дараа Байнгын хорооноос асууна гэдэг нэрээр дахиад бүх гишүүд нэрээ бичүүлээд дахиад асуудаг байхгүй юу. 


Ядаж ажлын хэсэг зүгээр ийм ажлынхаа, нөгөө Их Хурлын бүтээлч чанарыг л жаахан аль болох сайжруулъя гэдэг үүднээс хуулийн төсөл санаачлагчид иймэрхүү байдлаар хязгаарлаж байгаа юм. За тэгээд гишүүдийг нь тоогоор хязгаарлаж болдоггүй юм гэхэд ядаж тэгвэл эхнийх нь тэр хууль санаачлагчаас асуух асуулт нь тэгвэл нээлттэй байж байг. Байнгын хорооноос дахиж ингэж хязгааргүй асуудаг тэр юмыг нь журамлах талаар. Зүгээр ингээд өмнөө тавьсан зорилгоо зөв харах үүднээс нь яахгүй бол ерөнхий ингээд онол, юу яриад явахаар чинь наадах юм чинь, бидний нөгөө зорьж байсан юм чинь мартагдаад шал өөр тайлбар болоод явчихаж байгаа байхгүй юу. 


Харин тийм. Байнгын хорооноосоо асууна. Тэгээд хууль санаачлагчаас нь гадна Байнгын хорооны дарга энд хариулна. Утгагүй. Тэгээд дандаа давхацсан юм аа бид асуудаг шүү дээ. Эсвэл амжаагүй хүмүүс нь асуудаг ч юм уу. Аягүй үр бүтээлгүй хурал. Зөвхөн асуулт хариулсаар байгаад ингээд яваад байгаа байхгүй юу. 


Ө.Энхтүвшин: - Ч.Сайханбилэг гишүүн ээ. Энэ хэрвээ одоо ингээд Байнгын хорооны хурлаа олонхи болохгүй бол юу үлдэх вэ? Ч.Сайханбилэг гишүүний яриад байгаа үлдэх үү? 


Н.Энхболд: - Тэрийг хоёуланг нь хасчихъя. Одоо энэ уначихвал дахиад нөгөөхийг нь бас хасчихъя л даа. 


Ө.Энхтүвшин: - Өргөн барьснаараа үлдэх болж байна. Тийм үү?


Ц.Мөнх-Оргил: - Тийм. 


Д.Лүндээжанцан: - Тэгэхээр бас Их Хурал дээр очоод бас маргаан үүснэ. Дундын нэг аятайхан хувилбар ол л доо. 


Ч.Сайханбилэг: - Дундын хувилбарыг би сая хэллээ шүү дээ. Ядаж ингэж хууль санаачлагч, Байнгын хороо хоёроосоо адилхан асуухаа болъё. Нэгийг нь болъё л доо. Тэгээд тэр 8.4 зүйлийг багасгаж байгаа гэдэг нэрээр дахиад л ингээд бүр хэрэглэдэггүй байсан заалтыг хэрэглэж эхлэх гэж байгаа байхгүй юу. Бүр мөсөн хасчихъя л даа эсвэл. 


Н.Энхболд: - Санал байна. Ө.Энхтүвшин дарга аа. Горимын санал. Одоо энүүгээрээ санал хураагаад. Энэ бол дэмжигдэхгүй байх гэж бодож байна. Тэгвэл дахиад л нөгөө төслөөс нь, тэр хуучин Ч.Сайханбилэгийн саналыг ч хураагаад хасаад хаячихъя. 


Ө.Энхтүвшин: - Тэгэхээр одоогийн заалт хэвээрээ...


Н.Энхболд: - Тэрийг нь бас дахиад санал хураагаад хасчихъя л даа. 


Ө.Энхтүвшин: - За Э.Бат-Үүл гишүүн. 


Э.Бат-Үүл: - Энэ асуудлыг ингээд шийдчихэж болохгүй юу. Уг нь Их Хурлын гишүүд ярьж байсан юм. Ажлын хэсэг дээр ч бас ярьсан даа. Ө.Энхтүвшин дарга бид нар ярьж байсан шүү дээ. Тэр үг хэлүүлэхгүй гэхээр бас УИХ-ын гишүүний эрх гээд ингээд ярихаар болохоо байчихдаг. 


Тэгээд уг нь бол өмнөх дэгээ сайн баримтлаагүй юм байхгүй юу, ерөөсөө. Өмнөх дэг дээр юу гэдэг вэ гэхээр зэрэг асуулт асуух, үг хэлэх улсууд чинь хуралдаан даргалагчид мэдээлээд ингээд заавал тэгж үг хэлэх ёстой байдаг л даа, ер нь утга нь. Тэгэхээр одоо ингэж болохгүй юу. Өөрөөр хэлбэл үг хэлээд асуултаа асуу. Тэгэхдээ ирцийн дарааллаар асууя гэж...


Д.Лүндээжанцан: - Ирцийн дараалал бол хэцүү л дээ. 


Э.Бат-Үүл: - Харин ингээд Д.Лүндээжанцан нар ингэж дандаа ингэж дураараа. Ирцийн дараалал, уг нь бол анх энэ Д.Лүндээжанцан бид хууль ярьж байхдаа дараалалд орж үг хэл гэсэн байсан байхгүй юу. Их Хурлын даргад мэдэгдээд, дараалалд орж байж үг хэлнэ гэж байсан юм. 


Ч.Сайханбилэг: - Ө.Энхтүвшин дарга аа, ойлголцож байгаад хураачихъя. Тэгэх үү? 


Э.Бат-Үүл: - Үгүй ээ үгүй. Ингэдэг байхгүй юу даа. Яг үнэнийг хэлэхэд их олон гишүүд нь чирэгдээд яваад байдаг байхгүй юу. Яг цагтаа ирээд, ажлаа хийгээд, юм аа хийж байгаа гишүүд нь зүгээр нэг нөхөр давхиж орж ирээд бүр бусниулаад, бужигнуулаад, бүр сүүлдээ алиагаа алдаад явдаг байхгүй юу. Тэгээд ирцээрээ явчих нь...


Ө.Энхтүвшин: - Уг нь зөв шүү бас.


Э.Бат-Үүл: - Манай бүлэг бол ирцээр асуулт асуудаг, үг хэлдэг болсноос хойш ер нь журам сайжирсан шүү дээ. 


Д.Лүндээжанцан: - Бүх гишүүд зэрэг орж ирсэн бол яах юм?


Э.Бат-Үүл: - Тэгвэл тэгээд болоо шүү дээ. 


Ө.Энхтүвшин: - Ч.Сайханбилэг гишүүн яая гэж байна. 


Ч.Сайханбилэг: - Би хараа ингээд дундын хувилбар хэдүүлээ яачихъя. Бидний бас нэг хууль санаачилсан утга учир нь алга боллоо. Ажлын хэсэг маань арай дэндүү резиндэж байна. Баллуурдаад. Тийм учраас би зүгээр ядаж юу хүсэж байна вэ гэхээр. За яах вэ аль аль саналыг одоо тэр гишүүдийн эрх чөлөө гээд байх юм бол ойлгоё. Хасъя. Гэхдээ ядаж дундын хувилбар нь юу гэхээр зэрэг одоо яг ижилхэн явж байгаа хоёр процессынхоо нэгийг нь хасчихъя л даа хэдүүлээ. Юу гэхээр хууль санаачлагчаа эхэлж дуртай гишүүд нь бүх юм аа асуу, дуртай гишүүд нь саналаа хэл. Араас нь Байнгын хорооны санал, дүгнэлт уншсаны дараа дахиад л энэ процесс чинь эхнээсээ явдаг байхгүй юу. Ядаж Байнгын хорооноосоо асуухыг больчихъё. Аягүй ач холбогдол багатай шүү дээ. 


Ж.Сүхбаатар: - Нэг зүйл асууя. Яг наад дээр чинь нэг зүйл. Одоо та хасъя гэж байна шүү дээ. Жишээ нь Эдийн засгийн байнгын хороонд би ордоггүй. Ордоггүй болохоор зэрэг таны хэлдэгээр..


Ч.Сайханбилэг: - Одоо ингээд аймаар ухаантай юм ярьдаг байхгүй юу. Дараа нь яг амьдрал дээрээ юу хэрэгждэг вэ гэхээр яг түрүүнийхээ асуултыг бүгд давтаад л явдаг шүү дээ. Хариулдаг хүн нь хууль санаачлагч нь Байнгын хороон дарга болгож өөрчлөөд л. Тэгээд бүх асуултыг давтаад явдаг шүү дээ. 


Ж.Сүхбаатар: - Тэр тухай Байнгын хорооны гишүүд нь асуух эрхгүй байг л даа. Тухайн Байнгын хорооны гишүүд нь. Өөр Байнгын хорооныхон асууж болно шүү дээ. 


Ө.Энхтүвшин: - Э.Мөнх-Очир гишүүн.


Э.Мөнх-Очир: - Тэгэхээр бид нар нэг ийм юм байна л даа. Өнөөдөр Ж.Сүхбаатар гишүүний яриад байгаа үнэн боловч бас тэгэхдээ наадах чинь бас дутагдалтай юм байгаад байгаа юм. Юу гэхээр Байнгын хороон дээр, аль ч Байнгын хороон дээр гишүүн орж тэр Байнгын хороон дээр юм аа сонирхож байх ёстой. Дээр нь материалаа судалж байх ёстой. Түүнээс чуулган дээр орж ирж байнга асуулт тавьж, одоо юу гэдэг юм од болох хэрэггүй шүү дээ. Би чинь одоо энэ чуулганаар бас нэлээн од болъё гэж бодож байгаа. Тийм болохоор би хэлээд байна шүү. Нээрээ ажлаа хийж байгаа хүмүүс чирэгдээд байгаа гэж Э.Бат-Үүл гишүүний хэлж байгаа үнэн. Хууль санаачилсан хүмүүсийн хуулийг бас хүндэлж үзмээр байна. Тэгэхгүй бол энэ ажлын хэсэг өнөөдөр гаргалгаа гаргаж ирэх ёстой байтал бантан оруулж ирээд ингээд дунд нь хаяад байна. 


Тэгээд ер нь энэ Их Хурал чинь нэг ийм юм гараад байна шүү. Би дахиад энийг сануулмаар байна. Нэг хууль санаачлахаар зөрж хууль санаачлаад, өмнөх хуулиа дарж хэрүүл хийдэгээ болимоор байна. Энэ дээр хоёр дахь жишээ энэ хоёр жишээ л байгаа шүү. Миний нэг санаачилсан хуулийг Х.Бадамсүрэн гуай захиалгаар нэг хууль оруулсан. Одоо хүртэл бантан болоод байж байгаа. Энэ дээр бас одоо нэг ийм юм болчихлоо. Тэгээд энэ одоо цаашаа яваад байвал энэ болохгүй л нэг ийм жишиг рүү яваад байна. Тийм болохоор энийг бас энэ дэг дээрээ ч та нар бодолцоорой гэж хэлэх гэсэн юм. 


Ө.Энхтүвшин: - Су.Батболд гишүүн. 


Су.Батболд: - Бид нар, хууль санаалагчид ингэж бодсон шүү дээ. УИХ-ын гол үйл ажиллагаа бол Байнгын хороод дээрээ явдаг байх хэрэгтэй. Бид нар бүр Байнгын хорооны хуралдааныг нээлттэй биш явуулахаар хүртэл ярьж байсан юм. Тэгэхдээ бас хэвлэл мэдээллийн хэрэгслэлийн эсэргүүцэлтэй тулгараад чадахгүй байгаа байхгүй юу. 


Ер нь дэлхийн улс орнуудын парламент бол яг нэгдсэн хуралдаан дээрээ бол бид зөндөө олон орны парламенттэй танилцаж байсан. Тэгээд яг чуулганы хуралдаан дээрээ бол ерөөсөө л пад пад гээд алх цохиод л явчихдаг юм билээ шүү дээ. Тэр дээрээ очоод одоо. Бүр болохгүй бол босоод л барилцаж авдаг болохоос биш тэр дээр ингээд микрофоны цаанаас хэрэлдээд, ширээний ард суугаад байдаг парламентыг би хараагүй. Ерөөсөө алх тогшоод тогшоод явчихдаг байхгүй. Гэтэл манай парламент болохоороо яадаг вэ гэхээр чуулганы хуралдаан дээр очоод тэгээд танин мэдэхүйн асуулт асуугаад л суугаад байдаг. Бидний санаачилсан. Энэ чинь бас зөндөө олон хүмүүстэй ярьж байгаад санаачилсан юм нь юу вэ гэхээр энэ чуулганы хуралдаан нь бол хуралдаан байя. Байнгын хороон дээрээ мэтгэлцээд, хэрэлдээд, уралцаад, оюун санаа, ухаан бодлоо уралдуулдаг байя гэсэн байхгүй юу. Гэтэл манай Байнгын хорооны хуралдаан ч ялгаа байхгүй жүжгийн тайз, чуулганы хуралдаан ч ялгаа байхгүй жүжгийн тайз болчихоод байгаа байхгүй юу. Энэнээс болъё гээд хууль санаачлаад жил хүлээсэн чинь ажлын хэсэг бидний нэг ч удаа дуудаж уулзалгүйгээр нөгөө юмыг маань ингээд 100 хувь баллуурдчихаад ороод ирж байгаа байхгүй юу. 


Би яг Х.Тэмүүжин гишүүнтэй адилхан би энэ хуулийг хэлэлцүүлэхгүй ээ гэж бараг хэлмээр байна. Яагаад гэвэл бидний санаа оноо болохгүй байна шүү дээ. Нөгөө нэг түрүүн тэр 1 дүгээр зүйл дээр, заалтаараа нөгөө нэг завсарлагын асуудлыг ингээд аваад хаячих юм бол энэ хуулийг хэлэлцэх ер нь ямар шаардлага байгаа юм. Энийг, жишээлэх юм бол одоо энэ 8.4-ийг зүгээр ингээд санал хураалтаар хасчихаад дараачийнх нь үлдэнэ гэх юм бол энэ ямар ч утгагүй зүйл. Нөгөө хуралдаан байдгаараа байгаад, сунжирсан асуулт. Яагаад хуралдааны танхимд хүмүүс шүүмжлээд байгаа юм. 5 гишүүн суучихаад хуралдаан хийгээд байна гээд. Бид нарт тэнд суугаад, тэр олон асуултыг чагнаад сууж байх ямар ч сонирхол алга байна шүү дээ. Бид бас цаад талд нь зөндөө олон УИХ-ын гишүүний зөндөө ажил байна шүү дээ. Тэгээд гараад явчихаар хуралдаанд ирсэнгүй гээд байдаг. Гэтэл тэнд нэг хүн л өө энэ чинь тийм юм уу, энэ “а” үсэг юм уу, “б” үсэг юм уу гээд л асуугаад байдаг. Ийм юм байхгүй гэж бодсон байхгүй юу. Ц.Мөнх-Оргил гишүүн ээ. Та бид хоёр цуг санаачилсан шүү дээ. 


Тэгэхээр би энийг хэрэв шаардлагатай гэвэл тэр нэг Байнгын хорооны хуралдаанд асуулт гарах л байх. Ямар нэгэн хэлбэрээр хязгаарлах хэрэгтэй. Тэгж байж энэ хуулийн зорилт биелэгдэх учиртай. Тийм учраас яг энэ хэсгийн заалтыг дахиж нэг манай ажлын хэсэг үзээчээ. Хууль санаачлагчтайгаа дахиж ярилцаачээ. Тэгэхгүй бол яг энүүгээрээ санал хурааж болохгүй гэж би хэлмээр байгаа юм. 


Ж.Сүхбаатар: - Саяны дундаж шийдэл гаргая гэдэг дээр юу яачихъя л даа. Сая Байнгын хорооноос асуухгүй байх нь ер нь зөв гээд аргумент Э.Мөнх-Очир гишүүн хэлж байна. Саяны энэ аргумент бас мөн юм шиг байна. Тэгэхээр Байнгын хорооны харин санал, дүгнэлт нь илүү зөв бичигдээд явдаг болоод, тэгээд Байнгын хороо нэгдсэн хуралдаан дээр Байнгын хорооноос асуухаа болъё гэдэг тэр зарчмаар нь тодорхойлчихвол яадаг юм, Ц.Мөнх-Оргил гишүүн ээ. 


Ө.Энхтүвшин: - Энэ тэгэхээр, би одоо ингээд ийм олон хүний саналыг. 


Ж.Сүхбаатар: - Манай ажлын хэсгийн санал оруулчихсан юм чинь энэ дээр ярилцаж шийдээд...


Ө.Энхтүвшин: - Би энийг хураалгаад унагавал унагана, авбал авна. Одоо замгүй боллоо. Н.Энхболд гишүүн. 


Н.Энхболд: - За зөвшөөрөл авч хэлье. Одоо ингээд, өнөөдөр харин гайгүй байна. Дахиад их олон гишүүд яг энийг ярьдаг байхгүй юу. Өө чөлөөтэй хэлнэ, чөлөөтэй асууна гээд. Тэгэхээр нэг ийм арга байна. Ядаж жаахан хязгаарлах арга юм вэ гэхээр ядаж хамгийн эхний ээлжинд тухайн Байнгын хорооны гишүүн тэрнээс асуухгүй ээ. Орж ирчихээд тэрэнд нь суусан мөртлөө асуугаад байдаг. Зөвхөн Байнгын хорооны дүгнэлттэй зүйл асууна. Өөр юм асуувал үг өгөхгүй ээ. Ядаж тийм үгнүүд оруулахгүй бол. Байнгын хорооны дүгнэлт гэчихээд тэгээд за яах вэ би түрүүн асууж чадаагүй юм одоо асуучихъя гээд л дахиад нөгөө энэ чинь юу билээ энэ чинь “а” үсэг үү, “б” үсэг үү гэдгээ яриад л. Тэгээд үнэхээр заримдаа яг хууль дээр ажилласан хүмүүс нь бол залхмаар. Одоо ийм юм яриад ингээд сууж байх гэж дээ гэж. Дахин дахин давтсан тийм юмнууд үнэхээр гараад. Их Хурлын ажил туйлын нөгөө ашигт үйлийн коэффициент гээд нэг юм байдаг шүү дээ техникийн хэлээр. Тийм юм бол ноль шахуу байгаа шүү дээ. 


Одоо бид нар өнөөдөр энэ намрын чуулганаар хэлэлцэх асуудлынхаа 23.0-хан хувьтай явж байгаа. Юунаас болдог вэ. За яах вэ ийм саатлууд бий. Гэхдээ тухай хоёр өдөр ингээд олон хууль хэлэлцээд гаргачих бололцоо байхад зурагтаар гарах гэж ингэж янз бүрийн юм ярьсаар байгаад. Эсвэл одоо өөрсдөд нь хэрэгтэй байдаг байж магадгүй л дээ. Үнэхээр жаахан дэгээр зохицуулахгүй бол энэ Их Хурлын ажил бол маш их үр дүн муутай явагдаж байгаа шүү. Тийм хоёр санал байна. 


Ө.Энхтүвшин: - Энийг байна шүү дээ энэ төгсгөлд нь хураагаад орхъё. Энэ хооронд байна шүү дээ нөгөө юунд орсон улсууд нэг найруулж, сая энэ гишүүдийн хэлснийг нэг бүгдийг нь сонссон юм чинь нэг эвтэйхэн дундаж хувилбарыг олоод ирэхийг хичээгээч. Тэгээд дараа нь төгсгөлд нь хураая. Тэгэхгүй бол энэ дээр ингээд гацаад цаашаа явахгүй болчихлоо. Энийг эргэж яръя. 


Дараа нь, Нэгтгэсэн төслийн 3 дугаар зүйлийн 5 дахь заалт /хуулийн 8.6-г өөрчлөн найруулах/-ыг дараахь байдлаар өөрчлөн найруулах:


“8.6. Хуралдаанд төсөл хэлэлцэхэд зөвхөн тухай асуудал хариуцсан Засгийн газрын гишүүн, эсхүл түүнийг орлож байгаа Засгийн газрын гишүүн гишүүдийн асуултад хариулах буюу тайлбар хийнэ. Хууль, Улсын Их Хурлын бусад шийдвэрийн төсөл боловсруулах ажлын хэсгийн бүрэлдэхүүнд орсон, түүнчлэн хэлэлцэж байгаа асуудалтай холбогдон уригдаж ирсэн хүмүүс хуралдаан даргалагчийн зөвшөөрснөөр тайлбар хийж асуултад хариулж болно” гэж ингэж өөрчлөн найруулъя гэсэн байна. Энэ саналыг дэмжиж байгаа гишүүд гараа өргөнө үү. 


13-аас 13. 


Дараа нь арав. Нэгтгэсэн төслийн 3 дугаар зүйлийн 9 дэх заалт /хуулийн 32.1.3-ыг өөрчлөн найруулах/-ыг хасах. 


“9/32 дугаар зүйлийн 32.1.3 дахь заалт:


“32.1.3. Нэгдсэн хуралдаан Цэцийн дүгнэлт, Байнгын хорооны санал, дүгнэлтийг сонссоны дараа энэ хуулийн 32.1.2-т заасны дагуу Байнгын хорооноос оруулсан санал нэг бүрээр ил санал хураалт явуулж, хуралдаанд оролцсон гишүүдийн олонхийн саналаар Цэцийн дүгнэлтийг хүлээн зөвшөөрөх эсэх талаар тогтоол батлах бөгөөд уг тогтоолд зөвшөөрсөн, эс зөвшөөрсөн заалтыг тус тусад нь заана” гэж. 


Ч.Сайханбилэг: - Жижигхэн асуулт байна дарга аа. Заавал энэ бүх асуулт тэртээ тэргүй илээр явдаг хуулийн ерөнхий заалттай байхад энд нэг их ил гэдгийг нь тодотгодог нь ямар учиртай юм?


Ц.Мөнх-Оргил: - Энэ ингэсэн юм. Энэ 2009 оны 7 сарын 3-ны өдрөөр яг ийм заалт хуульд орсон байхгүй. Тэгээд өргөн барьсан, одоо өргөн барьсан байгаа энэ заалтаас нь хасъя гэж байгаа юм. Яагаад гэвэл хууль нь батлагдсан байхгүй юу. Хасъя гэж байгаа юм. 


Ө.Энхтүвшин: - Хасъя гэж байгаа юм. Энэ саналыг дэмжиж байгаа гишүүд гараа өргөнө үү. 


13-аас 12. 


Арван нэг. Нэгтгэсэн төслийн 4 дүгээр зүйлийн “32 дугаар зүйлийн 32.1.2 дахь заалтын “санал, дүгнэлт гаргана” гэснийг “хууль, Улсын Их Хурлын бусад шийдвэрийн Үндсэн хууль зөрчсөн гэсэн хэсэг, заалт нэг бүрээр Цэцийн дүгнэлтийг зөвшөөрөх эсэх асуудлаар санал хураалт явуулан санал, дүгнэлт гаргана” гэснийг хасах гэж байна. 


Энэ өөрчлөлтийг 2009 оны 7 дугаар сарын 3-ны өдрийн хуулиар оруулсан юм. Тийм учраас төслөөс хасъя гэж байна. 


13-аас 12. 


Арван хоёр. Нэгтгэсэн төслийн 5 дугаар зүйлийн “25 дугаар зүйлийн 25.4 дэх хэсгийн “Энэ хуулийн 25.1-д заасан баримт бичгээс эхний ээлжинд гэснийг” хасах гэсэн саналыг дэмжиж байгаа гишүүд. 


13-аас 12. 


Ц.Мөнх-Оргил: - Энэ бас 2009 оны 6 сарын 11-ний өдөр хууль батлагдсан юм. 


С.Магнайсүрэн: - Энэ нөгөө төсвийн хууль тогтоомжийг хэлэлцэх тухай дэгийн зохицуулалт юм. Тэгээд тэр дээр нөгөө үндсэн чиглэл, мөнгөний бодлого, төсвийн хууль тогтоомжуудыг бөөнөөр нь өргөн бариад, тэрнээс эхний ээлжинд үндсэн чиглэлийг хэлэлцэнэ гэсэн зохицуулалт байсан. Үндсэн чиглэлийг нөгөө хавар хэлэлцэх болсонтой холбогдуулаад энэ бол одоо шаардлагагүй болно. 


Ө.Энхтүвшин: - Арван гурав. Нэгтгэсэн төслийн 6 дугаар зүйлд “43 дугаар зүйлийн 43.5 дахь хэсгийг” гэж нэмэх. 


Энд тайлбар өгье. Энэ юу билээ. Энийг нэмье гэж үзэж байгаа гишүүд. 


13-аас 13. 


Арван дөрөв. Нэгтгэсэн төслийн 6 дугаар зүйлийн “161 дүгээр зүйл” гэснийг хасах. Энэ юу билээ. 


С.Магнайсүрэн: - Энэ өргөн мэдүүлсэн төсөл дээр нөгөө Засгийн газраас нэн яаралтай хэлэлцүүлэхээр, бас асуудал оруулж ирэхээр 161 гэсэн зүйл сүүлд нэмэгдсэн юм дэг дээр. Тэгээд одоо өргөн мэдүүлсэн байгаа төсөл дээр тэр зүйлийг хасахаар. Өөрөөр хэлбэл нэн яаралтай хэлэлцүүлэх гэдэг зохицуулалт байхгүй болохоор тийм зохицуулалт байгаа юм. Тэгээд ажлын хэсгийн гишүүд болохоор зэрэг энэ нэн яаралтай гэдэг нь байж байсан нь дээр байх гэсэн байдлаар хүчингүй болгохоос хасъя гэсэн тийм санал. 


Ө.Энхтүвшин: - Энэ саналыг дэмжиж байгаа гишүүд гараа өргөнө үү. 


13-аас 12. 


Ингээд нэг юун дээр эргэж ярих учиртай. 


Дараа нь С.Бямбацогт гишүүн ингэсэн байна. Хуулийн 8.1.7-г асуулт асуух хугацаа 5 минутаас илүүгүй байна. 5 минутад багтаж 5-аас илүүгүй удаа асууж болно гэнэ. 5 минутад багтаж 5-аас илүүгүй удаа асууж болно гэж. 


С.Бямбацогт: - Бид одоо 4 минутад асуугаад нэмэлт 1 минут авдаг. Тийм ээ. Энэ дээр чинь ерөөсөө 4 минутдаа асуух гэж нэлээн ярьж байгаад хариултнаас энэ 4 минутдаа багтаад хариулт нь хангалттай биш байдаг. Нэмэлт минутаа авдаг. Дахиад хангалттай биш байдаг. Тэгээд хязгаарлагддаг. Эхний ээлжинд шууд асуугаад, асуулт асуусныхаа дараа тодруулга авчихаад тэгээд тодорхой хугацаанд тийм үү, 4-өөс 5-аас илүүгүй хугацаанд бас мэтгэлцэх. Ийм байна л гэж байгаа юм. 


Ө.Энхтүвшин: - Энэ саналыг дэмжиж байгаа гишүүд гараа өргөнө үү. 


14-өөс 1. Явсангүй. 


Дараа нь хоёр дахь санал. С.Бямбацогт гишүүний санал. Ерөнхий сайдад тавьсан асуулгын хариуг нэгдсэн хуралдаанаар хэлэлцэхэд тухайн асуудлыг Ерөнхий сайд хариуцаж хэлэлцүүлнэ гэсэн байна. Энэ ч ойлгомжтой доо. 


С.Бямбацогт: - Өнгөрсөн тав дахь өдөр Батбаяр гишүүний гомдол л доо. Тэгээд Ерөнхий сайд ингээд хариуцсан сайд нар, салбарын сайд нараа оруулчихдаг. Энэнээсээ болоод ингэдэг тэгдэг гээд л байнга яригддаг асуудал л даа. Энийг бас шийдчихье л гэж байгаа юм. 


Ө.Энхтүвшин: - Энэ шинээр нэмэх гэж байна аа даа. 


Н.Энхболд: - Уг нь нэг иймэрхүү заалт бий л дээ. 


С.Бямбацогт: - Дэгийн тухай хууль дээр. 


Ө.Энхтүвшин: - Энэ чинь одоо тэгээд шинэ заалт уу? С.Магнайсүрэн дарга. 


С.Магнайсүрэн: - Ерөнхий сайд тухайн сайдаа томилоод тэгээд тэр сайд нь нөгөө мэдээлэл хийхээр, асуулгад хариулахаар байгаа юм. Тэр заалт бол хөндөгдөөгүй учраас. Таных бол шууд тэрийг өөрчлөх гээд байна. Тийм ээ. Зарчим нь. Тэгэхээр хөндөгдөөгүй учраас..


Н.Энхболд: - Нэг л зовлон байдаг юм. Ерөнхий сайд одоо гадагшаа дотогшоо явсан бол нөгөө асуулгууд бүгд хойшлогдоод байдаг байхгүй юу. Зовлон нь. 


Ө.Энхтүвшин: - Энэ чинь хөндөгдөөгүй юмыг хөндөж болох уу? Энэ боломжгүй юм байна. 


С.Бямбацогт: - Тэгвэл одоо энэ юунд чинь байж байгаа шүү дээ. Нээлттэй сонсгол гээд ерөөсөө огт хөндөөгүй юм чинь бас ороод л хураагдаад явж байгаа шүү дээ. 


Ө.Энхтүвшин: - Өргөн барьсан төсөл дээр байгаа юм. 


С.Бямбацогт: - Аль төсөл дээр. Хэний төсөл дээр байгаа юм. 


О.Тунгалаг: - Су.Батболд гишүүний..


С.Бямбацогт: - Тийм үү. 


Ө.Энхтүвшин: - Бас С.Бямбацогт гишүүнийх байх шиг байна. Ерөнхий сайдын мэдээлэлтэй холбогдуулж гишүүд 5 минутад багтаж 5-аас илүүгүй удаа асуулт асууж болно. Энэ саналыг дэмжиж байгаа гишүүд гараа өргөнө үү. 


14-өөс 2. Болсонгүй. 


Дараа нь С.Бямбацогтынх ахиад. УИХ-ын чуулган болон Байнгын хороодын хуралдаад оролцож байгаа Засгийн газрын гишүүн болон холбогдох албан тушаалтан зөвхөн үнэнийг хэлэх тангараг өргөж үг хэлэх, асуултад хариулах гэсэн ийм санал. Энэ саналыг дэмжиж байгаа гишүүд гараа өргөнө үү. 


14-өөс 5. Олонхи болсонгүй. 


Ахиад С.Бямбацогт гишүүнийх байна. Хуулийн төслийн 33 дугаар зүйлийн 33.3 дахь хэсгийн 30 гэснийг 15 гэж өөрчлөх. Энэ хугацаа юм аа даа. Татчихъя гэж байна. Ингээд татчихлаа. 


Дараа нь Д.Одхүү гишүүнийх. Зөндөө их юм бичсэн байна. Энийг би харах нь уу, үгүй юу. Д.Одхүү гишүүнийх. Дэгийн хуулийн 16 дугаар зүйлийн 16.15 дахь хэсэг гээд Байнгын хороо хууль, УИХ-ын бусад шийдвэрийн төслийн анхны хэлэлцүүлэг явуулахаас өмнө Ерөнхийлөгч, Засгийн газар төсөлтэй холбогдуулан санал ирүүлж болно. Тухайн байнгын хороо төслийг анхны хэлэлцүүлэгт бэлтгэхдээ уг саналыг хуралдаан дээр уншиж сонсгох бөгөөд шаардлагатай гэж үзвэл саналыг тодруулах зорилгоор тайлбар тодруулга авч болно гэж нэмэх гэсэн байна. Энэ нэмэх болохоор болох билүү. 


Ц.Мөнх-Оргил: - Яг энэ болж байгаа юм. Би нэг санал хэлчихье. Энэ Д.Одхүү гишүүний санал байгаа. Ажлын хэсэгт оруулж ирээд бид ажлын хэсэгт та нар, ажлын хэсэг хурлаа хийгээд дууссан байсан учраас анхны хэлэлцүүлэг Байнгын хороон дээр хийхэд хажуугийн санал болгоод оруулаад ирээчээ гэсэн хүсэлт тавьсан юм. Санаа нь ийм юм байгаа юм. Одоо хуулиараа Ерөнхийлөгч ч, Засгийн газар ч Их Хурлаар хэлэлцэгдэж байгаа аливаа асуудлаар санал ирүүлэх эрхтэй байгаа юм. Ирүүлсэн саналыг нь яах юм бэ гэдэг асуудал ерөөсөө хоосон болчихоод байгаа байхгүй юу. 


Тэгэхээр Засгийн газраас, Ерөнхийлөгчийн Тамгын газраас ч гэсэн бидний ирүүлсэн саналыг нэгдүгээрт уншуулж өгөөчээ, Байнгын хороон дээр. Анхны хэлэлцүүлэг хийхээс өмнө уншуулж өгөөч. Уншаад асуулт асуух шаардлагатай, тодруулга авах шаардлагатай гэж үзвэл тэр Ерөнхийлөгчийн болон Засгийн газрын тухайн хуулийн төсөлтэй холбогдуулж ирүүлсэн саналтай холбогдуулж асуулт асуух, тодруулга авах тийм бололцоо өгөөчээ гэсэн ийм санал байгаа юм. 


Ө.Энхтүвшин: - Энэ болж байгаа юм байна. Энэ саналыг дэмжиж байгаа гишүүд гараа өргөнө үү. 


13-аас 12. Энэ саналыг авлаа. 


Ц.Мөнх-Оргил: - Уучлаарай. Нэг санал байна. Ажлын хэсгийн санал дээр энэ дэгийн хууль дээр байна шүү дээ гишүүдийн өргөн барьсан хуулийн 48.9, 48.10-ыг нэмье гэсэн санал дээр энийг хасъя гэсэн санал оруулж байгаа юм. УИХ дахь олонхи цөөнх хамтарч Засгийн газар байгуулсан бол энэ хуулийн 48.5, 48.6 дахь хэсэг хамаарахгүй. 48.9-д заасан тохиолдолд Ерөнхий сайдын мэдээлэлтэй холбогдуулан гишүүд 5 минутад багтаан асууж болох, гишүүдийн асуулт 5 минутад багтааж хариул гэсэн. Энийг хасъя гэсэн санал бид оруулж байгаа юм. Энэ олон цөөнхи хамтарч гээд. Тэр болгон байхгүй юм билээ. Маргааны бай болоод. Энийг хасаад өгөөчээ гэсэн санал байна. 


Ө.Энхтүвшин: - Дэгийн тухай 48.9, 48.10-ыг төсөл дотроос хасъя гэж байна. 


13-аас 13. 


Ингээд нөгөө нэг зүйл үлдсэн байгаа. Тэрийг юу гэж найруулахаар болж байна. Тэгвэл Их Хурлынхаа хуулийг ярьж байгаад дараа нь эргэж яриад оруулъя. Тийм ээ. Их Хурлын хууль дээр хураалгах төслүүд хаана байна. 


Нэг. Төслийн 1 дүгээр зүйлд. Энэ одоо байна шүү дээ ингэсэн. Баруун дээд буландаа 2010 оны 12 сарын 22 гэсэн. Монгол Улсын Их Хурлын тухай хуулийн төслүүдийн талаархи ажлын хэсгийн саналын томъёолол ингээд явж байгаа. Тэгээд тэр дотроо нэлээн том, нэг хуудас. Ар өвөргүй бичсэн нэг хуудас байж байна. Тэгээд тэрийг шууд 8 дугаар хэсгээс нь эхэлж би унших гэж байна. Яагаад гэвэл. 


Зургаа. Зургаагаас эхэлж унших гэж байна. Тэр нь бол сая бид санал хураалтаараа Х.Тэмүүжин нарын гишүүдийн өргөсөн төслийг тусад нь хэлэлцэнэ гээд шийдсэн учраас зөвхөн нэмэлт, өөрчлөлтийн хүрээнд ярих гэж байна. 


Ингээд төслийн 1 дүгээр зүйлд дор дурдсан агуулгатай 20.5.6 дахь заалтыг нэмье гэж. 


“20.5.6. Төсвийн алдагдлыг нөхөх зорилгоор Засгийн газраас үнэт цаас гаргах асуудал”. Энэ тайлбарлаад явчих. Ц.Мөнх-Оргил гишүүн тайлбарлаад явчих. 


Ц.Мөнх-Оргил: - Төсвийн байнгын хорооны хариуцах асуудлуудын жагсаалт дотор төсвийн алдагдлыг нөхөх зорилгоор Засгийн газраас үнэт цаас гаргах асуудлыг оруулъя гэж байгаа юм. Тэгэхгүй бол одоо байгаа хуулиараа үнэт цаас гэдэг асуудал нь бүхэлдээ Эдийн засгийн байнгын хороонд орчихоод байгаа байхгүй юу. 


Ө.Энхтүвшин: - Энэ саналыг дэмжиж байгаа гишүүд гараа өргөнө үү. 


13-аас 8. 


Дараа нь, Төслийн 1 дүгээр зүйлийн 2 дахь заалт болох хуулийн 11.1.21-ийн “томилох” гэсний дараа “чөлөөлөх” гэж нэмэх гэж байна. Зөвхөн томилохыг нь оруулчихаад...


Ц.Мөнх-Оргил: - Энэ Их Хурлын даргын бүрэн эрх дотор Их Хурлын Тамгын газрын Ерөнхий нарийн бичгийн даргыг томилох гэсэн санал байсан. Тэрний ард нь томилох, чөлөөлөх саналыг нь хоёуланг нь оруулж байя гэсэн томъёолол байгаа. 


Ө.Энхтүвшин: - 13-аас 10. Орлоо. 


Дараа нь, Төслийн 3 дугаар зүйлд дор дурдсан агуулгатай 20.7.5 дахь заалт нэмэх. 


“20.7.5. Даатгалын бодлого, энэ хуулийн 20.5.6-д зааснаас бусад үнэт цаасны тухай асуудал” гэж нэмье гэсэн байна. 


Ц.Мөнх-Оргил: - Эдийн засгийн байнгын хорооны хариуцах асуудлын юунд оруулж байгаа юм. 


Ө.Энхтүвшин: - Энэ саналыг дэмжиж байгаа гишүүд гараа өргөнө үү. 


13-аас 11. 


Дараа нь,УИХ-ын гишүүн Ө.Энхтүвшин нарын 12 гишүүний өргөн мэдүүлсэн төслийн 4 дүгээр зүйлийн:  


“11 дүгээр зүйлийн 11.1.3 дахь заалтын “нам, эвслийн бүлэг, Байнгын хороодын” гэснийг “Байнгын хороод, нам эвслийн бүлгийн” гэснийг хасах гэсэн байна. Энэ юу билээ. 


Ц.Мөнх-Оргил: - Энэ Ө.Энхтүвшин гишүүн, Су.Батболд гишүүн нарын өргөн барьсан хуулийн зааг юунууд нь давхцаад байгаа юм. Тэгээд Су.Батболдынхоор нь үлдээе гэсэн санал оруулж байгаа юм. 


Ө.Энхтүвшин: - Нам, эвслийн бүлэг, Байнгын хороодын гэсэн юм биш үү. 


Ц.Мөнх-Оргил: - Биш биш. Су.Батболдынх нь өөр юм байгаа юм. Тийм. 


Ө.Энхтүвшин: - Энийг сайхан тайлбарлаад өг. 


Н.Энхболд: - Нэг юмыг арай өөрөөр нэрлэх гэж байсныг нь хассан юм байна. Гэснийг гэж. 


Ц.Мөнх-Оргил: - Энд ингэж байгаа юм. Одоо хуулиар байна шүү дээ ийм байхгүй юу. Нам, эвслийн бүлэг, Байнгын хороодын саналыг харгалзан чуулганаар хэлэлцэх асуудлын дараалал тогтоох гээд Их Хурлын даргын бүрэн эрхэд байгаа байхгүй юу. Энийг Ө.Энхтүвшин даргын төсөл дээр юу гэж орж ирсэн бэ гэхээр Байнгын хороо, нам эвслийн бүлгийн саналыг харгалзан гэж орж ирэхгүй юу. Тэгэхээр нь Су.Батболдын санал дээр болохоор энэ хуулийн 11.3-т заасан зөвлөлийн саналыг харгалзан гэдгээр нь оруулж байгаа юм. Тэр зөвлөл нь нөгөө даргын дэргэдэх зөвлөл байхгүй юу. Тэрүүгээрээ илүү зохимжтой юм. Өөрөөр хэлбэл чуулганаар хэлэлцэх асуудлын дараалал тогтоохдоо даргын дэргэдэх зөвлөлийн саналыг харгалзаж тогтоож байя гэсэн санал. 


Ө.Энхтүвшин: - Энэ саналыг дэмжиж байгаа гишүүд гараа өргөнө үү. 


13-аас 11. 


Энэ найруулгын саналууд байна. Гурван санал байна. Жаахан юм. 


1. Улсын Их Хурлын гишүүн Ө.Энхтүвшин нарын 12 гишүүний өргөн мэдүүлсэн төслийн 1 дүгээр зүйлийн 11 дэх хэсэг /хуульд 422.3 дахь хэсэг гэж нэмэх/-ийн “санхүү” гэснийг хасах. Мөн хэсгийн /хуульд 422.4 дэх хэсэг гэж нэмэх/ “төсөвт” гэснийг “төсвийн төсөлд” гэж өөрчлөх, /хуульд 422.5 дахь хэсэг гэж нэмэх/ “хэрэв” гэснийг, /хуульд 423.1 дэх хэсэг гэж нэмэх/ “батлагдсан” гэснийг хасах. 


2. Улсын Их Хурлын гишүүн Ө.Энхтүвшин нарын 12 гишүүний өргөн мэдүүлсэн төслийн 3 дугаар зүйлийн 3 дахь хэсэг /хуулийн 20.4.9 дэх заалтыг өөрчлөн найруулах/-ийн “намуудтай” гэснийг “намтай” гэж өөрчлөх. 


3. Улсын Их Хурлын гишүүн Ө.Энхтүвшин нарын 12 гишүүний өргөн мэдүүлсэн төслийн 3 дугаар зүйлийн 6 дахь хэсэг /хуулийн 27.2 дахь хэсгийг өөрчлөн найруулах/-ийн “байх бөгөөд” гэсний дараа “түүний” гэж нэмэх гэсэн байна. 


Энэ найруулгын саналуудыг дэмжиж байгаа гишүүд гараа өргөнө үү. 


13-аас 11. 


Ингээд нөгөө нэг заалтаа. Д.Очирбат гишүүний санал байна. 23. Нийгмийн бодлого гээд хаалт нээгээд “эрүүл мэнд” гэсний дараа “нийгмийн бодлого, эрүүл мэнд” гэж нэмье гэсэн байна. Энэ юу юм бол. Тайлбар нь.


Д.Очирбат: - Тэр хуулийн 23 дээр Нийгмийн бодлогын байнгын хороо гэчихээд тэндээ доторхи хэлэлцэх асуудлууд нь нийгмийн бодлого, эрүүл мэндийн асуудал, боловсролын асуудал, соёлын асуудал байдаг. Нэр томъёон дээрээ эрүүл мэндийн асуудал хаягдсан байна гэж үзээд байгаа юм. 


Д.Лүндээжанцан: - Өргөн барьсан дотор байна уу? 


Д.Очирбат: - Байгаа гэсэн. Тэгвэл Х.Тэмүүжинтэйгээ явахаас даа. 


Ө.Энхтүвшин: - Энд бас юу үлджээ. Гишүүд ээ. Хөөе. Дуусгамаар байна шүү. Наад яриагаа. Хажуугаар битгий яриад бай л даа. 


Энэ найруулгын шинжтэй томъёоллууд бас энэ дэгийн хууль дээр байсан байна. Энийг би уншъя. 


1. Төслийн 1 дүгээр зүйлийн 2 дахь заалт /хуульд 6.6 дахь хэсэг гэж нэмэх/-ын “холбогдох албан тушаалтнууд оролцох” гэснийг “ажилтнууд оролцож болох” гэж өөрчлөх. 


2. Төслийн 1 дүгээр зүйлийн 4 дэх заалт /хуульд 8.8, 8.9 дэх хэсэг гэж нэмэх/-ыг төслийн 1 дүгээр зүйлийн 5 дахь заалт /хуульд 91 дүгээр зүйл гэж нэмэх/-ад шилжүүлэх.


3. Төслийн 1 дүгээр зүйлийн 7 дахь заалт /хуульд 102 дугаар зүйл гэж нэмэх зүйл/-ын дугаарыг хуульд 71 дүгээр зүйл болгон оруулахаар шилжүүлэх.


4. Төслийн 1 дүгээр зүйлийн 8 дахь заалт /хуульд 16.13 дахь хэсэг гэж нэмэх/-ын “Ажлын хэсгийг” гэсний өмнө “Энэ хуулийн 16.5-д заасан” гэж нэмэх.


5. Төслийн 1 дүгээр зүйлийн 12 дахь заалт /хуульд 363 дугаар зүйл гэж нэмэх зүйлийн 363.1/-ыг дараахь байдлаар өөрчлөн найруулах: 


“363.1. Хууль, Улсын Их Хурлын бусад шийдвэр Үндсэн хууль зөрчсөн эсэх асуудлыг шийдвэрлэх хуралдаанд тайлбар авахаар ирүүлсэн Цэцийн албан бичгийг Улсын Их Хурлын дарга холбогдох Байнгын хороонд шилжүүлнэ” 


6. Төслийн 1 дүгээр зүйлийн 16 дахь заалт /хуульд 45.6 дахь хэсэг гэж нэмэх/-ын “санал гаргасан” гэснийг “санал болгосон” гэж өөрчлөх. 


7. Төслийн 1 дүгээр зүйлийн 19 дэх заалт /хуульд 48.9 дэх хэсэг гэж нэмэх/-ын “48.6” гэсний дараа “48.7” гэж нэмэх. 


8. Төслийн 1 дүгээр зүйлийн 20 дахь заалт /хуульд 531 дүгээр зүйл гэж нэмэх зүйлийн 531.3/-ын “ажилтнууд нь” гэсний дараа “Монгол Улсын” гэж нэмэх. 


9. Төслийн 2 дугаар зүйлийн “ажлын хэсэгт орсон” гэсний дараахь “зөвхөн” гэснийг хасах. 


10. Төслийн 3 дугаар зүйлийн 10 дахь заалт /хуулийн 46.5-ыг өөрчлөн найруулах/-ын “өгнө” гэснийг “хүргүүлнэ” гэж өөрчлөх. 


11. Төслийн 3 дугаар зүйлийн 11 дэх заалт /хуулийн 48.8-ыг өөрчлөн найруулах/-ын “өгч болно” гэснийг “өгөх ажлыг зохион байгуулж болно” гэж өөрчлөх гэсэн найруулгын томъёоллууд байгаа юм байна. 


Энэ саналыг дэмжиж байгаа гишүүд гараа өргөнө үү. 


14-өөс 13. 


За нөгөө нэг заалт байна. Яаж өөрчлөх вэ? Ж.Сүхбаатар гишүүн томъёоллоо унш. 


Ж.Сүхбаатар: - Тэгээд түрүүн яах вэ Э.Мөнх-Очир маань, түрүүн тэр Байнгын хорооноос асуух тухай асуудал дээр их үндэслэлтэй аргумент хэлчихлээ гэж ойлгоод. Тэгээд яах вэ сая хажуугаас Н.Энхболд гишүүн бас тухайн Байнгын хороог уян хатан хийх гэж байгаа юм. 


Миний санал бол ерөөсөө бид яг үнэхээр одоо Байнгын хороогоо мэргэжлийн тийм чиглэлээр нь ажиллуулж, жинхэнээсээ одоо нэгдсэн хуралдаанаа ч гэсэн эмх цэгцтэй явуулъя гэдэг үүднээс ерөөсөө Байнгын хорооноосоо асуухгүй байя гэдэг зарчмын санал би гаргаад, зарчмаар нь хураагаад. Яагаад гэвэл нэлээн хэдэн зүйл заалтууд дээр хэрвээ энэ зарчмын санал дэмжигдвэл өөрчлөлт орох учраас ийм зарчмынх нь асуудлаар санал хураалгаад явчихвал яаж байна. 


Э.Мөнх-Очир надтай цуг санал гаргаж байна гэж ойлгож оръё. Тэгэх үү. 


Ө.Энхтүвшин: - Тэгвэл тэгж найруулаад явах уу? Ц.Мөнх-Оргил гишүүн. 


Ц.Мөнх-Оргил: - Байнгын хорооны санал уншиж танилцагдсаны дараа огт гишүүд асуух асуулт, эрхийг нь хасаж болохгүй байх аа. Би ямар саналтай байна вэ гэхээр нам эвслийн бүлгээс гурав гурав гэдэг юм уу, дөрөв дөрөв гэдэг хязгаар тогтоож болно. Тэрнээс биш Байнгын хороо дүгнэлтээ хэлчихээд байхад ерөөсөө асуулт асуух процедургүй болчихоор тэр дээр чинь тодруулах юмнууд гарцаагүй байж болно шүү дээ. Тэрийг нь хязгаарлаж болж байна. 


Ө.Энхтүвшин: - Ингээд ахиад явчихлаа шүү дээ. Энийг ер нь хуучнаар нь үлдээе. Энэ ингээд байвал ерөөсөө. Су.Батболд гишүүн. 


Су.Батболд: - Яг ийм санал байхгүй юу. Манай гишүүдийн өргөн барьсан дээр ерөөсөө ингэж байгаа байхгүй юу. Энэ хуульд өөрөөр заагаагүй бол Байнгын хороо урьдчилан хэлэлцэж санал, дүгнэлт гаргасан асуудлыг нэгдсэн хуралдаанаар хэлэлцэх үед нам, эвслийн бүлгээс 5 хүртэл гишүүн, нам эвслийн бүлэг байгуулаагүй намаас 1 гишүүн, бие даан нэр дэвшин сонгогдсон гишүүдээс асуулт асууж нам, эвслийн бүлгээс 3 хүртэл гишүүн, нам эвслийн бүлэг байгуулаагүй намаас 1 гишүүн, бие даан нэр дэвшиж сонгогдсон гишүүд үг хэлж болох бөгөөд Байнгын хороод илтгэгч асуулт асуух болон үл хэлэх гишүүдийг урьдчилан тогтоож тухайн долоо хоногийн хэлэлцэх асуудлын тов дараалалд нэрийг нь оруулан олон нийтэд урьдчилан мэдээлнэ гэсэн ийм заалт байгаа байхгүй юу. Би бол энэ заалтаа хэвээр нь явуулчихъя гэж байна. 


Ө.Энхтүвшин: - Д.Лүндээжанцан гишүүн. 


Д.Лүндээжанцан: - Энэ ийм байгаа юм. Энэ тохиолдолд байна шүү дээ ийм асуудал байж болно. Байнгын хорооны санал, дүгнэлтээс нөгөө Байнгын хороон дээр яригдсан юм нь буруу томъёологдоод тийм үү. Санал, дүгнэлт орсон бол одоо асуухаас аргагүй байдал үүсэхийг үгүйсгэхгүй шүү дээ амьдрал дээр. Тийм учраас ингэж болно. Бас заримдаа энэ чинь юм нь хаягдаж барьсан энэ тэр. 


Тэгэхээр ийм байгаа байхгүй юу. Хууль санаачлагчийн болон Байнгын хорооны санал, дүгнэлтийг зэрэг уншдаг. Цувуулаад. Тэгээд тэндээс асуух. Хууль санаачлагч болоод Байнгын хорооны илтгэл нь, санал дүгнэлт явуулах нь зэрэг явагддаг. Цувраад. Тэгээд тэрнээс асуух асуулт нь жаахан өргөтгөөд тэгээд өгчихвөл энэ хязгаарлагдаж нэг болох юм. 


Ч.Сайханбилэг: - Хууль санаачлагчаас, Байнгын хорооноос хэнээс нь асууна гэдгээ тухайн гишүүн өөрөө шийдээд асуучихаж болно. Тэгээд яг энэ хоёр процессыг нэг болгох нь чухал. Яг зөв. Д.Лүндээжанцан гишүүний саналаар. 


Д.Лүндээжанцан: - Би бол гарцны тухай л ярьж байна. 


Ч.Сайханбилэг: - Ингээд байгаа байхгүй юу. Ингээд биеэ тоочихдог..


Ө.Энхтүвшин: - Сая Д.Лүндээжанцан гишүүний гаргасан санал байна. Энэ юу гэж байна вэ гэхээр хууль санаачлагч илтгэлээ уншлаа. Дараа нь шууд Байнгын хороо залгуулаад уншлаа. Тэгээд дараа нь хэнээс асууж байгаагаа нөгөө асуулт тавьж байгаа хүн хэлээд тэгээд хариулт нь тэгээд явчихъя. Ингэж найруулъя гэж. Энэ саналыг дэмжиж байгаа гишүүд гараа өргөнө үү. 


15-аас 15.


Ингээд их баярлалаа. Энэ УИХ-ын тухай хууль, дэгийн тухай хуульд нэмэлт өөрчлөлт оруулах тухай хуулийн төслийн анхны хэлэлцүүлэг хийхийг дэмжиж байгаа гишүүд гараа өргөнө үү. 


За энд Э.Бат-Үүл гишүүн ирүүлсэн байна. Чуулганы хуралдааны дэг зөрчигчид хүлээлгэх хариуцлага. 101.1.3. Хуралдааны дэгийг удаа дараа зөрчин хуралдааныг хэвийн явуулахад саад учруулж байгаа гишүүнийг хуралдааны танхимд орох эрхийг тодорхой хугацаагаар хасах. Хугацааг хуралдаан даргалагч тогтоон хуралдаанд мэдэгдэнэ гэж. Энэ байгаа шүү дээ. 


Э.Бат-Үүл: - Биш шүү. Наадах чинь бол одоо яасан бэ гэхээр хуралдааны танхимд орж, орхиж гаргахыг шаардана гэсэн байхгүй юу. Шаардах гээд л орхисон юм. Бусад парламентын жишгээр харахад тийм сахилгын хариуцлагыг спикер нь шууд шийдвэр гаргадаг юм билээ л дээ. 


Яагаад вэ гэхээр байна шүү дээ. Картыг нь өгөхгүй байна гэсэн үг шүү дээ. Хуралдаанд оруулахгүй гэдэг нь. Картыг нь хураачихна гэсэн үг. Их Хурлын дарга наадахыг чинь нэг их хэрэглээд байхгүй л дээ. Гэхдээ..


Ө.Энхтүвшин: - Энэ саналыг дэмжиж байгаа гишүүд гараа өргөнө үү. 


15-аас 8. 


Ингээд Улсын Их Хурлын тухай, Дэгийн тухай хуульд нэмэлт, өөрчлөлт оруулах хуулийн төслүүдийг анхны хэлэлцүүлэг хийхийг дэмжиж байгаа гишүүд гараа өргөнө үү. 


15-аас 15. 


Энэ асуудлыг УИХ-д оруулж хамгаалж гарах үүргийг Ц.Мөнх-Оргил гишүүн үүрч байна. Ингээд энэ асуудал бол 2 жил болж байж арай гэж хөдөллөө. 

Гурав. Үндсэн хуулийн цэцийн гишүүнд нэр дэвшүүлэх тухай асуудал


Дараагийн асуудалдаа оръё. Гишүүд ээ, чимээгүй. Дараа нь Үндсэн хуулийн цэцийн гишүүнд нэр дэвшүүлэх, санал гаргах асуудал байгаа. Үүнээс өмнө бид хэлэлцээд УИХ-ын чуулганаар, бас Байнгын хороогоор Үндсэн хуулийн цэцийн гишүүнээр ажиллаж байсан Ж.Бямбадорж, Үндсэн хуулийн цэцийн гишүүнээр ажиллаж байсан П.Очирбат гуай нарын талаар хэлэлцсэн. Ж.Бямбадорж дарга Цэцийн гишүүнд нэр дэвшсэн тэр саналаа татсан. Ингээд бид Улсын Их Хурал нэг гишүүнийг нэр дэвшүүлэх ёстой. 


Ч.Сайханбилэг: - Дарга аа. Нэг асуух юм байна. Энэ Их Хурлаар орж ирж байгаа асуудлыг нөгөө бүлэгт өгөөд хэлэлцүүлэх боломжийг нь хангана гэдэг юм байдаггүй юм уу? Манай бүлгээр энэ асуудал хэлэлцэж амжаагүй байхгүй юу. Гэнэт орж ирээд. Сая асуусан. Хувьсгалт намын бүлгээр нэг дэх өдөр хэлэлцсэн гэх юм. Мэдэхгүй. Тэгж л хэлээд байна шүү дээ. Тэгээд бид бүлгээр энэ асуудлыг оруулахгүй бол. Тийм учраас энэ асуудлыг түр хойшлуулж өгөөчээ. Бид бүлгээр энэ асуудлыг хэлэлцсэний дараа. 


Ө.Энхтүвшин: - Дараагийн долоо хоногт оруулах уу? Тэгвэл дараагийн долоо хоногт. 


Ц.Мөнх-Оргил: - Хүнээ танилцуулчихъя. Тэгэх үү. Тэгээд та нар завсарлага авчих. 


Д.Лүндээжанцан: - Манайх бол хэлэлцээгүй ээ. Ер нь бол байна шүү дээ П.Очирбат гуай, Ж.Бямбадорж хоёрыг ч хэлэлцээгүй шүү дээ. Ер нь бол урсгалаараа яваад л. Тэгээд л одоо бөөн яриа болоо биз дээ. Нас хэтэрсэн хэтрээгүй гээд. Тэгээд тэр болгоныг ярьсаар байгаад...


Ө.Энхтүвшин: - Тэгвэл дараагийн долоо хоногийн гурав дахь өдөр юм уу, хоёр дахь өдөр хэлэлцээд. Тэгээд бүлгээрээ ярих юм байна. Байнгын хорооны гишүүдэд баярлалаа. 


Х.Тэмүүжин: - Өчигдөр Ц.Нямдорж сайд Цэцэд ямар шийдвэр гарахыг би мэднэ гээд байсан. Тэгээд энэ хүн нь орж ирээд дарга болох гээд, тэгээд цэцээ мэдэх гээд байгаа юм байна л даа. 


Д.Лүндээжанцан: - Далдыг мэддэг гэдэг шиг юм ярьцгаах юм. Их хэцүү юм. Би байгаагүй тэр дээр. 


Ө.Энхтүвшин: - Тэр ёстой дэмий ярьсан байна. 


Д.Лүндээжанцан: - Ер нь та нар чинь байна шүү дээ цэцийн гишүүн, прокурорын орлогч энэ тэрийг бүлгээрээ ярих зохимжгүй гээд туж тэгж гарч байгаа шүү дээ. Тэгээд одоо болохоор ингээд байж болохгүй шүү дээ. Бүлгээр яривал харин эвгүй шүү. Тэгвэл сайн л биз. Дараа нь бид яръя. 



Хуралдаан 17 цаг 10 минутад өндөрлөв.
Соронзон хальснаас буулгасан:


ХУРАЛДААНЫ ТЭМДЭГЛЭЛ 


ХӨТЛӨГЧ







Ц.АЛТАН-ОД

